
зшао »іа
Вячэрняя малітва

Сяргей Грахоўскі

Да поўначы, укленчыўшы хрышчуся, 
У неба, у зорак і ў Бога малю, 
Даць волю і долю маёй Беларусі 
Вярнуць нашу мову, душу і зямлю.

Даўно мы зьнямелі, аглухлі, асьлеплі, 
Зайшоўся ад болю і голас, і зык.
Нас прыхадні гналі пад кулі і ў петлі
1 вырвалі ў нашага Бога язык.

А Бог уваскрос, і жывы, і нязводны, 
Расьпяты ня раз без адходнай імшы, 
У памяці нашай, у долі народнай, 
У кожнай жывой акрыялай душы.

Зацятыя прыхадні енку ня чуюць.
Бо ведаюць толькі: «крышы!» і «карай!» 
Пагардай і лютай зьнявагай лінчуюць 
I мараць пра «Северо-Западный край».

Яго нашы продкі і мы паспыталі, 
Але не здаліся пякельнай бядзе: 
Прарока нам Бог дараваў на Купальле, 
I ён запытаўся: «А хто там ідзе?»

0, Божа магутны, малю і малюся: 
Спрадвечныя нашы пакуты згадай, 
Хоць Ты заступіся за лёс Беларусі 
1 згінуць не дай!

Ліпень 1992 г.

Загадка царквы-пахавальні
Міхась Белямук

Паводля летапісаў, першым полацкім 
япіскапам быў Міна, яго хіратанізаваў міт- 
рапаліт Нікіфар 13 сьнежня 1105 г. Памёр 
яп. Міна 20 чэрвеня 1116 г. Наступным 
полацкім япіскапам, хіратоніяякога адзна- 
чаная ў летапісах пад 1143 г. ёсьць Кузьма. 
Аднак, дзякуючы «Жыцію блажэнныя Еў- 
фрасіньні...» мы атрымоўваем інфармацыю, 
што ў 1116-1128 гг. полацкаю япіскапскую 
кафэдру ўзначальваў яп. Ільля.

У «Жыціі...» апісаны такі эпізод. Аднойчы 
ў келію Еўфрасіньні, якая занходзілася ў 
саборы Полацкай Сафіі, прыйшоў яп. Ільля 
з парадай: «Дачка!Хачу слова сказаці табе, 
ты-ж прымі зь любоўю яго. Ці ведаш, дзіця, 
што царква, дзе ты жывеш, саборная, тут 
усе людзі зьбіраюцца, і табе нядобра быці 
тут. Але ёсьць царква сьвятога Спаса ў 
Сяльцы, дзе брація наша ляжыць — япіс- 
капы, што былі да нас. Калі Бог дапаможа, 
то малітвамі іх і працай тваёй праславіцца 
гэтае месца». Прапанову гэтую зрабіў яп. 
Ільля Еўфрасіньні, бо пасьля начных ма- 
літваў задрамаў ды пачуў голас ангела: 
«Увядзі рабу божаю Еўфрасіньню ў царкву 
сьв. Спаса, што ў называем Сяльцы. Места 
гэтае ёсьць сьвятое». Іннакінія Еўфрасінь- 
ня, выслухаўшы япіскапа, адказала: «Хайда- 
паможа мне Бог тваімі сьвятымі малітвамі».

Прайшоў нейкі час, яп. Ільля паклікаў 
дзяцьку Еўфрасіньні кн. Барыса (+1128 г.), 
яе бацькоў, пачэсных мужоў палачан, зра 
біўшы іх сьведкамі, мовіў: «Восьгэтае сьвя 
тое места сьвятога Спаса аддаю пры Вас 
Еўфрасіньні. Пасьлямаёйсьмерці, каб ніхто 
не падума ў адмяніць мой дарунак». Гэтак 
у Сяльцы паўстаў жаночы манастыр, які 
стаў вядомы як Спаса—Еўфрасіньнеўскі. 
(1, 73—74, 2, 40).

Так, мы ізноў атрымалі, дзякуючы «Жы- 
цію Еўфрасіньні», каштоўнную інфармацыю 
ня толькі аб гісторыі паўстаньня мана- 
стыра, але і аб тым , што ў царкве сьвятога 
Спаса былі пахаваныя япіскапы. Яны былі 
на полацкай кафэдры да хіратоніі Міны на 
япіскапа Полацкага. Калі-б сталася так, 
што яп.Міна быў першы полацкі япіскап, 
яп.Ільля не гаварыў-бы ў множным ліку: 
«брація наша, япіскапы».

В.Тацішчаў (+1750 г.), рыхтуючыся да на 
пісаньня сваёй «Гісторыі», стараўся рас- 
шукаць летапісы мясцовага паходжаньня. 
Ёнпазычыў накароткі тэрмінад П.Яропкі- 
на Полацкі летапіс, у якім аказаліся «вельмі 
цікавыявесткі абполацкіх, віцебскіх і другіх 
літоўскіх князях. Толькі часу не было ўсё 
выпісаць», — жаліцца В.Тацішчаў, бо рукапіс 
прыйшлося тэрмінова зьвярнуць П.Яроп- 
кіну, якога пазьней арыштавалі і рукапіс 
прапаў (3. 261) У «Псторыі» В.Тацішчава 
знаходзім паведамленьне, што ў «1096 г. 
преставнся Ефрем, мнтраполнт рускн. На 
его место князь велнкн нзбрал Ннкнфора, 
епнскопа полоцкого, й велел его поставнтн 
епнскопом рускмм» (4,109).

Некаторыя гісторыкі праваслаўнай цар- 
квы дакараюць В.Тацішчава, што ён бескры- 
тычна выпісаў з Патрыяршага або Ніканаў 
скага зводу вестку аб полацкім япіскапу 
Нікіфару ды зрабіў яго мітрапалітам кіеў- 
скім. Калі мы параўнаем запісь В.Тацішча- 
ва зь інфармацыяй Патрыяршага зводу, то 
пабачым: яны маюць свае асаблівасьці. У 
Патрыяршым зводзе няма паведамленьня 
пра сьмерць мітрапаліта Ефрэма, брак ін- 
фармацыі, што мітрапаліт Нікіфар быў 
полацкім япіскапам. Бяссумніўна, што В. 
Тацішчаў пачарпнуў вестку зь іншай кры- 

ніцы. Ён, апрача полацкага летапісу Яроп- 
кіна, атрымаў ад Хрушчова летапіс піса 
ны ў Смаленску, ад кн.Галіцына атрымаў 
летапіс, напісаны на Валыні. Таксама ат 
рымаў ад няведамай асобы Раскольнічы 
летапіс, напісаны на пэргамэньце зь вялікім 
юсам. (Гэта паслужыла повадам для Ціха- 
мірава выказаць прыпушчэньне, што Рас 
кольнічы летапіс з ХУ ст., а мажліва і ста- 
рэйшы). Такім чанам, западазраваць Таціш- 
чава ў спісываньні ды ў фабрыкацыі вестак 
было-б непаважаным мэтадам крытыкі.

Калі возьмем «Аповесьць мінулых ча- 
соў», то, пачынаючы з А.ІПахматава, дась 
ледчыкі пагаджаюцца, што яна найменш 
як тры разы пераапрацоўвалася, скарача 
лася, дапаўнялася, каб адказываць вы 
могам княжага палітычнага сьветапогля- 
ду. Канчаткова «Аповесьць» была адрэ- 
дагаваная пры вялікім кіеўскім князі Ўла- 
дзімеру Ўсевалодавічу ( Манамаху) ў 1119 
г. Падчас гэтай трэцяй рэдакцыі шэраг 
артыкулаў 1094-1115 гг. былі пераапраца- 
ваныяабо зьнятыя(5,15-27). У «Аповесьці» 
маецца інфармацыя, што не Нікіфар быў 
кіеўскім мітрапалітам, а Мікалай займаў 
мітрапалічы пасад у 1097-1103 гг.

АкадэмікБ.Рыбакоў кажа:«3ьлёгкай рукі 
Н.Карамзіна запанавала скэптычнае адно- 
шаньне да Тацішчава. Надыходзіць пара 
зьмяніць погляд, зьмяніць адношаньне. 
Трэба пачынаць уважліва вывучаць бага- 
тую спадчыну гісторыка, як друкаваную, 
так і рукапісную. Крытычны падыход Та- 
цішчава да крыніцаў, такая-ж дакладнасьць 
перадачы вестак... дазваляе адносіцца з 
даверам да ягоных дадзеных» (6, 341).

Гістрыкі прынцыпова не аспрэчваюць 
Нікіфара як полацкага япіскапа, сумнівы 
існуюць ці ёсьць полацкі япіскап Нікіфар і 
мітрапаліт Нікіфар адна асоба, ці яны роз 
ныя асобы на адно імя. Адсутнасьць інфар

мацыяў і пісьмовых крыніцаў, калі выклю- 
чыць інфармацыюВ.Тацішчава, забавязывае 
нас скарыстаць архэолягічныя крыніцы з 
надзеяй, што яны дапамогуць часткова ў 
пошуках гістарычнай спадчыны і разумень 
ні, чаму загубіўся Нікіфаряпіскап полацкі.

Акадэмік М. Каргер праводзіў у Спа 
са—Еўфрасіньнеўскім манастыры архэо- 
лягічныя раскопкі ў 1961 —1964гг., кабрас- 
шукаць тую Спаскую царкву, аб якойнапі- 
сана ў«Жыціі», што ў ёй «братня наша ле- 
жать, прежде нас бывшая япнскопы». Ён 
адкапаў старадаўнюю будоўлю з абсыдамі 
ва ўсходняй сьцяне. Гэта азначала, што 
раскопаная будоўля ёсьцьцарквой. М.Кар- 
гер, аналізуючы плінфу і будаўляную тэх- 
ніку кладкі у падмурку і сьценах, прыйшоў 
да высновы, штоцарква, пабудаваная ўса- 
мым пачатку XII ст. Прыпадкова захаваліся 
сьцены ў некаторых мейсцах болей мэтра 
ў вышыню. Царква была трохнэфнай з тры- 
ма абсыдамі, цэнтральная абсыда выступа 
ла навонкі, а бакавыя былі схаваныя ў сьце 
нах. Паколькі з трох старон акружалі цар 
кву галярэі, шырыня якіх была больш 4-х 
метраў і знаходзіліся ў іх цагляныя сар- 
кафагі.Каргер не сумняваўся, што ён адшу- 
каў царкву-пахавальню полацкіх япіскапаў.

Падчас раскопкаў царквы М.Каргерам 
іП.Рапапортам у 1976 г. устаноўлена, што 
галярэі не былі прыбудоўкамі, яны будава- 
ліся адначасова з будовай царквы. Царква 
і галярэі мелі мазайкавую падлогу, так- 
сама былі знойдзеныя керамічныя паліў- 
ныя пліткі квадратовыя, трохкутныя, фігур- 
ныя жоўтага, зялёнага, карычневага, чор 
нага колераў, якія сьведчаць, што падлога 
царквы і галярэяў мела багаты ўзор. Ма 
люнкі падлогі выкладаліся керамічнымі ка 
ляровымі пліткамі й аздабляліся мазайкай. 
Заўважаныя ўзоры квадратаў, палосак, трох 
кутнікаў, іншых гэамэтрычных фігураў.

М.Каргер кажа: «Полацкнй храм-усы- 
пальннца был усключнтелен по богатству 
декора ннтерьера. Стены основного храма 
н его галерей былп покрыты фресковой 
роспнсью, от которой in situ сохраннлнсь 
лншь декоратнвные панелн мраморнровок 
на ннжннх частях стен». (7, 244, 8, 96)

Асноўныя кавалкі тынкоўкі, на якіх фра 
гмэнты жывапісу полацкай царквыпаха 
вальні, знаходзяцца ў музэі старажытна- 
рускай архітэктуры ў Ноўгарадзе. А.Ся- 
ліцкі часткова агледзеў гэтыя фрагмэнты 
і даў апісаньне. Асаблівую ўвагу зьвярнуў 
на выяву галавы юнака-анёла. Уся манэра 
выкананьня малюнка сьведчыць «пра бліз- 
касьць да стылю кіеўскіх жывапісцаў па- 
чатку XII ст. Галава юнака-анёла нагадвае 
галаву анёла з мазаічнай кампазыцыі «Еў- 
харысьція», што ў царкве архангела Мі- 
хаіла ў Кіеве з 1112 г. Малюнак падобны і 
фізіянамічна, і манэраю пісьма».

А.Сяліцкі піша, што мастак, які нама- 
ляваў галаву полацкага анёла, умеў над- 
звычай дакладна перадаць душэўны настрой 
пэрсанажа. Выраз твару перадае духоўнае 
напружаньне, вялікую ўнутраную сілу. 
Адметная асаблівасьць полацкага жыва- 
пісу—вострая дынамічнасьць вобразаў.

Другі фрагмэнт — галавасьвятога —за 
хаваўся горш. Няма верхняй часткі твару. 
Малюнакбольш востры, выразны і ўмоўны. 
Трэці фрагмэнт — частка твару невядомага 
сьвятога. Захавалася верхняя часткатвару. 
Манэра выкананьня жывапісі ідэнтычная 
папярэдняму малюнку і можна прыпуш 
чаць, што гэтая частка малюнка складала 
нейкую кампазыцыю. Аднак, як ў папярэдніх 
фрагмэнтах, мастак дасягнуў яскравай вы 
разнасьці вобразаў, піша А.Сяліцкі.

Наступныя тры фрагмэнты ёсьць меншага 
памеру і маюць толькі часткі твараў, на іх 
таксама можна пабачыць тонкія лініі ва- 
чэй, нос, намаляваныя з дапамогаю найтан 
чэйшай сьветаценявой градацыі таноў. На 
адным фрагмэньце бачым частку твару ма- 
ладой жанчыны, яе далікатны нос, невя- 
лікія вочы, частачку прыгожых вуснаў.

Кожны з разгледжаных тут вобразаў— 
піша А.Сяліцкі — ёсьць вельмі індывідуаль- 
ны. Калі першы фрагмэнт анёл выяўляе ім 
кненьне мастака да мазаічнай манумэн- 
тальнасьці (уплыў кіеўскага жывапісу па- 
чаткуХІІ ст), то большасьць астатніх фраг- 
мэнтаў аб’ядноўваюць іншыя рысы. У по 
лацкіх фрагмэнтах фрэскі з царквы паха 
вальні спалучаліся ў адзін прыём, што на- 
бліжаецца да рэалістычных, і адначасна да

ўмоўных. Умоўнай падачай некаторых 
дэталяў твару мастак быццам стараўся 
прыглушаць рэалістычныя прыёмы, пры 
хаваць тыя чалавечыя пачуцьці, што 
адбіваліся на твары пэрсанажа.

На падставе рэштак дэкору, мазаікі і 
фрэсак бачым, што царква-пахавальня зай- 
мала выключнае месца сярод іншых полац- 
кіхцэркваў. Магчыма, адукаванасьцьівы- 
сокая патрабавальнасьць полацкіх япіс- 
капаў, як заказчыкаў, паўплывалі на выбар 
мастацкіх мэтадаў і жывапіснай формы 
росьпісаў (9, 25-27).

Галярэіі.што акружалі царкву, паўноч- 
ная і паўдзённая ад усходу, мелі капліцы 
з алтарамі, іхнія абсыды выступалі навонкі. 
Падлога была мазайкавая, а пад падлогай 
былі склепы для пахаваньня нябожчыкаў. 
У царкве ў паўдзенна-захаднім куце ў ар- 
касоліях былі тры саркафагі, над імі сьцен 
ная мазаіка. Прыкоўвае ўвагу паўночная 
галярэя, у якой быў крыпт (склеп) пры- 
блізна 1,7 м глыбіні, 2,5 м шырыні, 5,2 м 
даўжыні. Крыпт меў багаты мазаічны дэ- 
кор падлогі I сьценаў.сьведчаньне, што 
прызначаны ён быў для пахаваньня вельмі 
выдатнай асобы (7, 243). Для каго ён быў 
прызначаны?

Паколькі М.Каргер адносіць пабудову 
царквы-пахавальні «к самому началу XII 
в.», то можна выказаць меркаваньне, што 
будову яе пачаў яп. Міна. Ён быў хіратаніза- 
ваны мітрапалітам Нікіфарам у 1105 г. 
А.Попэ прыйшоў да высновы, што ён інак 
Пячэрскага манастыру. (10, 173). Пячэрскі 
манастыр спачувальна адносіўся да по 
лацкага кн. Усяслава Чарадзея, і выдатны 
манах Антоній быў прымушаны ўцякаць ад 
прасьледу кіеўскага князя Ізяслва. Лета- 
апісаньне з Пячэрскага манастыра было 
перанесена ў Выдубіцкі манастыр, пазьней 
у Андрэеўскі.

Русь за часоў Міны мела ўжо два куль- 
тавых асяродкі—Пячэрскі манастыр, у якім 
рыхтаваліся да кананізацыі Фэадосія, і 
Вышгарад, дзе спачывалі мошчы сьвятых 
Барыса і Глеба. У Полацку пакуль што ня 
было культавага цэнтру. Усясла ў Чарадзей 
пабудаваў сабор сьв. Сафіі, каб зрэванша- 
вацца зь Кіевам і Ноўгарадам, але гэта 
было ў сярэдзіне XI стагодзьдзя. Су- 
часнасьць патрабавала стварэньня спі- 
рытуальнага асяродку, які-б узьдзеяваў 
на жыхараў полацкага княства, якое Уся- 
слаў Чардзей падзяліў паміж сваімі сынамі.

Можна прыпушчаць, што япіскап Міна 
мог быць выхадцам з полацкага княства, 
таму ён праняўся ідэяй стварэньня культа- 
вага цэнтру для Полаччыны праз пабудову 
царквы-пахавальні полацкім япіскапам. 
Праўдападобна, што паміж япіскапам Мі- 
най і мітрапалітам Нікіфарам, былым по 
лацкім япіскапам, наступіла дамоўле- 
насьць аб пахаваньні мітрапаліта ў Полац- 
ку. Згодна гэтай дамоўленасьці, будуючы 
царкву-пахавальню, у паўночнай галярэі 
збудавалі багата аздоблены мазайкамі 
крыпт.

Япіскап Міна, мяркуем, склікаў полацкіх 
князёў Усяславічаў і пачэсных полацкіх 
мужоў, бо пабудова царквы-пахавальні з 
такім багатым дэкорам патрабавала вялікіх 
фінансавых сродкаў. Сабраныя князі і мужы 
полацкія зразумелі патрэбу, што неабходна 
зрэваншавацца Кіеву, як гэта зрабіў бацька 
і дзед, непакорны, ганарысты, уладарны і 
грозны суседзям Усяслаў Брачыславіч, па 
будаваўшы сабор сьв.Сафіі ў Полацку.

Царкву-пахавальнюсьв.Спаса збудавалі. 
Саркафагі, што ў паўдзённа-захаднім куце 
царквы стаяць, у адзін зь іх паклалі астан- 
кі першага полацкага япіскапа, які ўзна 
чальваў кафэдру ў 992 г. У другім спачываў 
ініцыятар будовы царквы-пахавальні япіс- 

кап Міна. Іншых япіскапаў паклалі ў спэ- 
цыяльна-змураваныя склепы пад падлогаю 
галярэяў. М.Каргер раскапаў 29 склепаў. У 
некаторых склепах былі астанкі мужчын- 
скія вельмі сталага, старога ўзросту. Боль- 
шасьць склепаў аказалася пустымі, гэта 
не зьдзівіла М.Каргера. Яго зьдзівіла, што 
прыастанках не былосьлядоўаблачэньняў, 
архіпастырскіх інсыгніяў ды іншых куль- 
тавых рэчаў. Гэта сьведчыла-б, што хтосьці 
даўным-даўно абрабаваў полацкіх япіс- 
капаў і архіяпіскапаў.

Крыпт таксама быў пустым. Калі ў 1096 
г. вялікі князькіеўскі Сьвятаполкізяславіч 
пагадзі ўся з кандыдатурай япіскапа полац- 
кага ў мітрапаліты ўсяе Русі, то праўда- 
падобна, што гэтае пагадненьне Сьвята- 
полка з Усяславам Чарадзеям паказалася 
Ўладзімеру Ўсевалодавічу Манамаху пада- 
зорным. Сьвятаполк заняў кіеўскі вяліка- 
княжы пасад па ласцы Манамаха. Манамах 
быў пранырлівай асобай, яму не да ўпадобы 
было, каб полацкі япіскап стаў мітрапа- 
літам кіеўскім і ўсяе Русі. Ён з падазрэнь- 
нем азіраўся на Ўсяслава, баяўся яго. 
Ягоны бацька і ён ваявалі з Усяславам, 
хацелі падпарадкаваць Полацкае княства 
Русі, але ім не пашанцавала. Сьвятаполк 
быў прымушаны да патрабаваньняў Мана- 
маха, калі хацеў быць вялікім князем кіеў- 
скім. Сытуацыя зьмянілася пасьля сьмерці 
Ўсяслава Чарадзея. Пагроза Манамаху з 
стараны Полацку значна зьменшылася. 
Полацкае княства падзялілася на ўдзелы 
і Манамаху кандыдатура Нікіфара на мі- 
трапалічую кафэдру не стварыла пагрозы.

Аднак, калі мітрапаліт Нікіфар памёр у 
красавіку 1121 г., Манамах ня мог пагадзіц- 
ца, каб цела Нікіфара было пахаванае ў 
Полацку, так як і не дазволіў князя мен- 
скага Глеба Ўсеслававіча пахавацьу Мен- 
ску. Манамах зырка сачыў за Полацкам і

чакаў нагоды расправіцца з полацкімі 
князямі, што было зроблена ягонымсынам 
Мсьціславам.

Такім чынам, дзякуючы аднойдзенай 
М.Каргерам царквы-пахвальні «Жыціе бла- 
жэнныя Еўфрасіньні...» стала ня толькі яго 
агіаграфічным творам, але гістарычнай 
крыніцай. Крыпт уцарквесьв.Спаса паслу- 
жыў для пацьверджаньня інфармацыі В.Та- 
цішчава, што полацкі япіскапНікіфарзаняў 
мітрапалічую кафэдру. Знаходка М.Каргера 
царквы-пахавальні, якая называлася царк- 
вой сьв.Спаса, дала мажлі васьць зразумець 
дзейнасьць полацкага япіскапа Міны.

Кароткі нарыс па гісторыі 
дзяржавы і права ў Беларусі 

Язэп Юхо
Грамадзкі лад

Клясавая структура грамадзтва ў ста- 
ражытнасьці да IX ст. характарызавалася 
наяўнасьцю трох асноўных груп: раба- 
ўладальнікаў, свабодных гарадзкіх жы 
хароў, сялян-даньнікаў I рабоў (халопы, 
чэлядзь нявольная). Сяляне-даньнікі не 
знаходзіліся ў залежнасьці, але выконвалі 
пэўныя павіннасьці, уносілі фэўдальную 
рэнту непасрэдна на карысьць дзяржавы. 3 
IX ст. пачынаецца разьвіцьцё фэўдальных 
грамадзкіх адносінаў.

Кляс фэўдалаў, які вырас з рабаўла- 
дальнікаў і разбагацелых гараджан, а так- 
сама былых свабодных сялян, меў значныя 
зямельныя ўгодзьдзі, якія апрацоўваліся 
залежнымі ад іх людзьмі і рабамі (халопа- 
мі і чэлядзьдзю нявольнай). Аб значнасьці 
маёмаснага расслаеньня насельніцтва 
сьведчаць знойдзеныя на тэрыторыі Бе- 
ларусі грашовыя скарбы манэт УІII —X стст. 
Так, напрыклад, толькі ў адным скарбе, 
знойдзеным каля Полацку ў 1973 г., было 
выяўлена каля 8 тысяч арабскіх срэбраных 
манэт УІІІ—IX стст., сума па тых часах 
каласальная. Вядома, сабраць такую коль 
касьць грошаў можна было толькі шляхам 
эксплуатацыі соцень, а можа быць і тысяч 
людзей. Само сабой зразумела, што ўлась- 
нік, які схаваў гэты скарб, валодаў яшчэ й 
іншай, ня менш каштоўнай, маёмасьцю ў 
выглядзе зямельных угодзьдзяў, жывёлы, 
прылад вытворчасьці, а таксама меў рабоў 
I залежных ад сябе людзей. Аб значным

Пачатак у №

багацьці лепшых «людзей», «мужоў», мяс- 
цовых князёў сьведчаць I пісьмовыя пом- 
нікі. Так, у Іпацьеўскім летапісе гаворыцца, 
што Ізяслаў Мсьціславіч, захапіўшы ў 1146 
г. г. Пуціўль, узяў там 500 беркоўскаў 
мёду, 80 карчаг віна I 700 чэлядзі. У тым- 
жа летапісе пад 1158 г. гаворыцца аб мен- 
скай княгіні, якая запісала Пячэрскаму 
манастыру 5 сёл з чэлядзьдзю й усю сваю 
маёмасьць. У царкоўным жыцьцёапісаньні 
Еўфрасіньні Полацкай расказваецца аб 
дарэньні ў карысьць царквы і манастыроў 
значных зямельных угодзьдзяў I даходаў, 
што паступілі з насельніцтва. Багацьці клясу 
фэўдалаў папаўняліся за кошт эксплуата- 
цыі бяднейшых слаёў мясцовага насельніц- 
тва, а таксама за кошт гандлю з замежнымі 
краінамі й у выніку адкрытых ваенных ра- 
баўніцтваў суседніх народаў. Напрыклад, 
летапісец, расказваючы пра паход кіеўскага 
князя Ўладзімера Манамаха на Менск, пі- 
саў, што Менскбыў поўнасьцю разрабава- 
ны й у ім не засталося ні людзей, ні жывё 
лы. Вайна і разбойныя напады як сродак 
абагачэньня пануючага кляса ў эксплуа 
татарскім грамадзтве адыгрывалі не апош 
няе месца. Эканамічная магутнасьць клясу 
фэўдалаў дазволіла ім заняць пануючае 
становішча ў апалітычным жыцьці грама- 
дзтва, захапіць у свае рукі ўсе ключавыя 
пасады ў дзяржаўным апараце. У лета- 
пісным паведамленьні аб ворганах кіра- 
ваньня ў Полацкім княстве ў сярэдзіне XII



стст. гаворыцца, што кіраваньне ажыцьцяў- 
лялі 30 мужоў, якія выконвалі ўсе адміні- 
страцыйныя і судовыя функцыі.

Кляс фэўдальна залежных людзей ут- 
варыўся зь некалькіх крыніц: а) за кошт 
асаджваньня халопаў і іншых несвабодных 
людзей на зямлі, бо для фэўдалаў значна 
важней станавілася права распараджэньня 
павіннасьцямі сялян, чым іх асобаю;

б) за кошт гвалтоўнага пазаэканамічнага 
прымусу былых свабодных абшчыньнікаў 
уносіць пэўныя даніны і выконваць павін 
насьці ў карысьць асобных фэўдалаў або 
дзяржавы ў цэлым;

в) за кошт маёмаснага расслаеньня сва 
бодных сялян, якія, зьбяднеўшы, трапілі ў 
даўгавую кабалу.

У пачатковы пэрыяд разьвіцьця фэў- 
дальных адносін працягвалі яшчэ захоў- 
вацца на тэрыторыі Беларусі свабодныя 
сялянеданьнікі, якія вялі сваю ўласную 
гаспадарку й абавязаны былі ўносіць у ка- 
рысьць цэнтральных і мясцовых ворганаў 
кіраваньня пэўную даніну прадуктамі сваёй 
працы абограшыма, выконваць шэраг дзя 
ржаўных павіннасьцей, такіх, як нясеньне 
вайсковай службы пры скліканьні апал 
чэньня, рамонт і будаўніцтва замкаў, мас- 
тоў, дарог нясеньне ахоўнай службы.

Я Салавянюк 3 цыклю «Белавежская путча»

(Працяг у наступным нумары)10

Свабодныя сялянеданьнікі захоўвалі 
сваю свабоду аж да ХУІІст. асабліва ў 
басэйнах рэк Дзьвіны, Дняпра, Сожа і 
Прыпяці. Напрыклад, у ХУІ ст. даньнікамі 
працягвалі заставацца сяляне валасьцей: 
Крычаўскай, Прапойскай, Чачэрскай, Гор- 
вальскай, Рэчыцкай, Брагінскай, Мазырскай, 
Бабруйскай, Сьвіслацкай, Любошанскай, 
Усьвяцкай, Азярышчанскай, Магілёўскай.

Халопы (рабы, чэлядзь нявольная) ў 
Беларусі адыгрывалі істотную ролю ў 
гаспадарках як асобных удзельнікаў князёў, 
так і ў вялікакняжацкіх і дзяжаўных маён- 
тках, і захоўваліся аж да ХУП ст. Халопства 
паступова замянялася прыгоннай залеж- 
насьцю. Да IX— XII стст. адносіцца значны 
рост насельніцтва ў гарадах, дзе таксама 
ішоў працэс маёмаснага расслаеньня. Купцы 
і багатыя рамесьнікі, якія валодалі ўлас 
нымі майстэрнямі, занялі пануючае стано 
вішча ў гарадах. Яны аказвалі значны ўплыў 
на ўсю палітыку дзяржавы. Багатыя га- 
раджане валодалі і зямельнымі маёнткамі, 
работы ў якіх вяліся як залежнымі ад іх 
сялянамі, так і чэлядзьдзю нявольнай. 
Багатыя купцы і рамесьнікі займалі дастой 
нае месца пры вырашэньні пытаньняў, 
прапанаваных на амберкаваньне вечавых 
сходаў, дзе яны мелі значны ўплыў.

Да пытаньня этнічнай прыналежнасьці 
старажытных ліцьвіноў 

Паўла Урбан
Магчыма, ад імя Вітаслава паходзіла 

імя вялікага князя Віценя. Аднак і для імя 
Віцень ёсьць тлумачэньне. Якраз адзін зь 
першых князёў абадрыдаў ці бодрычаў 
зваўся гэтым імем: Вітцан або Віцан. У 
найбольш старых заходняэўрапейскіх 
хроніках у лацінскай транскрыпцыі ягонае 
імя пісалася: Witzan, Witsan Witzin

Першы раз князь абадрыдаў Віцан 
прыгадваўся пад 789 г., калі ён быў саюзь- 
нікам франкскага караля Карла Вялікага й 
узяў тады ўдзел у паходзе франкскага 
войска супраць князя вільцаў Драгавіта. 
Загінуў Віцан у 795 г., таксама бяручы 
ўдзел у паходзе войска Карла Вялікага 
супраць саксаў 115 .

Дык няцяжка ўдакладніць, што тойВіцан 
абоВітцан, колішні князь славянскага племя 
абадрыдаў-бодрычаў, называўся Віценем. 
Ён таксама меў двух сыноў на імя Драг, які 
зваўся яшчэ Дражкам, і Славамір. Цікава 
адзначыць, што ў дароўных граматах 
XIII стагодзьдзя яшчэ славянскіх князёў 
Мекленбургу, Памараніі і вострава Руген 
два разы згадваўся замак Віцень, ды яшчэ 
адзін раз пад назвай Вітэнборх116 . Гэта мог 
быць сучасны гарадок Вітэнбург, які 
знаходзіцца недалёка ад Швэрыну, там, дзе 
яшчэ сёньня захаваліся гарадкі з назвамі 
Крывіч і Крэва (Criwitz, Greven).

Маючы на ўвазе кампанент -ень, імя 
князя Віценя можна параўнальна спалучыць 
зь імем вялікага князя Тройдзеня, які памёр 
або загінуў у 1282 г. А князь Тройдзень, 
бясспрэчна, меў чыста славянскае імя і 
сам быў славянскага, а не балцкага 
паходжаньня.

Працяг. Пачатак у №1(111—6(16), 1992

Для імя вялікага князя Гедыміна могуць 
быць гэткія германскія найменныя паралелі: 
Піпін (гэтым імем называліся бацька й 
адзін з сыноў Карла Вялікага), Адальвін, 
Альквін, Бальдвін, Валквін, Гунцэлін. Аднак 
для таго ж імяГедымінаднолькаваможна 
адшукаць яшчэ славянскія найменныя 
паралелі. У XII—XIII стст. сярод славянскіх 
князёў Мекленбургу, якія маглі паходзіць 
ад люцічаў, і Памараніі называліся князі на 
імя Барвін, Барнім і Мяствін. Грынам на- 
зываўся таксама адзін з князёў абад- 
рыдаў XI ст. Дарэчы, няведамы бізантыйскі 
аўтар «Жыція Стэфана Суражскага» пісаў 
пра князя Браўліна з Ноўгараду, які, 
узначальваючы «рускую раць», дзесьці на 
пачатку IX ст. быў напаў на Крым, дзе 
заваяваў яго ад Херсанесу да Керчанскага 
паўвострава й абрадаваў там праваслаўныя 
цэрквы117 .

Дык чаму й імя вялікага князяГедыміна 
не магло быць славянскага паходжаньня?

Прускі храніст Пётра Дузбург, які быў 
сучасьнікам вялікіх князёў Віценя і Ге- 
дыміна, бацьку Віценя называў Пукуверам. 
Той князь Пукувер у адной з рукапісных 
копіяў Прускай хронікі ў Дузбурга зваўся 
яшчэ Лютуверам. Грунтуючыся на дас- 
тупных яму крыніцах—нейкіх трактатах 
Антона Корсака (1488 г.) і Пётры, «япіскапа 
Камераценскага» (?)—ведамы гісторык 
Тэадор Нарбут таксама пісаў, што бацькам 
князя Віценя быў князь на імя Лютавор118. 
Дарэчы, аднекуль павінна была ўзяцца 
другая частка складовага імя гэткага маг 
ната: Івашка Лютавор Багданавіч Храптовіч. 
Гэты беларускі магнат ад 1482 г. займаў 

пасады падскарбнага дворнага, намесьніка 
Слонімскага і Наваградзкага. Ён браў удзел 
у ведамай бітве 1500 г. над ракой Вядрошай 
і трапіў тады на шамт гадоў у маскоўскі 
палон.

Хто быў бацькам князёў-братоў Віценя, 
Войны і Гедыміна, пытаньне гэтае цяжка 
вырашыць. Бо, апрача прыгадванага цьвср 
джаньня Пётры Дузбурга, адсутнічаюць 
верагодныя зьвесткі іншых аўтараў. Тым 
ня менш, ці зваўся ён Пукуверам, Лутуве- 
рам і Лютаворам або, як мяркуюць нека 
торыя гісторыкі, меў яшчэ імя Вудзівід і 
быў сынам вялікага князя Тройдзеня, - 
ягонае славянскае паходжаньне не павінна 
выклікаць ніякага сумніву. Мы ўжо пры- 
гадвалі дыплямата часоў вялікага князя 
Гедыміна на імя Лесій. Гэткае імя — Лесій 
- меў таксама адзін з чатырох братоў 

вялікага князя Тройдзеня. Іншыя тры браты 
Тройдзеня зваліся: Борза, Сірпуцій і 
Сьвелькеній. Паводля аўтара іпацьеўскага 
летапісу, гэтыя чатыры браты былі хрысь 
ціянамі праваслаўнай веры. Трое зь іх 
загініулі ў войнах з Валынскім князем 
Васільком, а чацьвёрты гэтаксама памёр 
яшчэ пры жыцьці вялікага князя Тройдзеня.

Але вось чытаем дароўную грамату 
польскага караля Казіміра Вялікага, і там 
знаходзім пана на імя Лясота. Тая грамата 
Казіміра Вялікага датавалася 25 ліпеня 
1361 г.,119 а пан Лясота, які ў тым часе 
займаў пасаду Крэмянецкага ваяводы, 
называўся ў грамаце ў якасьці аднаго зь 
сьведкаў. Гэткім сьведкам быў яшчэ й 
ягоны брат пан Вярбота Ставішын.

У выніку войнаў Вялікага княства 
Літоўскага з Польшчай і Венгрыяй, якія 
пачаліся ў 1349 г. і закончыліся мірным 
пагадненьнем 1358 г., горад Крэмянец быў 
адыйшоў тады да Польшчы. Дык тыя паны 
Лясота і Вярбота належалі, напэўна, да

ўкраінскіх баяраў.
Можна яшчэ спаслацца на прывілейную 

грамату Баляслава, князя Кракава і 
Сандаміру. Ягоная грамата, моцай якой 
давалася Магдэбургскае права для Кракава, 
была датаваная 5 чэрвеня 1257 г. Дык і ў 
той грамаце князя Баляслава ў якасьці 
аднаго зь сьведкаў быў названы Лясота — 
пробашч з Шкалмежу120 .

Лесій і Лясота — адно і тое-ж імя, і 
яно, магчыма, адпавядала Алесю або Алек- 
су. Імя Алекса сустракалася сярод баяраў 
Вялікага Ноўгараду.

Былі ж яшчэ славянскія імёны накшталт: 
Базата, Вайдота, Вышата, Гюрата, Зьбялюта, 
Зядлюта, Няжата, Прандота, Пуцяга, Ра- 
дзята, Ярота.

Адпаведным для імя Тройдзеневага 
брата Сьвелькеній можа быць імя Зьвініке. 
Зьвінікем называўся сын князя абадрыдаў 
Сьвятаполка. Князь Сьвятаполк быў забіты 
здрадным чынам у 1128 г., а князь Зьвініке 
таксама загініў у 1129 г. 121

Ёсьць таксама аднайменны адпаведнік 
для імя Борза, якім зваўся яшчэ іншы брат 
вялікага князя Тройдзеня. У Чэхіі былі 
князі на імя Баржывой. Князь Баржывой I, 
які памёр каля 894 г., якраз быў ахрышчаны 
ў 873 г, славянскім асьветнікам архі- 
япіскапам Мяфодзіям.122 У чэхаў былі 
яшчэ князі на імя Брачыслаў, але адноль- 
кава быў Полацкі князь Брачыслаў—- бацька 
князя Ўсяслава Чарадзея.

Для гэткіх імёнаў нашых князёў, як 
Вігунт, Жігімонт, Карыбут, Карыят, Кейстут, 
Яўнут можна знайсьці цэлы шэраг герман 
скіх найменных паралеляў. Аднак назавём 
найбольш характэрныя: Вігунд, Дамарат, 
Друдмунт, Лютмунд, Сігімунд або Сігізмунд. 
Аднолькава для імёнаў Ягайла, Сьвід- 
рыгайлаі Скіргайла ёсьцьтыя жгерманскія 
найменныя паралелі: Анула, Тасіла, Таціла,

Вязіла, Віціла, Равіла, Турдзімула, Хадала.
Для названых тут імёнаў князёў ВКЛ 

аднолькава можна адшукаць славянскія 
найменныя паралелі. Напрыклад, сярод 
князёў абадрыдаў XI —ХІІстст. былі князі 
на імя Крут, Кнут і Ніколт. Пад 990 г. 
згадваўся князь стадаранаў на імя Балілют. 
У чэхаў быў князь Баржут, імя якога, як 
выглядае, высноўвалася ад поўнага імя 
Баржывой (параўнайце зь імем Борза). 
Сустракаліся яшчэславянскія імёны: Барут, 
Блуд, Дабрыт, Палюд, Славут-Славуціч, 
Бядыгаст, Дабрагаст, Радагаст.

Што-ж тычылася імёнаў з кампанентам 
-л або-ла (у лацінскай транскрыпцыі 
пісаліся: Ягал-Ягел, Сьвідрыгал, Скіргал), 
дык гэтакіх імёнаў была безьліч: Багуміл, 
Багуфал, Гнязьдзіла, Гудзіла, Завіла, Куціла, 
Няжыла, Нязьдзіла, Пятрыла, Судзіла, 
Твардзіла. А там былі яшчэ Вайдзіла, Вай- 
шыла, Сурвіла і гэтак далей.

У беларускіх летапісах ХУІ ст. князь на 
імя Гольша называўся як заснавальнік 
Гальшанаў і роду ведамых Гальшанскіх 
князёў. Але, вось, пішучы пра гусіцкі рух у 
Чэхіі, польскі гісторык Ян Другаш прыгадаў 
пад 1420 г. чэшскага магната Гальша з 
Штэрнбэргу, які быў сынам Ольдржыха 
Ўладыслава і паходзіў з старога чэшскага 
княжага роду. У якасьці аднагозьсьведкаў 
саноўнік на імя Голяш быў названы ў 
прывілейнай грамаце 1223 г. караля Чэхіі 
і Маравіі Пржэмысла Атакара I 123. Вынікае, 
што і той князь Гольша, заснавальнік роду 
Гальшанскіх князёў, меў славянскае імя.

У Лаўрэнцьеўскім і Радзівілаўскім 
летапісах пад 1147 г. згадваўся кіеўскі 
ўплывовы баярын на імя Радзіла. Якраз 
Радзіл Осьцікавіч быў названы сярод 
прысутных сьведкаў у адной з дароўных 
граматаў вялікага князя Казіміра Ягай- 
лавіча. Дар прызначаўся для аднаго з

касьцёлаў Вільні,а грамата была датаваная 
16 красавіком 1444 г. 124

Гэты Радзіл Осьцікавіч быў заснаваль- 
нікам ведамага магнацкага родуРадзівілаў. 
У актах Гарадзельскай вуніі 1413 г., а так- 
сама ў паручальнай грамаце 1401 г„ вы- 
дадзенай для караля Польшчы Ўлады- 
слава—Ягайлы, у якой князі, паны і баяры 
ВКЛ паручаліся за вялікага князя Вітаўта, 
згадваліся яшчэ паны на імя Радзьвіл і 
Радзьвіл, сын Вайшвіла. Сынамі гэтага 
Радзьвіла былі, напэўна, Юры і Станіслаў, 
якія ад 1439 г. зваліся ў дароўных 
граматах Радзьвілавічамі.

Цікава зьвярнуць увагу на дароўную 
грамату Кацярыны Мантушаўны, датаваную 
15 лютым 1483 г. Дар запісваўся для ма- 
настыра францысканцаў у Вільні, і ў якасьці 
сьведкаў у грамаце згадваліся два браты 
Глеб і Радзьвіл, родным братам якіх на- 
зываўся яшчэ Міцька—муж тае пані Каця- 
рыны Мантушаўны. 125

Радзівіл Осьцікавіч пазьней сваё імя 
пісаў: Радзівіл. Бацька гэтага Радзівіла 
Осьцік яшчэ ў 1401 г. згадваўся на пасадзе 
каштэляна Ашмянскага, пазьней дзесьці 
ад 1421 і да 1440 г. быў Віленскім каштэ 
лянам. Дарэчы, быў князь на імя Асьцей 
абоОсьцік —унуквялікага князя Альгерда, 
які чамусьці трапіў у Маскву і загінуў там 
у 1382 г., узначаліўшы абарону Масквы ад 
нападу на яе войска хана Залатой Арды 
Тахтамыша.

Роднаснымі для імя Радзівіл маглі 
быць імёны, напрыклад, Будзьвіл, Вайшвіл 
або Таўцьвіл. Таўцьвілам называўся адзін 
з братоў вялікага князя Вітаўта, а таксама 
колішні Полацкі князь Таўцьвіл, замар- 
даваны ў 1263 г. Аднолькава імя Радзівіл 
(Радзіл) магло мець роднасную сувязь зь 
імёнамі Радзім, Радзівон і Радаслаў. Бо-ж 
і імя Будзьвіл магло паходзіць ад імя

Буйвід або Будзівой.
Перад тым, як спыніцца на іншых імёнаў, 

характэрных для ліцьвіноў, варта назваць 
шэраг стараславянскіх імёнаў, але пакі- 
даючы збоку добра ведамыя і больш пашы- 
раныя: Баляслаў, Баржывой, Барыслаў, 
Брачыслаў, Валадар, Дабраслаў, Ізяслаў, 
Казімір, Любамір, Мсьціслаў, Пшэмыслаў 
Рагвалод, Расьціслаў, Сабяслаў, Славамір, 
Сьвятаполк, Сьвятаслаў, Уладзімір, Ула- 
дыслаў, Усевалад, Усяслаў, Ярамір, 
Яраслаў.

Апрача згадваных ужо, у абадрыдаў- 
бодрычаў былі князі, якія зваліся Анадраг, 
Будзівой, Гастамысл, Дабрамысл, Жалібор, 
Мсьцідраг, Мсьцівой, Прыбіслаў, Рацібор, 
Ратша, Рохель, Чадра.

У тых славянскіх плямёнаў, якія пе 
расяліліся на Балканскі паўвостраў, a 
таксама ў мараваў і чэхаў, у палякаў і 
памаранаў, сілезцаў, стадаранаў і люцічаў 
зноў-жа былі гэткія ўласныя імёны: Ар- 
дагаст, Багуслаў, Балілют, Барут, Барывой, 
Бластымір, Бодзін, Бузабут, Бурвід, Бутуй , 
Бядыгаст, Бястрым, Вайнамір, Валук, 
Ванімір, Вацлаў, Вацэлін, Віціслаў (Віцень?, 
Вітаслаў?), Воймір, Война, Веліслаў, By 
кашын, Вышаслаў, Гадалюб, Гарывой, 
Гасьцівіт, Гаціслаў, Гедамір, Гнеў, Гойнік, 
Горазд, Госьцік, Дабамысл, Дабрагаст, 
Дабрагез, Дамагой, Дамаслаў, Даўрыд, 
Дзяржыкрай, Дзяржыслаў, Дзярван, Дра- 
гамір, Дражка, Думар, Душан, Званамір, 
Земавіт, Зьвяслаў, Зьдзіслаў, Зяміслаў, 
Дех, Лешка, Людавіт, Людамысл, Людзіслаў, 
Лютабор, Лютавід, Лютавой, Лютамір, Лю- 
тастрах, Лютагнеў, Моймір, Мешка, Мі- 
лагаст, Міласлаў, Мірагнеў, Мішуй, 
Мойслаў, Мутымір, Нажыслаў, Недамір, 
Незымысл, Нінагнеў, Няклан, Ням ір, Прадвой, 
Парагаст, Паржай, Прасігой, Прыбігнеў, 
Прыбіна, Прыбіслаў, Ракела, Рацібор, Ра-

цімір, Раўлін, Росьціц, Сабебор, Самбор, 
Сьвятабор, Сьцібор, Сьпіцімір, Спіцігнеў, 
Стойгнеў, Страймір, Сялібор, Таліслаў, 
Таміслаў, Таціслаў, Твардаслаў, Тройдзень, 
Тугамір, Туцімір, Уладзівой, Усегард 
(Всегард), Хацібор, Хацімір, Хваламір, 
Цярпімір.

Мяркуем, што не для ўсіх гэтых сла- 
вянскіх уласных імёнаў можна знайсьці 
тлумачэньне або акрэсьліць дакладна, 
што маглі азначаць іхныя паасобныя скла- 
довыя кампаненты.

Цяпер вернемся да імёнаў тых ліць- 
віноў, якія, напрыклад, у ХУ ст.побач з 
прадстаўнікамі магнацкіх родаў Гаштоўтаў 
(Гаштольдаў),Кязгайлаў і Радзівілаўстаялі 
пры ўладзе, займалі пасады ваяводаў, дзяр- 
жаўцаў, каштэлянаў і намесьнікаў, ува- 
ходзілі таксама ў склад Дзяржаўнай рады 
Вялікага княства Літоўскага. Мы ўжо 
гаварылі, што ў родзе Кязгайлаў былі іх- 
ныя суродзічы на імя Шадзіборк і Дабяслаў. 
У прыгадваным ужо намі акце 1401 г. пана 
Гаштоўта называе Талівушам, а самГаш 
тоўт у тым часе займеў пасаду каштэляна 
ў Крэве. Але-ж імя Талівуш, які як Завіш(а) 
сустракалася таксама ў палякаў. Дарэчы, 
адпаведнікамі для імя Гаштоўт маглі 
быць імёны згадваных князёў абадрыдаў 
Гастамысла і Готшалка або імя чэшскага 
князя Гасьцівіта (зноў параў найце: Гот- 
шалк - Войшалк, Вітаслаў —Вітаўт).

Мы гаварылі і пра Альбэрта Монвіда й 
ягонага брата Юрку Гедыгольда, якія за 
часоў вялікага князя Вітаўта займалі вы- 
сокія пасады. Для імя Монвід ёсьць пэўныя 
славянскія адпаведнікі:Будзівід абоБуйвід. 
У дароўнай грамаце Памаранскага князя 
Казіміра, датаванаай 1174г.,сяродсьведкаў, 
дзе згадваўся таксама Дабяслаў, былі яш- 
чэ Запаха і ягоны брат Гольдан 126. Дык, 
магчыма, адсюль, ад імя таго Гольдана

пайшло таксама імя Гедыгольд.
(Працяг у наступным нумары).

«Калі я пра- 
ходжу па ву- 
ліцах Менску і 
чую беларус- 
кую мову, то 
слухаю яе, як 
музыку». Так 
сказаў аднаго 
разу Язэп Лёсік 
свайму брату 
Антону.Сказаў 
проста і шчыра 
— ад усяго 
сэрца. I, несу- 
мненна, такяно 
і было.

Выгнаньнік сваёй Радзімы.
Урывак з гістарычнага нарыса 

«Язэп Лёсік: супярэчнасьці асобы»

Анатоль Мясьнікоў

Яго радавала і натхняла шырокая плынь 
нашай нацыянальнай культуры, мовы, 
літаратуры й асьветы, што сапраўднай 
хваляй усёбольш і больш накатывалася на 
родную старонку.

Наданьне яму ў канцы 1928 г. годнасьці 
акадэміка Беларускай Акадэміі навук ён 
успрыняў з радасьцю і задавальненьнем, 
хоць разумеў: гэта і вялікі аванс на бу- 
дучыню. Лёсік ведаў, што тут найперш 
спрацавала рэкамэндацыя Ўсевалада 
Ігнатоўскага. Шчыра парадаваўся і ён за 
Ўсевалада Макаравіча, калі той практычна 
аднагалосна быў абраны першым прэзы- 
дэнтам Беларускай Акадэміі Навук.

Аднак, будучы перадавымі людзьмі часу, 
і Лёсік, і Ігнатоўскі, і многія іншыя іх сябры 
адчувалі: пачынаецца наступленьне цёмных 
тэрарыстычных сілаў на ўсё беларус 
кае—навуку, культуру, асьвету...

Выступаючы 
ўстудзені 1949 
году на юбі 
лейнай сэсіі 
Акадэміі Навук 
з нагоды яе 
д в а ц ц а ц і 
годзьдзя, Якуб 
Колас, ацэнь 
ваючы той пэ- 
рыяд казаў: 
—На шляху 
новастворанай 
Акадэміі было 
шмат пераш 
код..

Беларускія нацыяналісты марна прабавалі 
адарваць спачатку дзейнасьць Інбел 
культа. А пасьля і Акадэміі Навук ад на 
дзённых задач сацыялістычнага будаў- 
ніцтва.

Тармазілася вывучэньне вытворчых сіл, 
прыродных багацьцяў Беларусі, вывучэньне 
пытаньняў разьвіцьця народнай гаспадаркі 
і культуры савецкай эпохі...

Прыпынім цытаваньне. Клясыкаў таксама 
неабходна іншы раз удакладняць. Асабліва 
калі яны, грэшныя, блытаюцца, сцьвяр 
джаюць, мякка кажучы, штосьці ня тое...

Так, у 1927— 1928 гг., а яшчэ ў большай 
меры пазьней, у пачатку трыццатых, пайшла 
па белым сьвеце шырокая пагалоска аб 
беларускіх нацыяналістах». На хвалі мі- 
фічных, гэтак званых рэвалюцыйнага пары 
ву, удзыму й энтузіязму, нацыяналіс- 
тычнымі аб’яўляліся ўсе, нават самыя ня-

значныя спробы вылучыць з мноства 
асаблівасьцей у культуры, мове, асьвеце і 
плыняў у літаратуры нашыя, выключна бе- 
ларускія характэрныя рысы й адрозь 
неньні: традыцыі і звычаі, схільнасьці і 
памкненьні народу. Тое-ж, што ўсё гэтае 
нашае, нацыянальнае, мала хто хацеў слу- 
хаць: да ўсяго клеіўся ярлык нацыяналізму.

Вывучэньне ж пытаньняў разьвіцьця 
культуры савецкай эпохі, як гэта сцьвяр 
джаў Якуб Колас, ніхто не тармазіў. Гэта 
клясыку таксама мроілася. Пакуль уладу 
ў рэспубліцы ўзначальвалі Аляксандр 
Чарвякоў, Язэп Адамовіч, усё ішло як мае 
быць. Але вось здалёк, з Масквы і Ленінгра 
ду, даносяцца першыя зьвесткі пра «ворагаў 
народу».

Сталін усяляк ганьбіць рэвалюцыянізм 
Троцкага. На першым этапе яго падтрымлі- 
ваюць Каменеў і Зіноўеў. Усплываенадума- 
ная «шахцёрская справа» «інжынеры і 
тэхнікі Данбаса, аказваецца, аб’ядналіся ў 
«контррэвалюцыйную арганізацыю». Далей 
—болей: выяўляецца «шкодніцкая дзей- 
насьць Прампартыі, працоўнай сялянскай 
партыі, Саюзнага бюро меншавікоў...і г.д. 
Адтуль-жа з Масквы, паступае каіэга 
рычная й адназначная каманда: выяўляць 
і самым строгім чынам караць «саўдзель- 
нікаў контррэвалюцыі і нацдэмаўшчыны», 
спачуваючых ім. Газэты, у тым ліку «Звя 
зда», «Савецкая Беларусь», «Беларуская 
вёска» (папярэдніца «Сельскай газэты»), з 
нумара ў нумар кляймяць «шкодніцкае» 
ганьбай, заклікаюць шырокія масы пра- 
цоўных да рашучай барацьбы зь імі.

—Партыя бальшавікоў,—з гонарам 
працягваў далей Якуб Колас, на юбілейнай 
сэсіі АН БССР,—выкрыла і разграміла 
нацыяналістычную контррэвалюцыю. У 
Акадэмі і Навук было адноўленаідакладчык, 
выдаць хацеў сказаць «абноўлена» —А.М.)

кіраўніцтва, было праведзены давыбары 
новых правадзейных членаў і членаў- 
карэспандэнтаў, а таксама папоўнены склад 
навуковых супрацоўнікаў.

На пачатку 1931 г. была зьменена струк- 
тура і ўмацавана арганізацыя кіраўніцтва 
Акадэміі.

Пад «адноўленым кіраўніцтвам» Колас 
меў на ўвазе зьняцьцё з пасады прэзыдэнта 
Акадэміі Навук і выключэньне з радоў па- 
ртыі бальшавікоў Усевалада Ігнатоўскага , 
асяродфактаў выкрыцьця «нацыяналісты- 
чнай контррэвалюцыі» арышт і ссылку мно 
гіх сумленных дзеячоў культуры, навукі, 
літаратуры, у тым ліку й ягонага роднага 
дзядзькі Язэпа Лёсіка.

Пакутнікамі сваёй Бацькаўшчыны, за- 
ложнікамі палітычных інтрыгаў станаві- 
ліся самыя высакародныя людзі, маральна 
чыстыя і праведныя перад сваім народам. I 
няўжо гэтага Колас не разумеў?!

Ганеньні на Лёсіка пачаліся раней, чым 
на іншых дзеяечоў. Яшчэ ў 1921 г. адразу 
ж пасьля выхаду ў сьвет ягонай «Прак- 
тычнай граматыкі беларускай мовы» «Звяз- 
да» назвала падручнік... котррэвалюцый- 
ным. Восьадкульзыходзіў пачатак наступ 
ных прасьледаваньняў і пакутбеларускага 
вучонага-мовазнаўцы...

Але-ж што магло быць «контррэва 
люцыйным» у тым вучэбным дапаможніку?

Для кіруючай бальшавіцкай манаполіі 
«контррэвалюцыйным» стаў сам факт вы 
хаду для шырокіх народных мас першай у 
гісторыі Беларусі «Практычнайграматыкі»... 
нашай роднай мовы. Слава Богу, тады гэтае 
абвінавачваньне засталося без рэакцыі.

Язэп Лёсік у пал ітыку практычна ня лез. 
Сумленнаму і шчыраму чалавеку гэта ўво- 
гуле даецца няпроста. Аднак беларускаму 
народу й ягонай нацыянальнай справе 
вучоны аддана служыў верай і праўдай.

Тым няменш, ДПУ пачало турбаваць Лё- 
сіка ў сярэдзіне 20 х гадоў. Людзі з чыр- 
вонымі пасьведчаньнямі зьяўляліся то на 
працы, тодома... Спачатку цікавіліся працай 
і жыцьцём наогул. Потым—спакваля— па- 
чалі глыбей ўнікаць у лёс і біяграфію. A 
там «падставаў» для прычэпак і «сум 
неньняў» для дэпэушнікаў было больш 
чым дастаткова.

I вось першы арышт, хоць і чыста ўмоўны. 
Аб ім даведваецца брат Антон і шле ў 
Народны камісарыят асьветы тэлеграмы 
пратэсту. Ходзіць у інстанцыі і спрабуе да- 
казаць усім, што з мінулым даўно пакончана 
жонка Лёсіка—Ванда Лявіцкая. Адны вы- 
сокапастаўленыя чыноўн ік і адказваюць, што 
«нічым дапамагчы ня могуць», іншыя 
разводзяць рукамі: значыцца, ня так проста 
арыштавалі, мабыць быць ёсьць за што. 
Рашучы й адназначны голас нязгоды падае 
Ўсевалад Ігнатоўскі:

—Калі ня вызваліце Лёсіка, дык сад- 
жайце тады і мяне,—гучна заяўляе ён 
кіраўнікам ДПУ. 3 Усеваладам Ігнатоўскім 
тады яшчэлічыліся, амабыць, і пабойваліся 
яго. 1 Язэпа адпусьцілі на волю...,

— I што я рабіў-бы бяз гэтага разумнага 
і памяркоўнага чалавека, проста ня ведаю! 
— не адзін раз казаў Язэп жонцы. — Ён і на 
рабоце гарыць, і душу кожнага з нас адчувае 
ня горш, чым сваю...

Ванда Антонаўна была чалавекам адука- 
ваным і дасьведчаным. Яна самаспрабавала 
сілы ў літаратурнай творчасьці. пісала не 
благія апавяданьні, друкавалася яшчэ ў 
«Нашай ніве»... Характары людзей, іх шчырыя 
памкненьні жонка Лёсіка разумела вельмі 
добра. Посьпехам у справе адраджэньня 
беларускай нацыянальнай культуры, навукі 
й асьветы, дасягнутымі й Язэпам Лёсікам, 
і Усеваладам Ігнатоўскім, яна радавалася 
аднолькава.

Асабістая-ж дружба двух акадэмікаў, 
двух лепшых сыноў беларускага краю, іх 
паважлівыя адносіны адзін да аднаго 
паглыбляліся і пашыраліся з дня ў дзень. I 
Ігнатоўскі, і Лёсік надзвычай высока цанілі 
справу сябра.

У 1926 г. на пасадзе народнага камісара 
асьветы БССР Усевалада Ігнатоўскага зьмя 
ніў Антон Баліцкі. Доўгі час, зьяўляючыся 
намесьнікам Усевалада Макаравіча, ён і 
надалей—праўда, усяго толькі тры га- 
ды—будзе прадаўжаць і ўдасканальваць 
справу свайго папярэдніка. рабіць усё, каб 
беларуская асьвета крочыла наперад, за- 
ваёўвала новыя далягляды й абшары. Лёс 
наркома Баліцкага складаецца, дарэчы, 
гэтак-жа як і лёсы многіх ягоных сяброў, 
і паплечнікаў: яго арыштуюць ужо ў першы 
«заход» масавага тэрору ў 1930-м. Праз 
пяць гадоў ён памрэ, ня вытрымаўшы неча 
лавечых выпрабаваньняў і катаваньянў у 
лягеры палітычных зьняволеных непадалёк 
ад станцыі Мядзьвежая Гара Мурманскай 
чыгункі, дзе рзам зь іншымі вязьнямі 
ГУЛАГа рыдлёўкай капаў Беламора-Бал 
тыйскі канал імя Сталіна. Але гэта будзе 
потым. А тады АнтонБаліцкі горача бярэцца 
за справу. У лістападзе 1926 г. сумесна з 
інстытутам беларускай культуры Народны 
камісарыят асьветы арганізоўвае Акадэ 
мічную канфэрэнцыю па рэформе беларус- 
кага правапісу й азбукі. Гэтае мерапрыем 
ства мела вялікае палітычнае значэньне, 
яно сьведчыла аб імкненьні беларускіх ву- 
чоных, і найперш мовазнаўцаў, заявіць аб 
сабе ў поўны голас, паказаць, што ў аснове 
роднай мовы ляжаць багатыя і слаўныя 
традыцыі, гістарычны прынцып фармі 
раваньня яе як роўнай сярод роўны ў сям’і 
славянскіх моваў.

Уласна кажучы, у аснове большасьці 
матэрыялаў і дакумэнтаў канфэрэнцыі ля- 

жалі працы і распрацоўкі Язэпа Лёсіка. 
Ужо мелі вялікую прыхільнасьць і папуляр- 
насьць ня толькі ў вучоным сьвеце, але і 
ў народзе ягоныя падручнікі і вучэбныя 
дапаможнікі «Беларускі правапіс», «Школь- 
ная граматыка беларускае мовы», «Сынтакс 
беларускае мовы», «Практычная граматыка 
беларускае мовы» й іншыя дасьледаваньні, 
у якіх вучоны найперш распрацаваў правілы 
беларускага правапісу. У аснову правапісу 
Язэп Лёсік клаў фанэтычны прынцып напі- 
саньня слоў, асабліва—іншамоўных па па- 
ходжаньню. Граматычныя й арфаграфічныя 
зьмяньні ўнаш правапіс, якія Лёсік пачаў 
уносіць у 1925 г. таксама знайшлі падтрымку 
вучоных-мовазнаўцаў.

Кампрамісную пазыцыю адносна Лёсі- 
кавых зьмяненьняў беларускага правапісу 
займаў нават такі бачны спэцыяліст мовы, 
як Сьцяпан Некрашэвіч. Пагадзіўшыся літа- 
ральна з усімі новаўвядзеньнямі Язэпа 
Лёсіка, ён настаяў толькі на двух зьмянень- 
нях у правапісе: прыназоўнік «бяз» і ад- 
моўная часьціца «ня», што выкарыстоў- 
валіся тады, набылі выгляд «без» і «не» 
якімі, як вядома, і карыстаюцца ў Беларусі 
да сёньняшняга дня.

Аднак сваімі вынікамі і ходам правя 
дзеньня Акадэмічная канфэрэнцыя зада- 
воліла далёка ня ўсіх. У прыватнасьці, вя- 
лікае незадавальненьне выклікала яна ў 
кіруючы колах рэспублікі. Па-першае, без 
узгадненьна ў «вярхах» зрабіў даклад аб 
станеасьветы ўБеларусі народны камісар 
Антон Баліцкі, а паколькі на канфэрэнцыі 
прысутнічалі прадстаўнікі замежных краін 
—Нямеччыны, Польшчы, Летувы, Латвіі — 
гэта, маўляў, нікуды ня варта... Па другое, 
залю ўпрыгожылі выключна беларускай 
сымболікай. Ды і 3000 рублёў, патрачаных 
на прыём гасьцей і дэлегатаў канфэрэнцыі, 
мулілі некаторым вочы.

Але не гэта, несуменьна, галоўнае. 3 
пазыцыяў сёньяшняга днявідавочна іншае: 
вынікі і ход Акадэмічнай канфэрэнцыі 
беларусаў не спадабаліся Маскве. Партый- 
ныя лідэры Беларусі другой палавіны 
дваццатых гадоў—і найперш прысланыя з 
«цэнтру» першыя сакратары ЦК КП(б)Б— 
спачатку Ян Гамарнік, потым Канстанцін 
Гей—накіроўвалі ў Маскву трывожныя сыг- 
налы аб «адраджэньні беларускага на- 
цыяналізму», спробах беларусізацыі на 
цыянальнай культуры, навукі, асьветы... 
Так спакваля і назапашваліся факты, пры 
клады й аргумэнты для наклейваньня 
ярлыкоў «нацдэмаў» і «ворагаў народу», 
якое пачнецца ў масавым маштабе літа- 
ральна праз некалькі гадоў.

У ліпені 1930 г. акадэмік Лёсік паехаў 
на курорт ў Мацэсту, каб хоць крыху па- 
правіць сваё кволае здароўе: ссылка ў 
1911-м у Сібір не-не ды і давала аб сабе на- 
памінкі. Аднак прайсьці поўнасьцю крус 
лячэньня яму не ўдалося. Аднойчы адвя- 
чоркам у ягоны нумар пастукаліся незнаё 
мыя людзі. Прад’явіўшы пасьведчаньні 
супрацоўнікаў ДПУ, яны прапанавалі яму 
сабраць рэчы і пайсьці разам зь імі...

3 Каўказа ў Менск яны адбылі разам— 
арыштанты й арыштаваны. Прыбыўшы ў 
сталіцу Беларусі, першыя зь іх здалі Лё- 
сіка турэмным уладам ДПУ. А ў доме 
акадэміка на Шпітальнай вуліцы пачаліся 
рупныя вобыскі.

Алеся Лёсік, дачка, ўспамінала:
—Засьведку дэпэушнікі ўзялі дзядзьку 

Антона — ён жыў з намі ў адным доме. Гэта 
быў страшэнны малюнак. Ператрэсьлі літа- 
ральна ўсё. Асабліва пільна агенты ДПУ 
ўглядаліся ў татавыя рукапісы, газэты, ча- 
сопісы — і найперш дарэвалюцыйных ча- 
соў выданьні. Большасьць з усяго гэтага 
бясьследна зьнікла.

Спачатку сям’ю перасялілі з чатырох 
пакояў у адзін, а потым наогул прапанавалі 
перабрацца ў якое-небудзь іншае месца. 
Маці знайшла кватэру на Даўгабродзкай 
— каля Залатой горкі. Новыя гаспадары, a 
неўзабаве і суседзі ўжоставіліся да Лёсікаў 
насьцярожана: маўляў, ворагі народу.

Ванду Лявіцкую нікуды не бралі на пра 
цу. А сям’і-ж з пяці чалавек яна сама, яе 
маці — жонка ЯдвігінаШ. і троемалалетніх 
дзяцей—трэба было жыць... Уладкоўвалася 
часова, у тым ліку і на адну з выставаў ў 
Менску, дзе мыла посуд, прыбірала па- 
мяшканьні. Так працягвалася два гады.

Неўзабаве пачалі праводзіць пашпарта- 
рызацыю насельніцтва гарадоў. Кожнаму 
даросламу выпісвалі пашпарт —- асноўны 
дакумэнт чалавека. Вандзе Лявіцкай яго 
не далі і сказалі, што сям’я Лёсіка наогул 
павінна пакінуць Менск.

А сам Язэп Лёсік тым часам быў ужо 
далёка ад роднай старонкі. Паўгода чакаў 
ён ў менскай турме ДПУ «прысуду». Сьлед- 
чыя падрабязна вывучалі «дакумэнты». 
Судовы працэс над Лёсікам, іншымі дзея 
чамі плянаваўся налюты 1931 г. Аднак так 
і не сабраўшы дастатковую колькасьць ма 
тэрыялу для вынясеньня свайго агіднага 
вердыкту, іх вырашылі выслаць у парадку 
адміністрацыйнага пакараньня ў Паволжа. 
Язэп атрымаў 5 гадоў ссылкі ў Саратаўскую 
губэрню. За ім паехала жонка зь дзяцьмі.

Першапачатковы прытулак Лёсікі знай- 
шлі ў паволжскім горадзе Камышын. Праца- 
ваць бацьку тут аднак не далі і сям’я пе- 
рабралася ў суседні Нікалаеўск, дзе бе- 
ларускаму акадэміку прапанавалі вы 
кладаць расейскую мову і літаратуру ў 
мясцовым пэдагагічным тэхнікуме.

Тэрмін ссылкізаканчваўся ў 1936 м г. 
Трэба было думаць пра будучае жыцьцё. 
I Язэп ад саратаўскіх турэмных улад

двойчы артымлівае дазвол зьезьдзіць ў 
Менск, каб пахадатайнічаць аб вяртаньні 
на Радзіму. Аднак першы раз яго ніхто не 
захацеў хоць-бы паслухаць. У другі прыезд 
Лёсік меў ужо на руках паперу за подпісам 
Калініна, у якой гаварылася, што ён і яго- 
ная сям’я могуць пераязджаць у любое 
месца. Аднак, дасканала вывучыўшы даку- 
мент, у беларускай сталіцы Язэпу Лёсіку 
сказалі: ні ў Менску, ні ў іншых кутках 
Беларусі месца яму няма.

Толькі на невялічкай станцыі Злынка, 
непадалёку Навазыбкава, Лёсіка пагадзіліся 
прыняць выкладчыкам расейскай мовы ў 
мясцовую школу. Тут закончылі вучобу 
дзеці. Праца ў школе не задавальняла. 
Неўзабаве сям’я зноўку сабралася ў дарогу: 
у г. Аткарск Саратаўскай вобласьці, дзе бы- 
лому акадэміку прапанавалімесца вы- 
кладчыка ў пэдагагічным тэхнікуме. Там 
і знайшлі яго ў чарговы раз арыштанты 
НКУС...

Алеся Язэпаўна ўспамінае:
—Быў даждлівы вечар, сумны, нудны. 

«Можа прыйсьці злодзей ці не праўда? - 
пажартавала я.

- I хто-небудзь яшчэ, — дадаў тата.
Ён ведаў, што зноў пачаліся арышты, у 

прываінасьці, забралі дырэктара пэдтэх- 
нікума.

Энкэвэдэшнікі зьявіліся нечакана й 
адразуж узяліся за справу. Вобыск быў 
павальны, перабралі літаральна кожную 
рэч, кожную татаву паперчыну. Зноў забрал і 
шматчаго, утымліку і рукапіс падручніка 
ў расейскай мове для вучылішчаў «Русскнй 
язык .Сннтакснс» над якім тата працаваў 
апошнім часам. Прыхапілі нават бабулін 
малітоўнік, ён быў на польскай мове, і хоць 
маці настойліва даказвала, што гэтаніякая 
не палітычная кніга, на арыштантаў не 
дзейнічала нічога.

Два з палавінай гады прасядзеў на гэты 
раз тата ў турме. У 1940 г. праз добрых лю- 
дзей ён перадаў нам паштоўку. «Жывіце 
без мяне... Ваш тата», — было напісана ў 
ёй. Як потым паведамілі нам улады, ён па- 
мёр ад тубэркулёзу ў саратаўскай турме 
ў №2».

9 ліпеня 1959 г. сям’я Язэп Лёсіка ат- 
рымала ягоную двухмесячную зарплату 
— 1920 руб. «3 выпадку рэабілітацыі вашага 
мужа» — сьведчыў запіс у самім пераводзе, 
што прыйшоў праз пошту невядома ад- 
куль.

Ванда Антонаўна Лявіцкая паставіла 
перад сабойцяжкуюмэту: дабіццаафіцый- 
най рэабілітацыі мужа. Моцна прыгнятала 
яе жаданьне паехаць ў Менск, ва ўсім , на- 
рэшце, разабрацца... I ўсё-ж яна прыбыла ў 
беларускую сталіцу амаль праз два з 
паловай дзесяцігодзьдзяў—горад, зь якім 
такмнога былозьвязана ўжыцьці. Найперш 
яна пасьпяшалася ў Пракуратуру БССР. Ёй 
сказалі, што адказ дадуць пісьмова.

У тым-жа 1959 г. яна атрымала ліст: 
«Ваша жалоба на неправнльное осужденне 
в 1931 году Вашего мужа Лёснка Носнфа 
Юрьевнча Прокура турой БСФрассмотрена. 
Указанная жалоба оставлена без удовлет- 
ворення, так как проверкой в порядке 
прокурорского надзора дела пообвнненню 
Вашего мужа установлено, что осужден 
он был правнльно й основаннй для реабн- 
лнтацнм нет.

Заместнтель прокурора БССР государ- 
ственный советннк юстнцмн В. Гончаров. 26 
августа 1959 г.»

Рэабілітацыі мужа Ванда Антонаўна не 
дачакалася: яна памерла роўна праз дзе- 
сяць гадоў — у 1969 г. Міне яшчэ амаль 
што два дзесяцігодзьдзі, і Язэп Лёсік, урэ- 
шце, будзе рэабілітаваны. Гэта здарыцца 
10 чэрвеня 1988 г. А ў травені 1990 пас-

тановай Савета міністраў БССР Я.Ю.Лёсік 
будзе адноўлены ў званьні акадэміка Ака- 
дэміі Навук Беларускай ССР.

«Жывіце без мяне...» 3 крыўдай і болем 
у сэрцы і на душы пісаў Язэп Лёсік гэтыя 
апошнія ў жыцьці словы. Усяго толькі тры 
словы, а які вялікі сэнс тоіцца ў іх. Ён 
зьвяртаецца ня толькі да сям’і, а і да ўсіх 
нас, беларусаў. Заклікае да галоўнага — 
жыць! На вялікі жаль — безь яго самога.

У сярэдзіне трыццатых, калі Язэп Лёсік 
пакутваў ужо ў ссылках і турме, Беларусь 
займала вядучае месца ў краіне ў галіне 
асьветы, навукі, культуры. У ёй выходзіла 
175 рэспубліканскіх, абласных і раённых 
газэтаў — пераважна ў беларускай мове. 
Беларусьмела ІбООнавуковых работнікаў, 
зь іх 150 прафэсароў. На дзесяць тысяч 
чалавек насельніцтва 30 вучылася ў ВНУ. 
(Для параўнаньня: уперадавых натойчас 
заходніх краінах гэтая лічбанеперавышала 
17 чалавек).

Тое, што ўсяму гэтаму самым непа 
срэдным чынам спрыялі Лёсікавы падручнікі 
і вучэбныя дапа.можнікі, ніхто, на вялікі 
жаль, не задумваўся.

А ён, сапраўдны Вялікі Асьветнік, 
пакутваў тым часам за Дабро.

as 3 MM Ш ta
Уласнаручныя паказаньні Езавітава, 

Канстантына Барысавіча
Каля 20-га сакавіка 1945 г. я накіраваў 

у Беларускую штурмавую брыгаду чарговы 
эшалон добраахвотнікаў, што сабраліся ў 
Бэрліне пры Беларускім кадравым батальёне. 
Чарга накіраваньня была такая: штотыдзень 
у пятніцу і суботу складаліся сьпісы і ра 
біўся мэдыцынскі агляд, а затым сьпісы 
перадаваліся ў беларускі аддзел пры Га- 
лоўнай управе СС (22 Nauptamt) дзеля 
выдачы амуніцыі і харчоў на дарогу 
ад’язджаючым. Кіраваў тады беларускім 
аддзелам старшы лейтэнант Шміт. Калі я зь 
перакладчыкам прыехаў да Шміта, мне 
сказалі, што ён знаходзіцца на нарадзе. Я 
сказаў нямецкаму фельдфебелю зь бела 
рускага аддзелу, які працаваў у канцылярыі 
аддзелу, схадзіць да начальніка над усімі 
нацыянальнымі аддзеламі, падпалкоўніка 
(ARLT) Арльта* , у кабінэце якога была 
нарада, каб даведацца ў Шміта: ці хутка ён 
вызваліцца і ці можа ён пакінуць нараду на 
5-10 хвілінаў, каб дамовіцца аб эшалоне.

Пасланы фельдфебельзараз-жа вярнуўся 
і паведаміў мне, што падпалкоўнік Арльт і 
старшы лейтэнант Шміт запрашаюць мяне 
на нараду і што там ужо ёсьць прэзыдэнт 
Астроўскі й капітан Родзька (загад аб 
наданьніРодзькурангімаёра быў выдадзены 
напярэдадні, але ня быў ён вядомы немцам, 
і таму Родзька выстіпаў у старой фроме 
капітана).

it
У арыгінале пададзена прозьвішча Арльдт. Таксама Езавітаў 

падае ўсюль імя БалеслаўКушальзаместФраньцішак Кушаль. 
Гэтую акалічнасьць трэба ўлічваць пры знаёмстве з 
паказаньнямі Езавітава— Рэд.

Працяг. Пачатак у №6 (16), 1992 г.

У кабінэце падпалкоўніка Арльта я 
сустрэў яго самога, старшага лейтэнанта 
Шміта, колішняга кіраўніка беларускага 
аддзелу капітана (прозьвішча не даецца — 
Рэд.) прэзыдэнта Астроўскага, маёра 
Родзьку, кіраўніка беларускага аддзелу 
пры Osministerium (міністэрства ўсходніх 
вобласьцей) доктара Люббэ й яшчэ трох 
незнаёмых мне афіцэраў. Падпалкоўнік 
Арльт адрэкамендаваў мне незнаёмых. 
Выявілася, што адзін быў лётчык падпал- 
коўнік Skorceni (Скарцэні), а дваіх іншых 
былі ягонымі супрацоўнікамі, прозьвішчы 
якіх я не запамятаў.

У момант майго прыходу маёр Родзька 
рабіў у нямецкай мове даклад. Пасьля 
перапынку, спрычыненага маім зьяўлень- 
нем, Родзька працягваў свой даклад. Ня 
мецкаю моваю я валодаю недастаткова, 
пагэтаму я сеў побач з Астроўскім, які 
мне ў скароце расказаў пра сутнасьць 
дакладу Родзькі і перакладаў тыя месцы, 
якіх я не зразумеў. Родзька дакладваў аб 
неабходнасьці перакінуцьпадначальны яму 
і маёру Гелду надзвычайны батальён « Даль- 
віц» на самалётах у Заходнюю Беларусь у 
тыл савецкіх войскаў, а зьявяцца маж- 
лівасьці, то і глыбей, на ўсход Беларусі. Ён 
інфармаваў, што батальён «Дальвіц» ужо 
дастаткова падрыхтваны, каб падзяліць 
яго на некалькі самастойных зьвязаў, у 
25-30 асобаў кожны, для праводжаньня 
самастойных апэрацыяў дывэрсыйнага 
характару: (разбурэньне мастоў, зьнічта- 
жэньне транспартных сродкаў, вайсковых 
складаў у тылесавецкіх арміяў). Адначасна

людзі зьвязу падрыхтаваныя да разьвед- 
вальнай дзейнасьці, і кожны зьвяз будзе 
мець радыстаў, каб паведамляць праз ра- 
дыё аб сваіх назіраньнях. Апроч таго маёр 
Родзька зазначыў яшчэ і тое, што кожны 
зьвяз будзе рабіць спробы згуртаваць вакол 
сябе мясцовых беларусаў, каб стварыць 
напачатку асобыя беларускія паўстанцкія 
цэнтры, а затым, карыстаючыся радыё- 
сувязьзю між асобнымі зьвязамі, аб’яднаць 
іх у буйныя аб’яднаньні і выклікаць у 
Беларусі шырокі антысавецкі паўстанцкі 
рух, які будзе дзейнічаць пад лозунгам не- 
залежнай Беларусі. Каб разгарнуць гэтую 
дывэрсыйна паўстанцкую дзейнасьць у 
тыле савецкіх арміяў на тэрыторыі Беларусі, 
у першую чаргу патрэбен авіятранспарт, a 
затым адпаведная экіпіроўка людзей і 
забясьпечваньне іх удасканаленай лёгкай 
зброяю, дастатковай колькасьцю патронаў, 
гранатаў і выбуховых рэчываў, а гэтаксама 
некаторай колькасьцю прадуктаў у кан- 
цэнтраваным і кансэрваваным выглядзе. 
Патрэбна таксама кожны зьвяз забясьпечыць 
пераноснай падарожнай друкарняй, каб 
апрочлітаратуры, якаяможа быцьзакінута 
самалётам і, была-б магчымасьць друкаваць 
кароткія загады і звароты да насельніцтва, 
улічваючы мясцовыя ўмовы.

Даклад маёра Родзькі абудзіў ва ўсіх 
прысутных вялікаезацікаўленьне. Скарцэні 
выклікалі да тэлефону. Ён выйшаў і папра- 
сіў абмеркаваць даклад безь яго. 3 прычыны 
таго, што ніхто з прысутных не выставіў 
ніякіх пярэчаньняў супраць агульнага 
пляну дзеяньняў батальёну «Дальвіц», то 
маёр Родзька з двума супрацоўнікамі 
падпалкоўніка Скарцэні перайшлі да дэ- 
талёвага абмеркаваньня рэштунку, уз- 
браеньня, харчовага забесьпячэньня з 
дакладным улікам вагі, каб людзі, якіх 
будуць спускаць з самалётаў на парашутах.

змаглі-б усю амуніцыю і запасы панесьці на 
сабе. Прыйшлі да згоды, што ўсе людзі 
зьвязу павінны мець дробнакалібэрныя 
аўтаматы і рэвальверы, а таксама на 1,5 кг 
моцных выбуховых рэчываў, агульная-ж 
вага рыштунку не павінна перавысіць 25 кг.

Калі на нараду вярнуўся падпалкоўнік 
Скарцэні, ён паведаміў, што ён гутарыў па 
тэлефоне аб мажлівасьцях перакінуць 
батальён «Дальвіц» у Беларусь самалётамі. 
Яму, на жаль, паведамілі, што ў сучасны 
момант такіх мажлівасьцей няма: «Мы, 
немцы, сталі надзвычай бедныя: самалётаў— 
няма, бэнзіну — няма, парашутаў —няма . 
Хоць цяжка з гэтым згадзіцца, але на 
сёньняшні дзень гэта ёсьць факт. Дзеля 
гэтага батальён «Дальвіц» павінен зрабіць 
у Беларусь свой марш пехатою.

Гэтае паведамленьне зьбянтэжыла ўсіх 
прысутных, асабліва маёра Родзьку і 
прэзыдэнта Астроўскага. Родзька катэ- 
гарычна заявіў, што марш пехатой да Бе- 
ларусі цалкам немагчымы, бо батальёну 
давялося-б прайсьці ўжо ўсю Ўсходнюю 
Прусію і Польшчу (батальён «Дальвіц» 
адступаў зь лягеру «Дальвіц» уздоўж 
узьбярэжжа Балтыйскага мора на захад і 
некалькі дзён таму дастаўлены чыгункаю 
ў Бэрлінскі раён і затрымаўся ў адным зь 
лягероў на адпачынак). Прэзыдэнт Р.Ас- 
троўскі яго падтрымаў, зазначыўшчы, што 
для беларусаў аніяк немагчыма пагадзіцца 
з такім рызыкоўным паходам і што батальён 
«Дальвіц» ёсьць надзвычай каштоўны для 
паўстанцкага руху ў Беларусі, і ягоная 
страта была б зрывам паўстанцкага руху, 
катораму патрэбна даць кіраўніцтва і 
сродкі сувязі з дапамогаю радыёапаратуры 
зьвязу, а ў далейшым засылаць самалётамі 
рыштунак.

Падпалкоўнік Скацэні паўтарыў, што 
пры цяпершніх акалічнасьцях гэта

немагчыма і запрапанаваў маёру Родзьку 
абмеркаваць наступною прапанову: ба- 
тальён «Дальвіц» на аўтамашынах будзе 
прывезены да лініі фронту, а затым будзе 
дабірацца пехатою ў тыя пункты, дзе яшчэ 
ёсьць акружаныя савецкімі вайскамі атрады 
немцаў і іншых нацыянальнасьцей. I, такім 
чынам, ад пункта да пункта прасоўвацца 
да Беларусі.

Маёр Родзька адказаў, што гэты плян 
яму выдаецца мала рэальным, бо калі-б 
батальён перайшоў лінію фронту, дабі- 
раючыся да акружанай часьці, па дарозе 
патраціў-бы свае спэцыяльныя запасы й у 
акружанай часьці ня змог-бы атрымаць 
папаўненьня. Кіраўніцтва акружанага ат- 
раду захацела-б скарыстаць новапрыбыўшы 
батальён ці яго паасобныя зьвязы дзеля 
павелічэньня свайго гарнізону, а, магчыма, 
і выкарыстаньне як праваднікоў для пра 
рыву на захад. Так што асноўная мэта 
батальёна, як арганізацыі дывэрсыйна- 
разьведвальнай і паўстанцкай работы ў 
Беларусі, ня толькі не была б дасягнута 
ў дадзены момант, але не змагла-б быць 
наладжана і ў будучым, бо кадры, спэ 
цыяльна гэтай рабоце абвучаныя, ў 
батальёне былі-б згублены падчас за- 
плянаванага падп. Скарцэні пешага марніу.

Тады падп. Скарцэні прапанаваў маёру 
Родзьку абдумаць і зрабіць свае контрпра 
пановы на наступны дзень.

3 прычыны позьняга часу (я прыехаў 
каля 11-ай, а нарада ўжо трывала гадзіны 
дзьве-тры), нарада закрылася.

Больш я падп. Скарцэні не сустракаў і 
ў нарадах маёра Родзькі зь нямецкім 
кіраўніцтвам не ўдзельнічаў.

Пасьля нарады я накіраваўся да Шмі- 
та, дзе былі аформлены сьпісы эшалона, a 
затым вярнуўся ў Галоўную ўправу 
вайсковых справаў БЦР, дзе мяне чакаў

камандзір батальёна, катораму я даручыў, 
каб ён раніцою ў панядзелак адаслаў лю 
дзей, таму ў нядзелю павінен атрымаць на 
іх забесьпячэньне, і дзеля таго патраба- 
валася паслаць людзей з загадчыкам гас- 
падарчага аддзелу на склады і скантакта- 
вацца з чыгункаю, што яна атрымае загад 
падрыхтаваць вагоны ад Галоўнае ўправы 
СС.

Аб батальёне «Дальвіц» я ў той-жа 
вечар гутарыў з Шкелёнкам, які быў стар- 
шынёювайсковае камісіі БЦР. Ён пагадзіўся 
са мною, што было-б найлепш батальён як 
нацыянальна сьвядомую адзінку адклікаць 
зь нямецкіх разьведвальных установаў, 
якім да гэтагамоманту батальёнпадпарад- 
коўвася, і далучыць яго да складу Бела- 
рускай штурмавой брыгады як асобую 
адзінку. Астроўскага, Кушаля і Родзьку я 
ў той дзень у БЦР ужо не сустрэў і 
пагутарыць зь імі не давялося.

Праз пару дзён я абмяркоўваў гэтыя 
пытаньні з Астроўскім. Ён заявіў мне, што 
маёр Родзька ўсё яшчэ спадзяецца ат 
рымаць авіятранспарт і абдумоўвае ўсе 
праэкты, але далучыцца да штурмавой 
брыгады ня хоча і ня можа, бо ў ягоным 
(батальёне— Рэд.) шмат людзей былой 
«Дывізіі Зыглінга», і гэтыя ўсе людзі не- 
навідзяць Зігмента (маецца на ўвазе Зіглінг 
— Рэд.) яшчэ з паходу ў Францыю, ды і 
Зіглінг будзе ўмешвацца ў справы батальёна, 
да чаго нельга дапусьціць. Калі цяпер ня 
будзе магчымасьці адаслаць батальён 
самалётамі ў Беларусь, то яго трэба зьбе- 
рагчы і колькасна павялічваць новымі 
людзьмі, каб працэс падрыхтоўкі не спы- 
няўся і каб батальён ня быў скарыстаны 
проста для ваенных дзеяньняў як звы 
чайная пяхотная адзінка.

Яшчэ праз дзень некалькім фельд- 
фебелям і ўньцер афіцэрам батальёна

«Дальвіц», што прайшлі спэцыяльную афі- 
цэрскую школу пры батальёне, былі на- 
дадзены Астроўскім рангі афіцэраў, а шэраг 
афіцэраў атрымаліпавышэньне рангаў.

Адначасна пачаў дыскутавацца праэкт 
утварэньня батальёна асобага беларускага 
палка «Дальвіц» і зьмясьціць яго для 
далейшага ўкамплектаваньня дзе-небудзь 
па суседзтву зь Беларускай штурмавой 
брыгадай.

Прэзыдэнт Р. Астроўскі, 1944 г. Менск 
Фота з архіву Раісы Галяк.

Ці зьдзейсніўся гэта праэкт, я ня 
ведаю, але знаю, што на пачатку красавіка 
маёр Родзька разаслаў у ваеннапалонныя 
і працоўныялягерысваіх афіцэраў і ўньцер- 
афіцераў для вербаваньня новых асобаў у 
батальён, бо перакінуць яго самалётамі ў 
Беларусь не ўдалося.

1 сьнежня 1945 г.
Подпіс.

(Працяг у наступным нумары).

Праграма сьвяткаваныія НЮО-годаьдзя 
Праваслаўнас Царквы на Беларусі 

у горадзе Полацке 
25-27 верасьня 1992 года.

25верасьня Чырвоныя могілкі
14:00 Адправа па памёрлых палачанах.

Храм Іаана Багамоўцы. 
16:00 Сьвяточны малебен.

26 верасьня г. Наваполацак
8:00 Асьвячэньне назноў уздзьвігнутага хра- 
ма ў гонар Іаана Запавесьніка і Хрысьціцеля 
Гасподняга. Богасная ЛІтургія.

г. Полацак. Храм -супакойніца манастыа 
12:00 Адправа на мейсцы пахаваньня першых 
полацкіх епіскапаў.

14:00 Вадаасьвятны малебен і ўкладаньне па- 
мятнага каменю на падмурку адбу- 
доўваючайся Сьвята-Пакроўскае царквы.

в. Бельчыцы
15:00 Малебен і ўсталяваньне памятнага зна- 
ку на мейсцы існаваўшага Барыса-Глебскага 
манастыра (XII ст.).

г. Полацак. Пляц Волі
16:30 Сустрэча гасьцей кіраўніцтвам гораду.

г. Полацак. Спаса-Ефрасіньнеўскі манастыр 
18:00 Сьвяточнае Набажэнства ў Крыжа- 
Узьдзьвіжаньскім саборы.

27 верасьня Спаса-Ефрасіньнеўскі манастыр 
6:00 Ранішняя Богасная Літургія ў Спаса-Пра- 
абражэнскім храме. Зьдзяйсьняе Архіепіскап 
Гарадзеньскі ВАЛЕНЦІН у саслужэбніцтве 
сьаятарства.

8:00 Сярэдняя Боосная Лііургія у Крыжа 
Узьдзьвіжаньскім саборы. Зьдзяйсьняе 
Архіепіскап Магілёўскі МАКСІМ у саслу- 
жэбніцтве сьвятарства

г. Полацак, Багаяуленскі сабор 
8:30 Вадаасьвятны малебен.

г. Полацак, Сафійскі кателральны сабор 
9:45 Сустрэча Мітрапаліта.

10:00 Сьвяточная Богасная Літургія 
ў Сафійскім саборы.

12:30 Крыжовая хада да Спаса-Ефасіньнеўска- 
га манастыра.

Спаса-Ефрасіньнеўскі манастыр. Саборны п.іяц 
14:00 Малебен і Крыжовая хада з машчамі 
Вялебнае Е фрасіньні Полацкае.
14:30 Сьвяточныя прывітаньні.

15:00 Прэс-канферэнцыя для сродкаў масовае 
інфармацыі (манастырская трапезная).

16:00 Сьвяточны прыём.

20:00 Ад'езд у Менск.

Запрашасм наведаць:

27 верасьня
бібліятэка імя Франьцішка(Георгія) Скарыны

11:00 Адкрыцьцё выставы твораў мастака 
Г.П.Лебедзева аб старажытным Полацку.

15:30 Сустрэча сьвятарства з палачанамі 
і гасьцямі гораду.

Сафійскі сабор
13:30 Канцэрт духоўнае музыкі.

Ёсьць у сусьветнай гісторыі такія даты, 
якія вяртаюць нас да нашых вытокаў.

Ёсьць у памяці людзкой такія падзеі, 
якія выводзілі на правільны шлях або паць 
вярджалі вернасьць кірунку.

Ёсьць у жыцьці чалавецтва такія моман- 
ты, якія застаўляюць адыйсьці ад штодзён- 
най мітусьні і задумацца над адвечнымі 
пытаньнямі, якія хвалявалі людзей ўчора, 
сто, пяцьсот, тысячу год назад.

Тысячагодзьдзе Полацкай япархіі для 
многіх беларусаў стала менавіта такой па- 
дзеяй, такім момантам у жыцьці. I сьвятло, 
якое запалілі мы ў сваёй душы у час гэтага 
сьвяткаваньня, ужо не патухне ніколі.

Урачыстасьці, з нагоды 1000-годзьдзя 
Полацкай япархцадбываліся 25-27 верась- 
ня ў Менску, Полацку, Заслаўі і па ўсёй Бе- 
ларусі.

Сьвяткаваньне ў Менску пачалося 24 ве- 
расьня сустрэчаю гасьцей, якія прыехалі зь 
Віленшчыны, Беласточчыны, Расеі, Украіны, 
Амэрыкі (Ньюёркская дэлегацыя была ў 
складзе ігумена Рыгора, настаяцеля пры 
ходу сьв. Кірылы Тураўскага ў Рычманд Гіл, 
старшыні царкоўнай управы гэтага прыходу 
Канстанціна Мерляка й яго сына Данілы 
Мерляка, сакратара царкоўнай управы Васі- 
ля Шчэцькі, сэмінарыста Міхаіла Эргета), 
Канады (старшыня ЗБК Мікола Ганько), Ан- 
гліі (а. Міхаіл Іскрыцкі) і іншых дзяржаваў. 
Госьці мелі мажлівасьць зрабіць экскур- 
сіюпаМенску, наведацьвыстаўку мастака 
Е.Ждана. Вечарам перад цудатворнай іко- 
най Менскай Божае Маці ў Сьвята-Духавым 
катэдральным саборы адбыўся малебен.

Раніцай 25 верасьня ў будынку Акадэміі 
Навук пачалася навуковая канфэрэнцыя.

прысьвечаная 1000 годзьдзю Полацкай 
япіскопіі і Праваслаўнай царквы ў Беларусі. 
Канфэрэнцыю адкрыў прэзыдэнт Акадэміі 
Навук Беларусі, акадэмік Л.Сушчэня. Так- 
сама выступілі паэтН. Плевіч імітрапаліт 
Філарэт, Першаярарх Беларускае Правас- 
лаўнае Царквы.

Каля 10-й гадзіны пачалося пленарнае 
паседжаньне. На ім выступілі з рэфэратамі 
пратаярэй Сяргей Гардун (выкладчык Ду- 
хоўнае сэмінарыі ў Жыровічах)—«Тыся- 
чагадовы шлях Праваслаўя ў Беларусі», 
Г.Штыхаў.доктар гістарычных навук, Менск 
—«Асноўныя этапы гісторыі Праваслаўнай 
царквы ў Беларусі»; Ю.Лабьінцаў, доктар 
філёлягічных навук, Масква—«Полоцк, ко 
лыбель Православня на Белорусснн»; 
А.Мельнікаў, кандыдагфілёлягічных навук 
Менск—«Нсторнческне свндетельства о 
святостн в Белой Русн»; япіскап Канстанцін 
Наваградзкі і Лідзкі—«Наваградзкая япар- 
хія»; япіскап Пётр Тураўскі і Мазырскі— 
«Тураўская япархія»; М.Гайдук, Бела- 
сток— «Праваслаўная царква на Беласточ- 
чыне»; М.Ганько, Таронта— «Тысяча год 
Праваслаўя на Беларусі»- В.Дышыневіч, 
Менск—«Белорусская темдтнка в днссер- 
тацнях Московской Санкт-Петербургской 
Духовной Академнн»; архіяпіскап Максім 
Магілеўскі і Мсьціслаўскі— «Архнепнскоп 
Георгнй Коннсскнй. К вопросу о кано- 
ннзацнн».

Пасьля пленарнага паседжаньня, у 
Вярхоўным Савеце Рэспублікі Беларусь 
адбылася сустрэча з удзельнікамі юбі- 
лейнай урачыстасьці, а ў Акадэміі Навук 
на пяці сэкцыях працягвала сваю працу 
навуковая канфэрэнцыя.

СЕКЦЫЯ1

Багаслоўская і рэлігійна-філасофская 
думка на Беларусі

1. Еднная Соборная Апостольская Хрмстова 
Цсрковь. - Пратаіерэй Яўгсній Парфянюк, 
г.Брэст.

2. Полацкі Сафійскі сабор як святыня бс- 
ларускага народа. - М.А.Ткачоў, доктар 
пстарычных навук, прафесар, г.Мінск.

3. Царква і праблемы нацыянальнай самас- 
вядомасці беларусаў-. - А.Я.Белы, г.Мінск.

4. Праваслаўс ў сістэме этнічнай самасвядо- 
масці беларусаў. - Г.І.Каспяровіч, г.Мінск.

5. Вобразы хрысціянскіх святых у бс- 
ларускім фальклоры. - У.М.Конан, доктар 
фыасофскіх навук, г.Мінск.

6. Дэкалог і пошук жыццёвых ісцін. - 
А.Е.Міхневіч, доктар філалагічных навук, 
прафесар, г.Мінск.

7. “Покм солнцс землю вмдстм будет”. Сло- 
во о белоруссхмх Златоустах. - Л.В.Ляўшун, 
г.Ммнск.

8. Борьба епнскопа Кнрмлла Туровского 
протмв арманской срссм. - А.С.Кляўчэня, доктар 
філасофскіх навук, прафссар, г.Ммнск.

9. К характсрмстмке духовно-нравственной 
познцнн Ефросмннн Полоцкой. - В.Б.Евароўскі, 
г.Мінск.

10. Праваслаўная Царква і нацыянальная 
самасвядомасць бсларусаў у X1V-XVI ст. - 
Г.Я.Галенчанка, кандыдат гістарычных навук, 
г.Мінск.

11. Полацкая епархія - калыска Вялікага 
Палачаніна. Праблема імя Скарыны. 
У.У.Агіевіч, кандыдат філасофскіх навук, 
г.Мінск.

12. Этмческмй мдсал Гсоргмя-Францмска 
Скормны м хрнстманскмй гуманнзм. 
А.А.Мельнікаў, кандыдат філалагічных навук, 
г.Мінск.

13. О названнм Бслоруссмм м о самоназва- 
ннн ес насслснмя в IX-X1I вв. - А.П.Ігнацснка, 
доктар гістарычных навук, прафесар, г.Мінск.

14. Трм богословскнс проблсмы катсхнза- 
цнм. - А.С.Радоўскі, г.Мінск.

15. Релмгмозно-этмчсская проблсматмка в 
церковной псчатм Бсларусм начала XX века. -

т.П.Кароткая, кандыдат філасофскіх навук 
і Мінск.

16. Православмс н лмтсратура.
A А Звознікзў. кандыдат філалагічных навук, 
ДЗРСНТ, г.Мінск.

17. В едмнствс рслнгмм м наукн - путь к 
прогрессу н спасснмю. - В.Н.Барыкін, кандыдат 
фізіка-матэматычных навук, г.Мінск.

СЕКЦЫЯ 2

Царкоўная гісторыя і гістарыяграфія
1. Беларуская Праваслаўная Царква сьвя- 

той Еўфрасінні Полацкай. - Пратаіерэй Павел 
Вялікі, г.Таронта (Канада).

2. У імя Бога і Айчыны. - М.І.Ермаловіч, 
г.Маладзечна.

3. Распространсннс хрмстманства в городах 
Полоцкой землн. - Ю.А.Заяц, кандыдат 
гістарычных навук, г.Мінск.

4. Усяслаў Полацкі - язычнік ці хрысціянін? 
- С.В.Палуцкая, кандыдат гістарычных навук, 
дацэнт, г.Гродна.

5. Пмнская спархмя от монголо-татарского 
нашсствмя до заключснмя Брсстской уннм. - 
Пратаіерэй Міхаіл Пінчук, г.Пінск.

6. Царкоўнас краязнаўства. - Г.А.Каха- 
ноўскі, кандыдат гістарычных навук, г.Малад- 
зечна.

7. Праваслаўная Царква і каталіцтва на Бс- 
ларусі (X-XVI ст.). - Пратаісрэй Стэфан Гла- 
дышчук, г.Гомсль.

8. Каталіцызм на зсмлях Полацкага княст- 
ва да XIV ст. - А.А.Жлутко, кандыдат 
філалагічных навук, г.Мінск.

9. йстормя Православмя на Бслосточчннс,- 
Пратаісрэй Грыгорый Сосна, г.Бсласток (Поль- 
шча).

10. Мітрапаліт Сільвсстр Косаў: рэлігійная і 
г <стніцкая дзсйнасць. - І.В.Савсрчанка, канды- 
д філалагічных навук, г.Мінск.

11. Архнепнскоп Гсоргмй Конмсскнй - sa­
in нмк Православня м просветмтсль,- 
П, таіерэй Генадзій Вейга, г.Бабруйск.

12. Архмепмскоп Гсоргмй Конмсскнй - по- 
двмжнмк веры м благочестмя. - Ю.Сакалоў, сту- 
дэнт Мінскай Духонай Семінарыі, 
г.п..Ж ыровічы.

13 Іаан Грыгаровіч (1790-1852) - гісторык

Бсларускай Праваслаўнай Царквы. 
М.В.Нікалаеў, кандыдат гістарычных навук, 
г.Санкт-Пецярбург.

14. Гомельскмй протомерсй Ноанн 
Грмгоровнч м начало белорусской архсографмм 
(к 200-лстню co дня рождснмя учсного). - 
Л.Л.Талкачова, г.Масква.

15. О всре бслорусов м унмн. - Свяйічэннік 
> ладзі.мір Дораш, в.Дубна Гродзенскай воб- 
ласш.

16. Преподобноійученмк Афанасмй Брест- 
скмй н унмя. - Свяшчэннік Вячаслаў Мандрык, 
Брэстская спархія.

17. Брсстская церковная унмя: прошлос м 
настояшее. - Л.Е.Крыштаповіч, кандыдат філа- 
софскіх навук, г.Мінск.

18. Крупсцкая церковь Покрова Пресвятой 
Богородмцы. - Свяшчэннік Павсл Баянкоў, 
в.Плешчаніцы.

19. Мннскнй Свято-Духов кафсдральный 
собор. - Л.І.Вішнеўская, г.Мінск.

20. Основные вехм хрнстнанской культуры 
Полоцкой спархмм домонгольского врсмснн. - 
Л.В.Аляксссў, доктар гістарычных навук, пра- 
фссар, г.Масква.

21. Ммтрополнт йоснф Ссмашко. К мстормм 
воссосдмненмя западнорусскмх уннатов с Пра- 
яославной Церковью. - Пратаіерэй Вячаслаў 
Скавародка, г.Вільнюс.

СЕКЦЫЯ 3

Царква і дзяржаўна-палітычнае жыццё 
на Беларусі

1. Да пытання аб хрышчэнні беларускіх зя- 
мель і ўтварэння спархій. - А.П.Грыцксвіч, док- 
тар гістарычных навук, прафссар, г.Мінск.

2. Полацкая зямля і хрысціянізацыя 
Эўропы. - С.В.Тарасаў, г.Мінск.

3. Полоцкая земля м русскне княжества. - 
Э.М.Загарульскі, доктар гістарычных навук, 
прафссар, г.Мінск.

4. "Жыціс" прападобнай Еўфрасінні як 
крыніца для вывучэння гісторыі Полацка. - 
Г.В.Штыхаў, доктар гістарычных навук, прафс- 
сар, г.Мінск.

5. Праваслаўная Царква ў Бсларуска-

Літоўскай дзяржавс за часы Вялікага князя Аль- 
гсрда. - А.І.Анціпенка, кандыдат філасофскіх 
навук, Мінск.

6. Православная Церковь Лмтвы м Малой 
Русл н релнгмозная полнтнка Велнкнх князей 
Лнтовскнх в XIV-начале XV вв. - Ігумен Нікан 
(Лысенка), кандыдат багаслоўя, г.п.Жыровічы.

7. Рэлігійная падаплёка дыпламатычных 
акцый Маскоўскай дзяржавы ў адносінах да 
Вялікага княства Літоўскага (канец XV -XVI 
ст.). - А.А.Яноўскі, кандыдат гістарычных на- 
вук, дацэнт, г.Мінск.

8. Зсмлсўладаннс Праваслаўнай Царквы на 
Полаччынс ў сярэдзінс XVI ст. - М.Ф.Спірыдо- 
наў, кандыдат гістарычных навук, г.Мінск.

9. Становішча Праваслаўнай Царквы ў 
другой паловс XVII ст. - Г.М.Сагановіч, канды- 
дат гістарычных навук, г.Мінск.

10. Бслорусская Православная епархля в 
60-70-е годы XVIII в. - А.Н.Філатава, г.Мінск.

11. Прскрашенле дсятсльностн мсзунтов н 
лнквндацмя нх земдевладсння на Бсларусм. - 
У.А.Сосна, кандыдат гістарычных навук, 
г.Мінск.

12. “Польскнй вопрос” н нацнонально- 
релнгнозная полнтнка в Бслорусснн (конец 
XVHI-псрвая половнна XIX вска). - В.А.Цяпло- 
ва, кандыдат гістарычных навук, г.Мінск.

13. Взалмоотношення двух хрнстмансклх 
конфссснй на Бсларусн: взгляд на проблсму 
через восстанне 1863 года. - В.В.Грыгор’ева, 
кандыдат гістарычных навук, г.Мінск.

14. Адносіны савецкай дзяржавы да Царквы 
(1917-1941 г.). - Т.С.Процька, кандыдат 
гістарычных навук, г.Мінск.

15. Релнгня л Цсрковь на Гроднсніцмнс в 
годы Вслккой Отсчсствснной войны. - С.В.Дзяй- 
калава, г.Гродна.

16. Дсло об нзьятнн цснностсй мз Смолсн- 
ского собора (август-октябрь 1922 г.). - 
Л.М.Турбіна, кандыдат біялагічных навук, 
г.Мінск.

17. Новая хваля вандалізму да Царквы на 
Бсларусі ў савсцкі час (50-60 гг.). - У.Я.Навіцкі, 
доктар гістарычных навук, г.Мінск.

СЕКЦЫЯ 4

Традыцыі Праваслаўя ў архітэктуры і 
мастацтве Беларусі

1. Храмавы Полацк. - А.М.Кулагін, канды- 
дат мастацтвазнаўства, г.Мінск.

2. Софкйсккй собор в Полоцке (мсторня н 
фрсскн). - А.А.Сяліцкі, кандыдат мастацтваз- 
наўства, г.Мінск.

3. Полацкая школа дойлідства і яе 
гістарычны лёс. - Ю.А.Якімовіч, кандыдат 
архітэктуры, г.Віцсбск.

4. Первый храм Внтсбска. - Л.В.Ка- 
лядзінскі, кандыдат гістарычных навук, г.Мінск.

5. Дрсвняя Коложская цсрковь во нмя свя- 
тых князсй Борнса н Глсба в г.Гродно - наша па- 
мять, наша нсторня. - Свяшчэннік Георпн 
Свірын, г.Гродна.

6. Рстроспектнвно-русскнй стмль в 
Гіравославном церковном стронтсльствс Бс- 
ларусн второй половнны XIX - начала XX вв. - 
Г.А.Лаўрэцкі, г.Мінск.

7. Ars sacra дрсвней Полоцкой зсмлм. - 
В.Р.Пуцко, кандыдат мастацтвазнаўства, г.Ка- 
л> га.

8. Мсточннкн художсственных траднцнй бс- 
лорусской нконопнсм. - Э.І'.Вецер, кандыдат ма- 
стацтвазнаўства, г.Мінск.

9. Об мконс Богоматерн Торопсцкой. - 
І.А.Шаліна, г.Санкт-Пецярбург.

10. Технологнческне нсследовання 
древнебелорусской темперной жнвопнсм XVI- 
начала XVII вв. - М.М.Цейтліна, 
Н.П.Мельнікаў, г.Мінск.

11. Преподобная ягумення Евфроснння 
Полоцкая - заказчнца креста 1161 года. У нсто- 
ков белорусского церковного патроната. - 
Э.С.Максімава, кандыдат мастацтвазнаўства, 
г.Мінск. л

12. Архнмандрмт Мартмрнй (Горбачевнч) - 
крупный ученый в областн церковного пення 
(1801-1873 гг.). - В.В.Пратапопаў, прафесар, 
г.Масква.

13. Два белорусскнх духовных канта 
(псальмы). - Л .Ф.Касцюкавец, кандыдат мас- 
таатвазнаўства, дацэнт, г.Мінск.

14. 0 новом стялнстнческом направлсн іа в 
современной белорусской професснональной му-

з.«хе. - Т.Г.Мдзівані, кандыдат мастацтваз- 
наўства, г.Мінск.

15. Нзображсння Евфросмннн ГІолоцкой на 
терряторнн Беларусн. - Н.Ф.Высоцкая, канды- 
лат мастацтвазнаўства, г.Мінск.

СЕКЦЫЯ 5

Беларуская літаратура і мовазнаўства 
ў рэлігійным кантэксце

1. Царкоўнаславянская мова ў старажытнай 
Беларусі. - А.І.Жураўскі, доктар філалагічных 
навук, г.Мінск.

2. Хрысціянства і развіццё бсларускай 
літаратуры. - А.І.Мальдзіс, доктар філалагічных 
навук, г.Мінрк.

3. Международная славяноведчсская 
программа н кннжная культура Подляшья. - 
Ю.А.Лабынцаў, доктар філалагічных навук, 
г.Масква.

4. Бсларуская літаратура ў рэлігійным кан- 
тэксцс. - А.К.Каўка, доктар філалагічных на- 
вук, г.Масква.

5. Значенне дсятельностн Бслорусской Бнб- 
лсйской Коммсснн для бнблсйской работы в Вос- 
точной Европе н Ссверной Азмн. - К.І.Лагачоў, 
г.Санкт-Пецярбург.

6. Молмтвословнос наслсдме Кярнлла 
Туровского. - Е.Б.Рагачэўская, г.Масква.

7. Хрмстнанское просвеіценнс в 
Скорннкнскую эпоху. Скорнна-персводчнк. - 
А.С.Яскевіч, доктар філалагічных навук, 
г.Мінск.

8. Скарынаўскі моўны ландшафт на сла- 
вямскім фоне. - У.В..Анічэнка, доктар 
філалагічных навук, прафссар, г.Гомсль.

9. Хрнстнанскнй ндеал жснтмны у Снмсона 
Полоцкого. - Л.У.Званарова, кандыдат філалагі- 
чных навук, г.Москва.

10. Гсоргнй Коннсскнй. Православные 
реммннсценцвн в творческой бнографнм 
А.С.Пушкмна. - А.А.Варатнікова, г.Мінск.

11. Откуда ссть пошсл Мннск. - Г.М.Рэвяка, 
г.Мінск.

12. Грамотность н просвешенне в Полоцком 
княжестве XI-X11I вв. (поданным эпнграфнкн). 
- А.А.Мядынцава, доктар гістарычных навук, 
г.Ма> ква.

Вечарам у Дзяржаўным акадэмічным 
Вялікім тэатры опэры і балета адбыўся ўра 
чысты вечар. Сцэну ўпрыгожвала эмблема 
зь Еўфрасіньнеўскім крыжам у цэнтры.

3 прывітаньнямі выступілі мітрапаліт 
Філарэт, прэзыдэнт Беларусі Станіслаў Шу- 
шкевіч, Патрыярх Александрыйскі, Экзарх 
Канстантынопальскага Патрыярхату ў 
Эўропе мітрапаліт Дамаскін, пасланьнік 
Патрыярха Алексія Маскоўскага арх. Там- 
боўскі, пасланьнік Першаярарха Антыахій- 
скага, архіяп. Сава Беластоцкі, ігуменРы 
гор, настаяцель прыходу сьв. КірылыТураў- 
скага ў Рычмонд Пл і іншыя асобы.

КАНЦЭРТ
Літаратурна-мастацкі пралог 

Удзельнічаюць:
- Сімфанічны аркестр Дзяржаўнага акадэмічнага 

Вялікага тзатра оперы і балета Беларусі. Галоўны 
дырыжор - заслужаны дзеяч мастацтваў Расіі 

Аляксандр Анісімаў
- Дзяржаўны камерны хор Беларусі. Мастацкі 

кіраўнік - Ігар Мацюхоў

- Хор юнакоў Музычнага ліцэя пры Беларускай 
Акадэміі музыкі. Мастацкі кіраўнік - Таісія 

Міронава

- Салісты Дзяржаўнага акадэмічнага Вялікага тэатра 
оперы і балета Беларусі, артысты драматычных 

тэатраў г.Мінска

Дзяржаўны акадэмічны народны аркестр
Беларусі імя І.Жыновіча. Мастацкі кіраўнік і 

галоўны дырыжор - лаўрэат Дзяржаўнай прэміі 
Беларусі, народны артыст Беларусі, прафесар 

Міхась Казінец
- В.Іваноў. “Спеў дубраў”

- Музыка народная на словы М.Багдановіча. “Зорка 
Венера”. Саліст - лаўрэат міжнародных конкурсаў, 
заслужаны артыст Беларусі Аляксандр Рудкоўскі

- А.Крамко. “Кругавыя танцы”

Выступленне Дзяржаўнага камернага 
аркестра Беларусі. Дырыжор - заслужаны артыст

Беларусі Міхась Штэйн

Мітрапаліт Мікалай БАПЦ, Таронта, ат- 
рымаў запрошаньне, але прыняць удзелу ў 
урачыстасьцях ня змог, і ягонае пісьмовае 
прывітаньне зачыталі. Таксама было зачы 
танае прывітаньне ад міністра замежных 
справаў П.Краўчанкі й інш. асобаў і арга- 
нізацыяў.

У сьвяточным канцэрце, у якім прынялі 
ўдзел лепшыя творчыя калектывы рэспуб- 
лікі, а таксама хор з Балгарыі, гучала 
нацыянальная і духоўная музыка. Вянчала 
канцэрт малітва «Магутны Божа», якую 
разам з выканаўцамі сьпявалі ўсе пры- 
сутныя ў залі.

Хор Белтэлерадыёкампаніі і студэнтаў 
дырыжорска-харавога аддзялення 

Беларускай Акадэміі музыкі. Дырыжор - 
народны артыст СССР, лаўрэат Дзяржаўнай прэміі 

Беларусі, прафесар Віктар Роўда
- І.Лучанок, верш Я.Коласа. “Мой родны кут"

- С.Рахманінаў. “Прнндчте поклоннмся"

- П.Часнакоў, верш К.Бальмонта. “Святый Боже”. 
Салістка - народная артыстка Беларусі Любоў 

Каспорскаа
- С.Рахманінаў. “Хвалнте нмя Господне"

- Д.Бартнянскі. “Сей день"

Многалецце. Протадыякан Яўгеній 
Андронаў

М.Равенскі. “Магутны Божа”

Вядучы - заслужаны арпяст Бсларусі Валерый Анісенка

Галоўны рэжысёр - Рыгор Майзельс

Музычны рэдактар - народны артыст Расіі, заслужаны дзеяч 

мастацтмў Беларусі Васіль Сербін

Мастак - заслужаны работнік культуры Бсларусі Яўген Ждан

Гукарэжысср - Анатоль Юзэфовіч

Памочнік рэжысёра - Ларыса Маеўская

Загадчык мэстацка-пасганоўчай часткай - Мікалай Карусейчык

26 верасьня сьвята перанеслася ў За- 
слаўе. Там, насьвятойдля беларусаўзям 
лі, заслаўскім замчышчы, быў высьвячаны 
двухметровы каменны крыж ў гонар Рагнеды 
і Ізяслава, запалена спэцыяльная лампадка 
і пасаджаны два дрэўцы, два сымбалі-на- 
паміны аб Рагнедзе й яе сыне Ізяславе: бе- 
лая бярозка і стройны клён. Пасьля асьвя 
чэньня Крыжа і пасадкі дрэўцаў усе 
ўдзельнікі ўрачыстасьці Хрэсным ходам 
накіраваліся да Спаса-Праабражэнскае цар 
квы, дзеслужыўся малебен. Вечарам гэтага 
дня ў Полацку адбылося манастрыскае 
богаслужэньне.

Раніца вялікага праваслаўнага сьвята— 
Узьвіжаньня Крыжа Гасподня—застала ўсіх 
удзельнікаў юбілейнай урачыстасьці ў 
Полацку. 27 верасьня ў горадзе, калыске 
беларускага Праваслаўя, адбыліся бога 
служэньні ў чатырох храмах: ў Спаса- 
Праабражэнскай царкве, у Крыжа—Ўзьві 
жанскім, Богаяўленскім, Сафійскім сабо- 
рах.

Пасьля сьв. Літургіі ад Сафійскага са- 
бору пачаўся Хрэсны ход. Людзі ішлі да 
Спаса-Еўфрасіньнеўскага манастыру, да pa­
id, дзе спачываюць мошчы прэпадобнай 
Еўфрасіньні Полацакай, каб пакланіцца ёй, 
заступніцы беларускага народу. У Хрэсным 
ходзе ішлі ня толькі духавенства, міране, 
але і кіраўнікі беларускага ўраду, на чале 
з прэзыдэнтам Беларусі Станіславам Шуш- 
кевічам, прадстаўнікі ад урадавых замеж- 
ных дэлегацыяў.

А 2-й гадзіне з Спаса—Праабражэнскай 
царквы была вынесена рака-грабніца з мо- 
шчамі прэпадобнае Еўфрасіньні Полацкае. 
Пасьля Хрэснага ходу на саборнай плошчы 
манастыра раку паставілі зноў у царкву, 
каб вернікі мелі магчымасьць яшчэ раз 
пакланіцца сьв. Еўфрасіньні, пацалаваць 
яе мошчы.

Былі ў гэты дзень і прэс-канфэрэнцыя 
журналістаў з гасьцямі і духавенствам. (У 
Полацаку сабралося толькі 17 ярархаў: 
япіскапаў, архіяпіскапаў, мітрапалітаў і 
Патрыярх). Спраўлялася ўрачытае пры 
няцьцё для ўдзельнікаў гэтага сьвята. 
Гучалі шматлікія прывітаньні. Алеасноў- 
ным ўсё-ж было прычашчэньне тысячы лю 
дзей да нашай праваслаўнай веры.

Ініцыятар правядзеньня гэтага сьвята, Філарэт, 
мітрапаліт Менскі і Слуцкі, Першаярарх БПЦ.

Тысячагодзьдзе — гэта наш пачатак. 
Пачатак адраджэньня нашай духоўнасьці, 
свабоды, незалежнасьці, нацыянальнай 
царквы.

Тысячагодзьдзе — гэта нашае вяртаньне. 
Вяртаньне да сваіх вытокаў, сваёй рэлігіі і 
сумленьня.

Няхай-жа аганёк веры, запалены ў 
душах людзей у дні свьяткаваньня тысяча 
годзьдя, разгараецца ярчэй. Няхай ён бу- 
дзе той пуцяводнай зоркай, якая вывядзе 
Беларусь з забыцьця на шлях духоўнага 
Адраджэньня.

Прыняцьцё ў Вярхоўным Савеце Беларусі
Кастусь Мерляк

25 верасьня ў рамках сьвяткаваньня 
1000-годзьдзя Полацкай япархіі ў Вяр- 
хоўным Савеце Рэспублікі Беларусь адбы- 
лося прыняцьцё замежных гасьцей прэзы 
дэнтам Рэспублікі Беларусь Станіславам 
Шушкевічам.

На гэтым прыняцьці з прывітальным сло 
вам ад імя беларусаў Амэрыкі выступіў 
Кастусь Мерляк. Зьвярнуўшыся да дастой- 
ных Ўладыкаў, ПрэзыдэнтаРэспублікі Бела- 
русь, сябраў ураду, усіх гасьцей ён сказаў:

—Ад імя сяброў дэлегацыі прыходу 
Сьв. Кірылы Тураўскага ў Рычмонд Гіл, Нью 
Ёрк, маю вялікі гонар перадаць Вам і ўсім 
беларусам прывітаньне ад япархіі Бела- 
рускай Праваслаўнай Царквы, Усяленскага 
Патрыярхату й наогул ад беларусаў,пра- 
жываючых у Амэрыцы, — найлепшыя пажа- 
даньні, посьпеху, здароўя і шчасьця ў 
жыцьці кожнага з вас асабіста ды спору ў 
працы на ніве адраджэньня беларускае 
культуры, нацыянальнае сьвядомасьці, 
ажыўленьня рэлігійнага жыцьця, маралі й 
сацыяльнай справядлівасьці. Гэтае ўсё 
ёсьць неабходным, каб незалежная Бела- 
русьсапраўдысталася дзяржавай вольнага 
й дэмакратычнага народу.

Мы ўсе, сябры дэлегацыі, вельмі ўдзяч- 
ныя за запрошаньне юбілейнай камісіі й за 
багаславенства яго прэасьвяшчества Філа- 
рэта ўзяць удзел у сьвяткаваьні1000-га- 
довага існаваньня Полацкае япархіі Бе- 
ларускае ПраваслаўнаеЦарквы. Мыўдзяч- 
ны за мажлівасьць нааведаць старажытны 
Полацак, пакланіцца сьвятым мошчам 
апякункі Беларусі сьв.Еўфрасіньні Полац 
кай, падзякаваць ёй за ласку, аказаную 
нашаму народу, памаліцца, каб праз ёйнае 
заступніцтва Бог паслаў мудрасьць нашаму

Вярхоўнаму Савету, ураду, інтэлігенцыі й 
ўсяму народу вывесьці наш гаротны й па- 
крыўджаны народ зь цяжкога сучаснага 
палажэньня на шлях багатага й шчасьлі- 
вага жыцьця.

Нашая ўдзячнасьць пашыраецца й на 
тых, хтоспрычыніўся, кабмы змаглі вярнуц- 
ца да сваіх родных мясьцінаў, наведаць 
магілы сваіх родзічаў, а перадусім пабачыц- 
ца з сваімі людзьмі ды зразумець, чым яны 
сёньня жывуць, якія іхнія імкненьні, ды 
чым, яны дыхаюць пасьля чарнобыльскай 
трагедыі, нанесенай злою рукою бязьлітас- 
ных людзей.

Для нас сёньня, пасьля доўгае 49-га- 
довай вандроўкі па сьвьце, жыцьця сярод 
людзей з чужой мовай 1 культурай, гэта 
ёсьць вялікае шчасьце.

Усё гэта застанецца ў памяці й сэрцы 
да канца нашага жыцьця. Мы хоцьза кароткі 
час прабываньня ў Беларусі пабачылі вялі- 
кія зьмены ў гарадах і сёлах, а самае га 
лоўнае, зьмены ў людзях.

Доўгі пэрыяд, які раўняецца жыцьцю 
цэлага пакаленьня, сваімі пяцігодкамі, 
грандыёзнымі пабудовамі камунізму ды 
хлусьлівай прапагандай змог ператварыць 
нямялую колькасьць людзей у савецкага 
чалавека. Толькі мы бачым сёньня і лю- 
дзей зь верай у Бога, зь верай у лепшую 
будучыню, якія ўсімі сіламі стараюцца 
ўва ўсіх дзялянках грамадзкага жыцьця, 
ажыцьцявіць векавыя імкненьні: быць воль- 
ным народам і гаспадаром свае дзяржавы 
— Беларусі.

Мы вернмся ў Амэрыку зь вялікім зада- 
вальненьнем, бо мы навочна пераканаліся, 
што Беларусы любяць сваю зямлю, шануюць 
самі сябе й паважаюць адзін аднаго. Яны 

вяртаюцца да веры, да традыцыяў, да мо- 
вы, да культуры I, галоўнае, да працы, каб 
збудаваць свой дом, сваю сям’ю, вярнуць 
нацыянальную годнасьць, каб быць гаспада
ром свае дзяржавы.

Мы будзем аб усім убачаным намі рас- 
казываць і пісаць у сваёй прэсе, каб нашыя
суродзічы паверыл і, што стал інскага прась - 
леду ўжо больш няма. Што людзі на Баць- 
каўшчыне, у цяжкіх абставінах, намагаюц 
ца ажыцьцявіць спрадвечную мару бела

На здымку: старшыня царкоўнай управы царквы сьв. Кірылы Тураўскага Кастусь 
Мерляк уручае Іі эзыдэнту Рэспублікі Беларусь Станіславу Шушкевічу сваю кнігу 
«Дзейнасьць Касіуея Мерляка на эміграцыі», якая нядаўна выйшла ў сьвет. Гэтая кніга 
ня толькі ўспаміны аднаго чалавека, але і гісторыя цэлага пакаленьня людзей, гісторыя 
другой хвалі беларускай эміграцыі ў Амэрыцы, лёс якой накаваў жыць далёка ад Баць- 
каўшчыны.

Кніга мае 480 бачынак, багата ілюстраваная, мае многа фактычнага матэрыялу. 
Кошт кнігі $15, яе можна замовіць па адрасу:

Hr. Constant Mierlak, 146-24 27 th Avenue 
Flushing, New York 1 1354, USA, 

te! (716) 939-7936

Мы ведаем, што ўсе мы павінны выявіць 
разуменьне, аказаць маральную і матар’яль- 
ную помач, а перадусім, мэдыцынскую дапа 
могу, каб ратаваць дзяцей ад загубы, нане-
сенай чарнобыльскай катастрофай.

Калі мы ўсе, беларусы на Бацькаўшчыне 
й тыя, куды іх злы лёс закінуў: у Казахстан,
Магадан, Салаўкі ці ў Амэрыку,Канаду, Аў 
стралію,—калі мы ўсе разам шчыра возь 
мемся за працу, то наш народ будзе ўз- 
нагароджаны—Беларусь будзе жыць, бо яе

Незвычайная знаходка ў Полацку
Сяргей Тарасаў

Гэтым летам у Полацку на Вялікім паса 
дзе, дзе жылі рамесьнікі і гандляры ў X—XI 
стст. архэолягічная група інстытута гісто- 
рыі АН Беларусі раскапала рэшткі абарон- 
чых умацаваньняў ХУ—ХУІ стст. Раскоп 
камі дасьледавана частак вежы, якая па 
Полацакй Рэвізіі 1552 г. называлася Не- 
вельская. Сярод знаходак знойдзены вялікі 
жалезны ключ ад абарончай вежавай бра- 
мы. Месцазнаходжаньне старадаўняй ве 
жы пацьвярджае выснову, што за стаго- 
дзьдзііснаваньня Полацка траіроўка яго 
ных вуліц у многім не зьмнялілася.

Аднак сапраўднай сэнсацыяй стала зна 
ходка на Верхнем замку непасрэдна пад 
падмуркамі Базыліянскага кляштара рэштак 
невядомай раней Полацкай царквы з XII ст. 
Царква знаходзілася ў 50 м на захад ад Са- 
фійскага сабору ў бок р.Палаты. Гэтая цар- 
ква сталася 10-й па ліку сярод храмаў, 
якія існавалі ў Полацку ў ХХІІстсг.

Знойдзена частка падмурка і частка 
сьцяны, якая зложана з тонкай плінфы. Каб 
зразумець важнасьць знаходкі, пажадана 
прыпомніць, што з канца 50-х гадоў у 
захадняй часцы полацкага Верхняга замку 
архэолягічных дасьледваньняў не пра- 
водзілася, бо лічылася, што ўся гэтая 
тэрыторыя «сапсаваная» пры пабудове 
вуніяцкага Базыліянскагакляштару ХУІІст.

Адзначым, што на агульна вядомым 
«Пляне аблогі Полацка Сьцяпанам Баіо 
рыям у 1579 г.», калі Полацак вызваляўся 
ад Маскоўскага княства, на пляне вакол 
Сафійскага сабору крыжыкамі пазначаны 
чатыры будынкі. Мы, аналізуючы плян, прый 
шлі да высновы, што гэта, праўдападобна, 
будуць цэрквы, якія былі пазьней разбу- 
раны. Адна з гэтых цэркваў была раскапана

акад. М.Крагерам ў 19664 967 гг. Яна была 
зьлева, з усходняга боку ад Сафійскага са- 
бору ўтакойсамойадлегласьці.што і рас 
капаная намі царква.

Сафійскі сабор стаяў пэрпэндыкўлярна 
р.Палаце, ён у 1750 г. перабудованы, кірунак 
галоўнага алтара зьменены. Сафійскі сабор 
зьяўляўся цэнтрам кампазыцыі, якая ўт- 
варала крыж, Схэма кампазыцыі крыжа прый 
шла разам з хрысьціянства ў Полацак зь 
Іерусаліма. Там глаўны храм абавязкава 
павінен быць пэрпэндыкулярным рацэ—г. 
зн. Іардану. Знойдзены і вядомыя раней 
храмы на Верхнім замку цалкам адпавя- 
даюць гэтай схэме. Функцыю правага канца 
крыжа павінен быў адыгрываць храм Прад 
цечанскага манастыра на Востраве, што на 
Дзьвіне насупраць Верхняга замка. Ён па 
куль ня знойдзены, але фікскуецца пісьмо- 
вымі крыніцамі зХІУ ст. Такім чынам, вель 
мі перспэктыўным можна лічыць будучыя 
пошукі яшчэ аднаго храма ў Полацку з XII 
ст. на тым-жа Верхнім замку. Калі б такую 
царкву знайшлі, яна-б укамплектавала 
згаданую вышэй кампазыцыю.

Далейшыя раскопкі знойдзенай царквы 
будуць прадоўжывацца ўнаступным годзе. 
Зараз мы можам сказаць, што Бог заапска 
ваўся намі, падараваў у чассьвяткаваньня 
1000-годзьдзя Полацкай япіскопіі такую 
выдатнуюнавіну і заахвоціўнас да далей- 
шых пошукаў на Верхнім замку. Нам вельмі 
прыемна паведаміць, што ў раскопках цар- 
квы прыймалі ўдзел як праваслаўныя, так 
і вуніяты. Сам Бог падказывае нам шлях да 
згоды і паразуменьня на карысьць нашае 
Бацькаўшчыны.

НЖМНМСО
Пад зоркаю надзеі

Сьвятлана Белая

Масты, што вядуць да яднаньня

У верасьні, калі ў Беларусі каралевы 
лета —прыгажуні ружы—даюцьразьвіталь- 
ны баль, а вяргіні яркім полымем запаль- 
ваюць свае вясёлкавыя ліхтары, беларусы 
Замежжа зьбіраюцца ў дарогу, на трады- 
цыйную Сустрэчу. I дзе-бне былі яныў тыя 
дні, што-б не рабілі, а думкі іх з тымі, з 
кім лёс наканаваў апынуцца на чужыне. 
Таму пакідаюць беларусы на час свае ха- 
ты, мяняюць звыклы расклад жыцьця, 
едуць тысячыкіламетраў, кабхоцькароткі 
час пабыць ў роднамоўным асяродзьдзі, 
зноў адчуць прыцяжэньне роднай зямлі і 
перажыць усёнанова: успаміны дзяцінства, 
першыя крокі юнацтва, тыя мары і надзеі аб 
свабодзе Бацькаўшчыны, што недавалі і нв 

аз пакою.

6 верасьня !992 г. у час банкету

На кожную сустрэчу іх зьбіраецца ўсё 
меньш і меньш, але разам з тым усё больш 
новых людзёй нявсстак, зяцёў, ўнукаў, 
гасьцей з Бацькаўшчыны—прыязджае, каб 
сьвяткаваць разам зь імі іх сьвята Су'с- 
трэчы, сьвята Ўдзячнасьці, сьвята Надзеі.

Два гады назад мой тата, старшыня 
менскага культурна-асьветніцкага клюбу 
* Спадчына» Анатоль Бслы, і я мслі гонар 
прыняць удзел у XIX Сустрэчы Беларусаў 
Паўночнай Амэрыкі, што праходзіла у 
Кліўленьдзе(штатАгаё), у гасьціннымкуль- 
турна-асьветніцкім цэнтры «Полацак». I 
вось новаяСустрэчаБеларусаў, юбілейная, 
двадцатая. На гэты раз у Нью Брансьвіку 
(штат Нью Джэрзі). Аб ёй гэтыя кароткія 
абразкі.

Падымаюся ў неба, 
Бачу горад, падобны на кветку. 
У цэнтры—венчык—сьвятая Сафія. 
Ад яе еўфрасіньнеўскім крыжам 
Адыходзяць масты.
Кажуць мне людзі: 
Шчасны той горад. 
Ён узрасьціў такі парастак — 
Прэпадобную Еўфрасіньню, 
Узгадаваў сотні мастакоў і паэтаў, 
Змагароў і змагарак, 
Непакорных нікому ў сусьвеце.
Гэты горад выхоўваў і нас з Вамі. 
Ён калыска ўсіх беларусаў. 
Падымаюся вышэй у неба.
Бачу другі горад, 
Другі Полацак. 
Ад яго адыходзяць 
Еўфрасіньнеўскім крыжам масты, 
Што вядуць да сьвятой Сафіі. 
Па гэтых мастах ідуць 
насустрач адзін аднаму людзі.
I ўсё-такі ёсьць нешта сымбалічнае ў 

тым, што свой шлях на XX Сустрэчу мы па- 
чынаем з Полацку, маленькага кавалачку 
беларускай зямлі ў Амэрыцы. Полацак— 
гэта і працягБацькаўшчыны ў далёкіх Злу- 
чаных Штатах. Гэта і сама Бацькаўшчына, 
бо тут, здаецца, нават зямля сьпявае па- 
беларуску.

Мы ад’язджаем з Полацку вечарам. Каля 
нашага аўтобуса ўжо сабраліся сябры, 
знаёмыя, сваякі.

—Перадавайце прывітаньні ад нас, — 
кажуць тыя, хто ня змог паехаць ў Нью 
Брансьвік, але прыйшоў нас праводзіць.

— У думках мы з Вамі, — дадаюць тыя, 
хто хоць і адыйшоў ад беларускага руху, 
але не забыўся сваіх каранёў.

—Вяртайцеся хутчэй—махаюць нам на 
разьвітаньне сосны, спадарожніцы Полацку.

Срэбраным вокам падміргвае люстэрка 
возера. Каціцца да долу чырвоная сьляза 
каліны. Над амэрыканскім Полацкам дага- 
рае сонца. А над беларускім~ужо ўстае. 
Адзін Полацак праводзіць сваіх жыхароў 
на XX Сустрэчу, а другі сустракае іх на 
сьвяткаваньне 1000 годзьдзя ўтварэньня 
Полацкай япархіі. Беларускі Полацак сьвят- 
куе сёлета свой 1130-й юбілей, амэрыкан- 
скі — сваё 25-годзьдзе.

А ў вакне аўтобуса, як у нейкім сне, 
мяняюцца краявіды. I ўжо ня полацкая, 
сціплая, але такая прывабная зямля прад- 
стае перад намі, а відокі няўмольнай 
Амэрыкі, дзе вельмі цяжка застацца самім 
сабою, не трапіцьу колаварот яе стракатай 
абагуленай культуры.

Бягуць насустрач нам нястрымна-хут- 
кія аўта, пераганяючы нашыя думкі, якія 
міжволі вяртаюць у векапомныя дні XIX 
Сустрэчы.

Ці верылі мы тады, што XIX Сустрэча 
стане па сутнасьці Першай Сусьветай Сус- 
трэчай Беларусаў, дасьць пачатак кліў- 
лендзкаму часопісу «Полацак», сымбалю 
яднаньня творчых сілаў Бацькаўшчыны і 
Дыяспары, а таксама дапаможа ў навя- 
дзеньні палітычных, эканамічных і гандлё- 
вых кантактаў паміж беларусамі Амэрыкі і 
Беларусі. Ці маглі мы думаць, што на са- 
мой Бацькаўшчыне адбудуцца такія вялі- 
кія зьмены. Беларусьаб’явіцьсваю незалеж- 
насьць, яе бел-чырвона-белы сьцяг стане, 
нарэшце, дзяржаўным і будзе лунаць над 
галоўнай плошчай беларускай стал іцы, пло- 
шчай Незалежнасьці. Пэўна, што тады, на 
XIX Сустрэчы мы маглі толькі марыць аб гэ 
тым.І шчыра маліцца, каб Бог пачуў тыяма 
літвы і наблізіў дзень нашага выратаваньня.

На ростанях
Пасьля мітусьлівага ранку ў Нью-Бран- 

сьвіку, пасьля раскватэраваньня ў гасьці 
ніцы, першых сустрэчаў пад Ньюбрансьвіц 
кай царквой і ў час памінальнай службы па 
загінуўшых беларусах на Ньюбрансьвіцкіх 
могілках , мы апынуліся ў гатэлі «Гаят», 
які стаў месцам правядзеньня XX Сустрэчы.

У холе з прыгожых мастацкіх палотнаў 
глядзяць на нас неўміручыя вочы Еў 
фрасіньні Полацкай, (мастачка Івонка Сур 
вілла), тыпова беларускія краявіды па 
леткаў і лясоў, вёсачак (мастакі а. Махнюк, 
Люда Махнюк, Тамара Койба), навеяныя 
казкамі і паданьнямі кампазыцыі Галіны 
Русак, прыгожыя вышыванкі Юлі Андру- 
сышынай.

Тут-жа калекцыя часопіса Полацак», 16 
нумароў якога быццам-бы своеасаблівая 
справаздача Кліўленда за час, што прайшоў 
з апошняй сустрэчы. Недалёка, роўным 
радком, ляжаць кнігі, выдадзеныя БІНіМ. 
Тутжа новы 20 нумар «Запісаў». Крышку 
далей стэнд з фотаздымкамі навучэнцаў 
беларускай гімназіі імя Янкі Купалы ў 
Нямеччыне і літаратура, выдадзеная на ра 
тапрыньце ў гімназіі.

Першыя прывітаньні, віншаваньні, спат- 
каньні з знаёмымі і сябрамі, але яны 
цягнуцца нядоўга. Завуць у залю, дзе і па 
чынаецца XX Сустрэча. Гучыць амэрыканск і 
гімн і малітва «Ойча наш». Вядучы сустрэчы 
Юрка Азарка чытае прывітаньне ад прэ 
зыдэнта Злучаных Штатаў Амэрыкі Джоржа 
Буша і перадае слова ганаровым гасьцям 
і гаспадарам сустрэчы: Валентыну Голу 
беву, Генадзю Бураўкіну, Уладзіміру
Навіцкаму, Анатолю Беламу, Валяптыну 
Сяльвясюку, Натальлі Вярбоўскай, Янку 
Азарку, якія вітаюць удзельнікаў XX 
Сустрэчы.

Пасьля прывітаньняў пачынаецца сым- 
позыюм, які адкрывае сп.Галіна Русак. Яна 
запрашае ў прэзыдыюм асноўных прамоў- 
цаў: міністра замежных справаў Рэспублікі 
Беларусь Пятра Краўчанку, дэпутата Вяр- 
хоўнага Савета Беларусі, заступніка стар- 
шыні БНФ «Адраджэньне» Валянтына Го- 
лубева, дырэктара беларускай рэдакцыі 
радыё «Свабоды» ў Мюнхене Вячку Стан 
кевіча, сябру кансысторыі БАПЦ Васіля 
Русака, сябру БІНіМ Янку Запрудніка і 
прапануе разглядаць сымпозыюм як пра- 
цоўную сэсію вялікага значэньня, бо «мэта 
гэтага сымпозыюму—пачуць і зарэагаваць 
на напрамак падзеяў у Беларусі ў розных 
галінах жыцьця, на ролю маладога ўраду ў 
рэалізацыі ідэяў незалежнай Беларусі».

Першы прамоўца сымпозыюму, міністр 
замежных справаў П. Краўчанка зазначыў:

—1992 год — гэта час пераходны, скла- 
даныЎ! ейкім сэньсе трагічны. Нашая Баць- 
каушчына на ростанях, на перакрыжа- 
ваньнях. 1 зараз Беларусь рыхтуецца да 
таго, каб стаць новай зямлёй, зямлёй, на 
якой мы ўсе будзем адчуваць сябе са- 
праўднымі гаспадарамі.

8 сьнежня 1991 г. мызрабілі ўмовыдля 
выхаду Беларусі на шлях сувэрэнітэту. 
Гэта рабілася тады, калі большасьць бела- 
русаў можа і не разумела гістарычнасьці 
гэтага моманту. Бо яшчэ ў красавіку 1991 
г. пераважная колькасьць беларускага на- 
сельніцтва галасавала за Саюз. За 9 меся- 
цаў з часу абвешчаньня незалежнасьці нам 
удалося зрэалізава ць пала су дыпляма тыч-
нага прызнаньня. Сёньня незалежнасьць 
Беларусі прызналі больш 1 Юкраінаўсьвету. 
356усталяваны дыпляматычныя адносіны, 
18 паслоў замежных краінаў адкрылі ў 
Менску свае амбасады.

За апошнія месяцы мы проста ўварваліся 
ў міжнароднае жыцьцё. Мы першымі ў 
Хэльсінке ў канцы лютага ўвайшлі ў склад 
СБЭД, падпісаўшы адпаведнае хэльсінскае 
пагадненьне. У канцы сакавіка нашае кі- 
раўніцтва падпісала ўПарыжы Парыжскую 
хартыю краінаў Эўропы. Ячшэ праз некалькі 
месяцаў ў Вашынгтоне было падпісана 
пагадненьне, і Беларусь другая пасьля 
Расеі ўвайшла ў склад удзельнікаў міжна- 
роднага банка рэканструкцыі разьвіцьця.

Мы аддаем вялізарную ўвагу двухба 
ковым адносінам. I тут бы я хацеў вылучыць 
4 краіны, зь якімі складваюцца ў насдобрыя 
адносіны: ЗША, Ізраіль, Германія, Польшча. 
Мы вельмі удзячны кіраўніцтву ЗША, 
Джорджу Бушу, за тое, што Белы Дом 
літаральна праз некалькі дзён прызнаў 
нашую незалежнасьць. Беларускія дып- 
ляматы першыя з дыпляматаў краінаў СНГ 
атрымалі мажлівасьць свабодна рухацца 
па тэрыторыі Амэрыкі.

Адносна палітыкі з Расеяй і Польшчай 
міністр замежных справаў адзначыў, што 
Беларусь будзе трымацца на аднолькавай 
адлегласьці як ад Варшавы, так і ад Масквы, 
акрамя эканамічнай формы супрацоўніц 
тва.

—3 аднаго боку, мы разумеем зна чэньне 
Польшчы як краіны-транзіта для Беларусі 
на захад. Вясной гэтага году мы зрабілі 
вялікае намаганьне, каб заключыць новыя 
пагадненьні й адкрыць дадатковыя пункты 
на мяжы. 3 другога боку, мы надаем вя- 
лізарнае зна чэньне эканамічным кантактам 
з Расеяй, якая зьяўляецца галоўнай кры- 
ніцай сыравіны. Мы разглядаем садруж- 
насьць незалежных дзяржаваў, як экана 
мічную неабходнасьць, рэаліі на пераходны 
пэрыяд, і лічым, што ў бліжэйшыя 10-15 
гадоў Беларусі будзе вельмі цяжка выр- 
вацца з сыравіннай залежнасьці ад Расеі

Мы хочам, каб усе пытаньні з Расеяй вы- 
рашаліся не на падставе залежнасьці— 
незалежнасьці, а вырашаліся, як ва ўсіх 
цывілізаваных краінах сьвету, незалежйа. 
Толькі такім шляхам мы можам ісьці да 
сапраўднага сувэрэнітэту.

Палітычны сувэрэнітэт падразумеваецца 
намі як рэальна-эканамічны сувэрэнітэт, 
—падкрэсьліў Пётра Краўчанка,— I дзеля 
гэтага нам трэба зьмяніць структуру нашай 
прамысловасьці. Зрабіць гэта няпроста. У 
бліжэйшыя гады мы будзем прапаноўваць 
нашым структурам такі падыход, які мож 
на назваць фінляндызацыяй. Так, нашая 
Бацькаўшчына ў пераходны пэрыяд, перад 
тым як рэальна інтэгравацца ў агульна- 
эўрапейскую супольнасьць павінда паў- 
тарыць шлях Фінляндыі. I зрабіць, каб пад- 
трымліва ю чы нядрэнныя адносіны з Ра сеяй, 
выкарыстоўваючы эканамічныя мажлі- 
васьці такога супрацоўніцтва, мы крок за 
крокам рухаліся ў Эўропу. Гэта нялёгкі 
шлях. Мы не павінны абвастраць сваіх 
адносінаў ні з Захадам, ні з Усходам. Мы 
мусім увайсьці ў склад агульнага рынку. 
Гэта наша канчатковая мэта. А для гэтага 
трэба многа працаваць.

Нашаяпамяркоўнаяпалітыка да ядзер- 
найзброі, тое, што мы зьяўляемся ўдзель- 
нікамі 5-баковага пагадненьня, падпісанага 
ў Лісабоне, сьведчыць аб тым, што Беларусь 
ня страціла свайго міжнароднага аўтары- 
тэту, а толькі набыла яго. Пацьверджаньнем 
гэтага зьяўляецца тое, што наш урад ня 
мае ніякіх складанасьцей з атрыманьнем 
крэдытаў. Мы а трымалі крэдыт зь Італіі—100 
млн. даляраў, крэдыт зь Нямеччыны—500 
млн. даляраў. Мы, дзякуючы палітычнай 
стабільнасьці і таму, што мы разбураем 
старыя структуры і ствараем новыя, маем 
магчымасьць узяць у пазыку яшчэ каля 1 
млрд. даляраў. Але мы лічым, што ня

толькі крэдыты, але непасрэдныя інвэсты- 
цыі ў нашую эканоміку могуць уратаваць 
Бацькаўшчыпу.

Сяродмногіх праблемаў, якія закрануў 
міністр замежных справаў Рэспублікі Бе 
ларусь у сваёй прамове, былі і пытаньні 
нацыянальнага і культурнага жыцьця.

—Нягледзячы на тое, што з 1 верасьня 
79% вучняў Беларусі будуць вывучаць усе 
прадметы ў беларускай мове,— адзначыў 
ПётраКраўчанка, — ёсьць няпроста супра- 
ціўленьнерэалізацыі законуаб беларускай 
мове, ёсьць разьюшаная атака на закон аб 
мовах, на беларускасьць. У жніўні с.г. на 
радыё адбылася сустрэча кіраўнікоў 24 па - 
літычных арганізацыяў, на якой пры~ 
сутнічалі і некаторыя пісьменьнікі, зра- 
зумела, непатрыятычна настроеныя Імі 
было прынята рашэньне ў бліжэйшай пар- 
лямэнцкай сэсіі атакаваць закон абмовах, 
дабіцца яго адмены і таго, каб было ўведзена 
двухмоўе. Калі Вы аналізавалі нашыя газэты, 
Вы бачылі, як жорстка і адмоўна ставілася 
гэтае пытаньне. Мы гаворым і аб тым, што 
на Бацькаўшчыне існуе каардынацыя гэтых 
намаганьняў. Гэта выклікае ў нас вялізар- 
нае пачуцьцё небясьпекі. Гэта яўныадыход 
назад. Гэта ганьба перад усім сьветам.

Здругога боку, я хацеў сказаць аб тым, 
што нам удаецца зрабіць у гэтай справе. 
Мы выйшлі да кантактаў з шэрагам фірм, 
змаглі адкрыць у Парыжы для рэстаўрацыі 
Мірскага замку валютны рахунак. Мы ат- 
рымалі першыя 5 тысяч даляраў. Я зьвяр- 
таюся да ўсіх беларусаў, каму дарагі Мір 
скі замак, падтрымаць нас у гэтых нама- 
ганьнях.

Мы таксама займаемся пытаньнем нашай 
гістарычнай спадчыны. У жніўні я афіцыйна 
запрасіўпасла Расеі сп.Сапрыкіна, і ўпершьг 
ню мы афіцыйна паставілі пытаньне аб 
вяртаньні нашых нацыянальных каш-

тоўнасьцей: Скарынаўскіх першадрукаў, 
слуцкіх паясоў, калекцыі сфрагістыкі, біб- 
ліятэкі Хрэптовіча і ўсіх тых каштоўнасьцей, 
якія трэба вярнуць на Бацькаўшчыну.

Часамі нас абвінавачваюць, што у нас 
няма нацыянальнай ідэі. Давайце з Вамі 
разам падумаем, як жыць далей Бацькаў- 
шчыне, куды й як рухацца7 Як выпрацоўваць 
нацыянальную ідэю, якаяяна мусіць быць? 
Невырашыўшы гэтых пытаньняў, мы ня мо- 
жам рухацца наперад. я думаю, што такой 
нацыянальнай ідэяй можа быць ідэя на- 
цыянальнай дзяржаўнасьці. I яе трэба 
распрацоўваць. А здругога боку, гаворачы 
пра нацыянальную ідэю, мы павінны, не 
страчваючы сваёй талерантнасьці, думаць 
перш за ўсё пра сябе, пра нашую выключ- 
насьць, пра тое, штонам нехапае пачуцьця 
нацыянальнай самасьвядомасьці. Я ўпэў- 
нены, што толькі тады дарагая кожнаму з 
нас Беларусь жыла, жыве і будзе жыць 
вечна.

Тэма XX Сустрэчы «Беларусь на шляху 
да незалежнасьці»,—працягваў наступны 
дакладчык Валентын Голубеў,— выразна ад- 
люстроўвае стан нашайдзяржавы. Так, мы 
на шляху да вольнай беларускай дзяржавы 
і трэба зрабіць усё, каб ня збочыць зь яго 
самім і не даць ворагам Беларусі перапыніць 
нашрух. Аналізу сёняшняга стануБеларусі, 
былі прысьвечаны паседжаньні апазыцыі 
Вярхоўнага Савету, БНФ, мігынгі, якія прай- 
шлі ў Менску.

Унутранаяй эканамічная палітыка, якую 
праводзіць посткамуністычны ўрад Бела- 
русі больш не задавальняе насельніцтва, 
гаму дэмакратычныя партыі і БНФ актыўна 
падтрымалі ідэю аб правядзеньні рэфэ- 
рэндуму аб недаверы цяперашняму Вяр 
хоўнаму Савету і правядзеньня новых дэ- 
макратычных выбараў на шматпартыйнай 
аснове. Папярэдні дакладчык сьведчыў аб

дасягненьнях у справе дзяржаўнага будаў- 
ніцтва ў Беларусі. Так, ёсьць дэклярацыя 
незалежнасьці, вернуты наш нацыянальны 
сьцягігерб. Але ці добраахвотна, па свайму 
жаданьню зрабіў гэта ўрад? He. Толькі 
дзякуючы актыўнай дзейнасьці апазыцыі, 
насуперак волі апаратчыкаў, пад ціскам 
людзей, якія выходзілі на плошчу Неза- 
лежнасьці і патрабавалі прыняцьця ра- 
шэньняў апазыцыі.

Вярхоўны СаветБеларусі ня ёсьць пар- 
лямэнт. Гэта орган, які быў прызначаны 
не дзеля працы, а дзеля галасаваньня два 
разы на год прапановаў з Масквы. Ён не 
выбіраўся як парлямэнт сувэрэннай дзяр- 
жавы, а выбіраўся як мясцовы орган час- 
ткі Савецкага Саюза. Савет Міністраў іак 
сама сфармаваны гэтым-жа Вярхоўным 
Саветам з сваіх паплечнікаў, былых сябраў 
ЦК КПБ. Кіраўніцтва не выйшла з КПБ, a 
толькі прыпыніла сваё сяброўства. Адным 
словам, у Беларусі застаўся той-жа самы, 
што і 3 гады назад, парлямэнт і ўрад, а кі- 
руюць ім тыя, хто змагаўся супраць неза- 
лежнасьці.

Беларусь мае свае межы, якія зафік- 
саваны ў дакумэнтах, што былі перададзены 
пры ўступленьні Беларусі ў ААН. I мяжа з 
Польшчай існуе ў тым-жа стане, што і пры 
былым Савецкім Саюзе. Зараз мацуецца мяжа 
зь Летувой за кошт Расеі і то толькі таму, 
што Летува не ўваходзіць у СНД. Ідуць 
перамовы аб усталяваньні мяжы з Украінай 
і нічога ня робіцца па ўсталяваньню мяжы 
з Расеяй. А што робіцца на той мяжы? Дзя- 
куючы адзінай валюце, вывозіцца зьБеларусі 
літаральна ўсё, прычым на ўзроўні гэтага- 
ж ураду.

Мытня, як прыналежнасьць незалежнай 
дзяржавы, існуе толькі з Польшчай і Лету- 
вой. Пакуль ня будзе мытні з Расеяй, Бела~ 
русь будзе краінай, тавары зь якой будуць

вылятаць як з аэрадынамічанй трубы.
Ці ёсьць у дзяржавы яе асноўны закон, 

Канстытуцыя? Да гэтага часу існуе старая 
Канстытуцыя БССР. Хаця падрыхтаваны ўжо 
даўно праэкт новай Канстытуцыі, але яго 
абмеркаваньне штучна зацягваецца.

Зь вялікай цяжкасьцю было прынята 
рашэньне аб стварэньні беларускага вой- 
ска. Да гэтага часу яно ўяўляе сабой вай- 
сковыя часткі былога Савецкага Саюзу. Ім 
камандуюць людзі, якія не прынялі, і не 
жадаюць прыняць прысягі на вернасьць 
нашаму народу. He прысягаў беларускаму 
народу нават міністр абароны Рэспублікі 
Беларусь. Таму 8 верасьня у Менску Бела- 
рускае Згуртаваньне Вайскоўцаў, БНФ і 
іншыя дэмакратычныя партыі будуць пра- 
водзіць грамадзкае прыняцьцё прысягі на 
вернасьць беларускаму народу, беларускай 
дзяржаве.

Няма ў нас і сваёй грашовай адзінкі, ад- 
паведнай фінансавай сыстэмы. Затое ёсьць 
наступна беларускую мову. На бліжэйшую 
сэсію гэтага Вярхоўнага Савета будзе вы 
несена пытаньне аб наданьні расейскай 
мове статуса дзяржаўнасьці, і я не ведаю 
на якіх дэпутатаў можна спадзвяцца, каб 
абараніць законабдзяржаўнасьці беларус- 
кай мовы. Сябры ўраду, каб застацца на 
сваіх пасадах, адмовяцца ад тых прынцыпаў 
за якія змагаліся лепшыя сыныБацькаўшчы - 
ны. Вопыт паказаў, што без палітычных 
зьменаў, бяз новага дэмакратычнага парля 
мэнту і ўраду Беларусі з крызысу ня выйсьці. 
Таму мы за рэфэрэндум, за новыя дэма- 
кратычныя выбары, за сапраўды дэмакра- 
тычную і незалежную Беларусь.

3 прамовай пра эканоміку Беларусі з 
пункту гледжаньня заходніх дзяржаваў, з 
тлумачэньнем, чаму так адбываецца, і як 
эміграцыя можа дапамагчы ў тым вялізным 
працэсе, які адбываецца на Бацькаўшчыне,

выступіў сп. Вячка Станкевіч. Аналізу рэлі- 
гійнага працэсу наБацькаўшчыне, праблеме 
беларускай мовай у богаслужэньні 
прысьвяціў свае выступленьне сп. Васіль 
Русак. Гаксама ён прыпыніўся на пытаньнях 
асьветы. Падвёў-жа вынікі сы.мпозыюму 
Янка Запруднік. Асноўную ўвагу ў сваім 
рэфэраце ён надзяліў праблеме, як выпра- 
цаваць нацыянальньую ідэю. Але на гэтым 
сымпозыюм не закончыўся.

Пасьля кароткага перапынку пачалася 
праца пададдзелаў: эканомікі, рэлігіі, па 
літыкі, адукацыі, вынікаў чарнобыльскай 
трагедыі. Пераходжу ад аднаго «круглага» 
стала да другога. Усюль ідзе гаворка аб 
тым, як зрабіць Беларусь болый магутнай, 
сапраўды незалежнай і свабоднай.

А ў суседняй залі ў гэты самы час ідзе 
сустрэча былых вучняў і настаўнікаўБела 
рускай гімназіі Янкі Купалым, якая праца 
вала ў пасьляваенныя гады ў Нямеччыне.

1 хаця з былых настаўнікаў 
прыехала голькі сп. Іна Каханоўская, а з 
пары сотняў гімназістаў — 30, атмасфэра 
на той сустрэчы, як, набыць, і ў тыя, гімна- 
зіцкія часы, вельмі цёплая.

Успаміны, успаміны, успаміны... Ці ве- 
даем мы, колькі значаць яны для чалавека? 
Яны вяртаюць нас у самыя лепшыя хвіліны 
жыцьця. Яны працягваюць іх, робяць 
непадуладнымі часу і прасторы.

Вечарам, 5 верасьня яшчэ адно па 
дарожжа ў маладосьць. У Саўт Рывэры ла- 
дзілася забава, на якой сабралося багата 
беларусаў з так званага зарубежніцкага 
беларускага асяродка.

Саўт Рывер і на гэты раз падрыхтаваў 
прыемную неспадзяванку. Запрасіў на сьвя 
та прафэсыйных артыстаў з Баць каўшчыны: 
сьпявачку Іну Афанасьеву, якая летась у 
міжнародным конкусе «Віцебскі базар» 
заняла другое месца, заслужанага артыста

Беларусі Мікалая Скорыкава, кампазітара 
Зьмітрака Яўтуховіча, які разам з паэтам 
Леанідам Пранчаком напісалі нямала тво- 
раў, якія палюбілісяўдзельнікамсустрэчы. 
I не было раўнадушных ў гэты вечар ў залі.

Гучыць музыка, 
кружацца ў вальсе юныя пары. 
Ба чу танюткіх дзяўчынак, з валасамі сівымі.
Бачу хлопцоў маладых, з тварамі юнымі і 

срэбрам у вусах.
Няўжо ім толькі па дваццаць?
Няўжо шэсьцядзясят ім мінула?
Весела грае гармонік.
Сьмяюцца шчасьлівыя людзі.
Чую пытаньне:
—Адкуль Вы: з Дэтройту, 
Саўт Рывэру, а можа зь Нью Ёрку?
—Хіба ёсьць розьніца?
Мы-ж беларусы.
—Пэўна, мы—беларусы. 
Зноў гучыць песьня, 
і зноў мы танцуем разам.
I няма больш падзелаў. 
Ёсьць толькі музыка, 
і восеньскі баль.
Божа, чаму на зямлі 

сваркі і звадкі, 
боль і горыч 

Калі ўсе мы разам
ляцім да зор?

Мы вярталіся ў гатэль, калі забава была 
у самым разгары. Так не хацелася ад’яз- 
джаць з гасьціннага Саўт Рывера, але ўсё- 
такі вырашылі ўстрымацца ад танцавальнага 
марафону. Наперадзе быў другі дзень 
сустрэчы, яйічэ больш насычаны й адказны.

Мы ехалі па Саўт Рывэру, які ў начы 
нічым не адрозьніць ад Нью Брансьвіку, 
Кліўленду, Дэтройту...Гадзіна язды разь 
дзяляе беларускія цэрквы ў Нью Брансьвіку 
і Саўт Рывэры. Але мяжа пам іж імі пралягае, 
на жаль, ня ў часе.

«Беларусь, твой народ дачакаецца...»
Нам прадракалі: Вы мёртвыя, бо нават з 

Богам гаворыце чужымі словамі.
Нам казалі: Вы глухія, бо Вашыя дзеці ня 

сьпяваюць матчыны песьні.
3 нас сьмяяліся: Вы сьляпыя, бо не па- 

бачылі, як з рота беларуса ўкралі ягоную 
мову...

Але калі я прыходжу ў царкву і чую, як 
прыгожа па~беларуску моліцца сьвятар і 
яго прыхажане, калі ўзгадваю, як на нашай 
мове размаўлялі мае продкі, я веру: на ёй 
яшчэ загавораць і нашчадкі.

I ў гэтае верылі ўсе, хто прыйшоў на сьв. 
Літургію ў царкву Жыровіцкае Божае Маці 
ў Нью Брансьвіку. Усхвалявана гучаць у 
перапоўненым людзьмі храме малітвы, 
якія чытаюць Уладыка Мікалай, архі- 
мандрыт Карп Стар, пратаярэй Міхась 
Страпко, пратаярэй Васіль Андрэюк, падзія- 
кан С.МІціч.

Выступае кліўлендэкі хор «Васілёк*, 
дырэгуе Вольга Лукашэвіч

Хор, а разам зь ім і прысутныя, сьпяваюць 
«Магутны Божа». Усплывае ў памяці, як 
два гады назад мы ўсе разам прасілі Ўсе 
магутнага зрабіць свабоднай, зрабіць шча- 
сьлівай краіну нашу і наш народ. Беларусь 
атрымала незалежнасьць палітычную. Але 
сапраўдную свабоду мы будзем мець, калі 
будзе эканамічна незалежнай і нацыя 
нальна сьвядомай дзяржавай. Як зрабіць 
гэта—аб гэтым гаварыў на ўрачыстым 
банкецеП.Краўчанка і шэф беларускаймісіі 
пры ААН ГенадзьБураўкін. Аб эканамічнай 
лучнасьці, садружнасьці Бацькаўшчыны з 
Дыяспарай гаварылі ў час банкету Антон 
Шукелойц, Мікола Ганько, Язэп Сажыч, 
Расьціслаў Завістовіч, Яўген Лецка, Яўген 
Цумараў, Вітаўт Кіпель, Валентына Трыгу- 
бовіч, Галіна Левашкевіч.

Асноўныя думкі прамоўцаў знайшлі 
адлюстраваньне ў рэзалюцыі XX Сустрэчы.

А пасьля банкету адбыўся канцэрт, які 
прынёс нямала радасных хвілінаў усім 
прысутным. А іх было больш за 300 асобаў.

Пад гукі прыгожай музыкі на экране мя 
няюцца слайды беларускіх краявідаў.

Восьтая крынічанька, у якой голубкупаўся.
А вунь зялёная вішня з-пад кораня выйшла
Із пад каменя, із-пад белага, цячэ рэчанька, 

рэчка быстрая.
Усёгэта Бацькаўшчына. Абёй, прыгожай 

і спапялёнай Чарнобылем, нашыя песьні, у 
якіх радасьць і боль. Гучаць крынічныя 
песьні ў выкананьні Валянтыны Пархоменкі, 
Алеся Казака.Ўладзімера Бучэля, кліўлен- 
дзкага хору «Васілёк»Вольгі Лукашевіч. Лю 
бы Блізьнюк, Аўгена Магаліфа, Іны Афанасье 
вай, Мікалая Скорыкава, Зьмітра Яўтуховіча.

Шырока льецца пераплёт народных 
песьняў і скокаў акардыяніста Фёдара 
Паўлаўца. Паэму Ўладзімера Карагкевіча 
«Паўлюк Багрым» чытае Сяржук Сокалаў- 
Воюш. Лявон Пранчак прысьвячае ўдзель- 
нікам сустрэчы свае вершы. А сцэнічны 
абразок, у якім усё жыцьцё беларуса ад 
нараджэньня і дасмерці, праз шлях Ісуса 
Хрыста паказана, адлюстроўвае Тацьцяна 
Мархель.

У гэтым удала падабраным паэгычна 
мэлядычным вянку канцэрта цяжка выдзя- 
ліць нейкую кветку. Кожная непаўторна 
па-свойму, але яшчэ прыгажэй глядзяцца 
яны ўсе разам, у адзіным вянку, любоўна 
сьплеценым іаленавііымі беларускімі 
людзьмі.

1 ўжо цяжка сказаць, што стала куль- 
мінацыяй XX Сустрэчы. Прамовы Пётра Краў- 
чанкі, які спэцыяльна прыляцеў на сьвят- 
каваньне, або спатканьне былых гімназістаў, 
якія праз ўсе гады эміграцыі пранесьлі 
агенчык таго сьвятла, якое запалілі яны ў 
гімназіі Янкі Купалы. Прывітаньне ўдзель- 
нікаў сустрэчы ад Кангрэсавага Камітэту 
Амэрыкі яго старшынёй Расьціславам За- 
вістовічам ці казань Уладыкі Мікалая. A 
можа самым галоўным момантам сьвята 
было яго завяршэньне, калі наш гімн «Мы 
выйдзем шчыльнымі радамі» засьпявалі з 
артыстамі ўсе, хто прыехаў на Сустрэчу. 
Мы зноў былі ўсе разам адзінай вялікай 
сям’ёй.

Ня хочыцца верыць, што прыйшоў час 
расстаньня. Што зноў будзе чаканьне, на 
дзея і спадзяваньне. Зной на календары, 
будуць адзначацца дні, аддзяляючыя нас 
ад наступнага спатканьня з сябрамі, на 
дзеямі,маладосьцю. Сустрэчавярнула ўсіх 
у дні юнацтва і зрабіла зноў шчасьлівымі. 
Дай Божа, каб гэты запал маладосьці за- 
хаваўся да наступнай сустрэчы, чакаць 
якую прыйдзецца ўжо ня два гады, а толькі 
адзін.

Полацак сустрэў нас ў праменьнях узы- 
ходзячага сонца. Ад яго Першай Сусьветнай 
Сустрэчы Беларусаў у Паўночанй Амэрыкі 
пачатак. Ад яго на 1 Сусьветны Кангрэс 
Беларусаў на Бацькаўшчыне мосьцік.

У маіх руках бел-чырвона-белыя гва 
зьдзікі. Нехта заўважае, што яны вельмі да- 
пасуюць да нашага сьцяга, што палымнее 
над Полацкам. Гэтыя кветкі і гэты сьцяг 
прыдаюць мне новыя сілы і веру ў адра- 
джэньне маёй Бацькаўшчны. I пакуль будзе 
лунаць гэты сьцяг над нашай зямлёй, пакуль 
матчына песьня будзе перадавацца у спа- 
дчыну, неспыніць палёту Пагоня, не саль- 
ецца ў адзіны акіян моўны беларуская мо- 
ва, а значыць, будзе жыць Беларусь!

У верасьні, калі ў Беларусі каралевы 
лета—прыгажуні ружы—даюць свой разь- 
вітальны баль, а вяргіны яркім полымем 
запальваюць свае вясёлкавыя ліхтары, 
беларусы Замежжа зьбіраюцца ў дарогу, 
на сваю традыцыйную Сустрэчу.

Яны вераць, што нават калі абарвецца 
шлях іх зямны, нават калі наша Зямля 
стане належаць на іншых Галактык, іх
нашчадкі ў пачатку верасьня зноў будуць 
зьбірацца ў дарогу, на свае беларускія 
сустрэчы:

Каб усім разам ляцець да зор.

I ўжо ня ў Злучаных Штатах Амэрыкі, 
не ў Канадзе, а ў Беларусі адбудзецца нас- 
тупнае спатканьне, Першы Сусьветны Кан- 
грэс Беларусаў на Бацькаўшчыне.

«Мы выйдэем шчыльнымі радамі 4746



Прывітаньні ўдзельнікам XX Сустрэчы
Джордж Буш, Прэзыдэнт Злучаных Штатаў Амэрыкі:

September 3, 1992

Г “” d!?5h?? СО Bend 9««ting. to all those who 
am gathered In New Brunswick for rhe 20th Ri«nn<»i 
Convention of the Belaruelan, of North America. д 
•pedal welcome to your guests from abroad.

І?,^ tW° У!“Г* *ІПС® you last “«• “₽« have liter­
ally been redrawn as nations around the world have 
experienced a new birth or freedom and democracy last 
December, th. United States was proud to rec^niie 
£Ж£П£ °? * "•“? freed Bel’ru« a"d to^tablSh 

f increasing bilateral and multilateral
• ?“ you calabr«t« the bright future that 

awaits your triends and relatives in Belarus, I pledge 
to «tabllfh^tad C“tinuin9 support tor their efforts 

a bl ' da“ocratlc government and a
J economy, and I add my voice to your

prayers for peace throughout: the region. У

^ 1 ^Г Etat*d to President Shushkevich, Americans 
share the commitment to liberty and justice that h2s 
been demonstrated by the courageous people ot Belarus 
We also understand the many challenges that they ?«e‘ 
nar^rS a’ “J Cycle Of «agnation and decline that 
marked decades ot communist rule. Having enioved the 
benefits of freedom, along with the prosperity that has 
been generated by private enterprise and free mSkets

tiv^ZSd^ndavfhlf” “endln9 b®81 wishes for a produc- 
rive and enjoyable convention.

* Частка прывітаньняў удзельнікам XX Сустрэ- 
чы Беларусаў Паўночнай Амэрыкі была надрукаваная 
ў № 6(16) часопіса «Полацак».

Я рады вітаць усіх, што зьехаліся ў 
Нью Ёрк на XX штодвухгадовую Сустрэчу 
Беларусаў Паўночнай Амэрыкі. Асабліва 
вітаю Вашых гасьцей з-за мяжы.

За два гады, ад часу Вашай апошняй 
сустрэчы, карта сьвету была даслоўна пера- 
малявана, у выніку таго, што сьветперажы 
ваве Адраджэньне свабоды і дэмакратыі. У 
сьнежні, летась ЗША з пачуцьцём гонару 
прызналі незалежнасьць новавызваленай 
Беларусі ды заклалі базу для пашырэньня 
двухбаковага і шматбаковага супрацоўніц- 
тва. У часе, калі Вашая ўвага засяроджаная 
на сьветлай будучыні, якая чакае вашых 
сяброў і сваякоў у Беларусі, я ўрачыста 
абяцаю мае поўнае і працяглае падтры 
маньне ў іхніх намаганьнях ўстанавіць 
стабільны, дэмакратычны ўрад і арыента- 
ваную на вольны рынак эканоміку. Я далу- 
чаю свой голас да Вашых малітваў за мір 
ў цэлым рэгіёне.

Як я сказаў прэзыдэнту Шушкевічу, 
амэрыканцы падзяляюць сваю адданасьць 
свабодзе і справядлівасьці, якуюпрадэман- 
страваў мужны народ Беларусі. Мы таксама 
разумеем тыя шматлікія цяжкасьці, якія 
стаяць перад ім, і якія трэба перамагчы, 
каб выйсьці са стагнацыі і заняпаду, як 
выніку дзесяцігодзьдзяў камуністычнага 
панаваньня. Цешучыся дабротамі свабоды 
разам з дабрабытам, які быў вынікам пры- 
ватнага прадпрынімацельства і вольнага 
рынку, мы гатовыя падтрымаць і дапамагаць 
нашым беларускім сябрам у іхнім гіста- 
рычным заданьні. Я вітаюгатоўнасьць прэ- 
зыдэнта Шушкевіча супрацоўнічаць у 
намаганьні выканаць міжнародныя па- 
гадненьні абзьніжэньні ўзроўню ядзернага 
ўзбраеньня. I мой урад будзе працягваць 
падтрымліваць справу эканамічнай і 
тэхнічнай дапамогі Беларусі.

Барбара далучаеццада маіх найлепшых 
пажадньняў вам плённа прыемнай сустрэчы

ЛМ FLORIO 
GOVERNOR

State of New Jersey 
Office of the Governor 

Trenton
086«

September 5,1992

Dear Friends:

On behalf of the State of New Jersey, I would like to extend warm greetings to 
everyone attending the 20th Biennial Convention of representatives of the 
Belarusan American Association and Canadian Alliance.

Over the years, the Belarusan American community has developed deep roots 
in New Jersey. In addition to their important involvement in our state’s 
professional and civic affairs, New Jersey's Belarusan citizens have distinguished 
themselves by expressing their vocal support for democratic values and human 
rights around the world. In fact, Americans of Belarusan descent can take great 
pride in knowing that their efforts have served as a moving force behind the recent 
reestablishment of democracy in Belarus. With the continued support of Belarusan 
citizens living in New Jersey and across the United States, I'm confident that 
Belarus will continue to grow and prosper as a proud member of the community of 
free nations.

Again, please accept my best wishes for a successful convention. Your 
achievements are a source of pride and inspiration for all of us.

Very truly yours,

JJF:me

THANK Н LAUTENBERG

APPROPRIATIONS
>u«< UMHUMIS

TRANSPORTATION CHAIRMAN 
COMMERCE justice STATE ANO JUDICIARY 

DEFENSE
FOREIGN OPERATIONS 

VA HUO ANO INDEPENDENT AGENCIES

United (States Senate
WASHINGTON DC 205 10-3002

ENVIRONMENT AND PUBl IC WORKS

SUPEREUNO OCEAN ANO WA1IR 
PROTECTION CHAIRMAN 

environmental protection 
WATER RESOURCES TRANSPORTATION 

ANO INFRASTRUCTURE

HUSlNRI COMMISSION

August 31, 1992

Mr. John Azarka 
President
Belarusan American 
9 River Road 
Highland Park, New

Association, Inc. in NJ

Jersey 08904

Dear Friends:

Thank you for the invitation to attend the Belarusan- 
American Association Convention. I regret that I will 
be unable to be with you.

I am pleased that for the first time you can gather to 
celebrate the birth of an independent Belarus. The changes that 
have taken place in the world have been dramatic. We've seen the 
collapse of communism and the end of the Cold War. Democracy and 
freedom have spread like wildfire over Eastern Europe and the 
former Soviet Union. Belarus struggled for over fifty years to 
achieve independence. On this occasion, I share your joy and am 
deeply gratified that the aspirations of the Belarusan people for 
self-determination have been fulfilled.

I wish you the best for this special day. 
regards with all in attendance.

Sincerely,

Please share my

FRL:rms

4t₽LY TO

5uu hart Senate Office Building 
Washington 0C 20510-3002 
,2021 224-4744

One Gateway Center Suite 1011 
Newara New jerse» 07 102-531 ’ 
|2O1| 645-3030

~ Barrington Commons 
208 White horse P«E 
Suites 18-19
Barrington. N J 08001-’322 
16091 75 7-5353

Станіслаў Шушкевіч, Прэзыдэнт Рэспублікі Беларусь:

Шаноўнае спадараства! 3 радасьцю i хваляваньнем вітаю вас, удзельнікаў і гасьцей 
XX Сустрэчы Беларусаў Паўночнай Амэрыкі.

Мне прыемна, што сабраліся Вы неўзабаве пасьля таго, як нашая агульная гіста- 
рычная радзіма ўпершыню адзначыла сваё выдатнае сьвята—дзень Незалежнасьці. 
Спадзяюся, што для ўсіх беларусаў гэта была ня проста ўрачыстасьць. Гэта было сьвед- 
чаньне ажыцьцяўленьня шматгадовых мараў аб вольнай, незалежнай радзіме. Як і Вы, 
я шчыра ганаруся, што наша краіна стала паўнапраўным сябрам сусьветнага, цывілі- 
заванага супольніцтва. Сувэрэнную Рэспубліку Беларусь прызналі больш за 100 дзяр- 
жаваў сьвету, 58 наладзілі зь ёю ужо дыпляматычныя адносіны. Горка нагадваць, але 
доўгі час гістарычная радзіма была для вас ня роднай маці, а злоснай мачыхай, якую 
не турбаваў лёс дзяцей, рознымі шляхамі закінутымі за яе межамі. Няма ў тым віны 
беларускага народу, і Беларусь шчыра ўдзячна Вам, дарагія суайчыньнікі, што Вы не 
забылі матчынай зямлі, што адданасьць ёй, яе гісторыі пранесьлі праз гады і пакуты. 
Вольны вецер перамен нясе нашай Бацькаўшчыне Адраджэньне нацыянальнай сьвя- 
домасьці, нацыянальнай культуры, роднай мовы. але поўнае Адраджэньне Беларусі 
яшчэ наперадзе, для гэтага трэба шмат і напружана працаваць. У гэтай справе мы шчыра 
спадзяёмся на Вашае разуменьне, падтрымку і дапамогу. Прыйшоў наш час, і мы, нашча 
дкі Еўфрасіньні Полацкай, Франьцішка Скарыны, Кастуся Каліноўскага, Максіма Багда- 
новіча, Янкі Купалы, Якуба Коласа, пацьвярджаем: Беларусь, жыла, жыве і будзе жыць.

Зянон Пазьняк, старшыня Беларускага Народнага Фронту 
«Адраджэньне»

Дарагіясуродзічы! БНФ «Адраджэньне» шчыравітаеХХСустрэчуБеларусаў Паўночнай 
Амэрыкі! Мы памятаем, што трагічныя павароты беларускай гісторыі вымусілі шмат каго 
з вас пакінуцьБацькаўшчыну, прайсьці пакутныя, змагарныя дарогі. Духоўная лучнасьць 
беларусаў на Бацькаўшчыне і на эміграцыі заўжды мацавалася вераю ў тое, што сонца 
незалежнасьці зазьзяе над нашай старажытнаю краінаю, што Беларусь скіне ненавіснае 
камуністычнае ярмо й адродзіцца да годнага жыцьця сярод іншых дзяржаваў Эўропы, 
сьвету. I сонца пачало ўзыходзіць, і стала ўздымацца з каленяў нашая Бацькаўшчына. 
Адраджаецца мова, гістарычная памяць, нацыянальная годнасьць. Але гэта толькі 
пачатак адраджэньня, якое ідзе надта няпроста. Так, над ўрадавымі будынкамі лунае 
наш сьвягы бел-чырвона-белы сьцяг, адраджаецца наш адвечны беларускі герб, ня 
скораная Пагоня. Аднак па ранейшаму ля ўлады тыя. хто змагаўся супраць неза- 
лежнасьці, супраць мовы, культуры нашага народу, хто дзеля вяртаньня каму- 
ністычных парадкаў гатовы зноў аддаць Бацькаўшчыну ў няволю. Ды толькі народ 
Беларусі больш не дазволіць гэтага. У барацьбе за сапраўдную. незалежную, дэмакра- 
тычную, адроджаную Беларусь мы разам.50

Вячаслаў Кебыч, старшыня Савету Міністраў Рэспублікі Беларусь:
Шаноўныя ўдзельнікі кангрэсу! У той час, калі Беларусь набыла сувэрэнітэт і зь 

вялікімі намаганьнямі будуесучасную дзяржаўнасьць, нам прыемна ўсьведамляць што 
яе лепшыя прадстаўнікі з-за мяжы склікалі кангрэс, каб паразважаць аб лёсе яе гіс- 
тарычнай Радзімы. Урад Рэспублікі Беларусь сардэчна вітае Вас усіх і зыча багатага 
плёну ў дыскусіях, чакае канструктыўных прапановаў па культурнаму й эканамічнаму 
супрацоўніцтву ва ўмовах пераходу Беларусі да рынку. Прыміце найлепшыя пажаданьні, 
сардэчную падтрымку ад імя беларускага ўраду, які даручыў адпаведным установам 
і арганізацыям распрацаваць дзяржаўную праграму супрацоўніцтва з суайчыньнікамі. 
Мы лічым і надалей будзем лічыць беларускую эміграцыю адной з крыніц духоўнага 
адрзджэньня нашай агульнай Бацькаўшчыны.

Жыве Беларусь!

Васіль Быкаў, пісьменьнік:
Шаноўнае спадарства! Дазвольце ад імя аргкамітэту Першага Сусьветнага Кангрэ 

су Беларусаў, які плянуецца ў Менску наступным летам, павіншаваць усіх прысутных 
з адкрыцьцём сёньняшняга надзвычайна прадстаўнічага форуму за межамі Беларусі. 
Заклікаем вас аб яднаць усе нашыя намаганьні у накірунку вываду беларускай эканомікі 
з крызісу, у накірунку духоўнага адраджэньня нашай Бацькаўшчны, у накірунку пошуку 
формулы нацыянальнай згоды. Мы з Вамі павінны скарыстаць гэты гістарычны шанс, які 
ўпершыню за апошнія 3 стагодзьдзі дазваляе нам пабудаваць незалежную нейтральную 
дзяржаву.

Жыве Беларусь!

Вітаўт Лазар, прэззыдэнт акцыянернага таварыства «Кросны» 
Ян Кабановіч, прэзыдэнт асацыяцыі «Беларускі шлях»:

Шаноўныя суродзічы!
Адраджэньне Айчыны патрабуе яднаньня беларусаў усяго сьвету ня толькі на куль 

турным, палітычным і нацыянальным падмурку, але й у сфэры дзелавога супрацоўніцтва 
бізнесмэнаў-прадпрынімальнікаў, таму што станаўленьне новых эканамічных адносін 
зьяўляецца асноўным фактарам сапраўднага сувэрэнітэту й незалежнасьці Беларусі.

Акцыянернаетаварыства «Кросны»,якое ўтворана найбольшнацыянальнасьвядомымі 
беларускімі прадпрымальнікамі, і асацыяцыя дзелавога супрацоўніцтва прадпрымаль 
нікаў-беларусаў Латвіі «Беларускі шлях» прапануюцьбеларусам усягосьвету наладжваць 
бізнезкантакты й стварыць сусьветны бізнес-цэнтр ў Менску. А таксама маем намер 
стварыць гандлёвыя дамы ва ўсіх краінах сьвету.

Гэта зьявіцца таксама адным з чыньнікаў, які будзе яднаць усіх беларусаў сьвету. 
Няхай ў гэтай справе дапаможа нам Маці Божая-Заступніца беларускага народу.

Жыве Беларусь!

Валянтын Сяльвясюк, сябра рады
Беларускага Дэмакратычнага Аб'яднаньня:

Галоўная Рада упаўнаважыла мяне перадаць шчырыя прывітаньні і пажадаць усім 
Вам удачы. Беласточчына была першая, што навязала кантакты зь беларускай эмігра 
цыяй асабліва тут, у Амэрыцы. Быў час, калі Вы нам усім шмат дапамаглі, і за гэта Вам 
вялікае дзякуй. Цяпер нашая сытуацыя палепшылася, і думаю, што сувязі будуць 
падтрымлівацца.

Янка Азарка, старшыня Ньюбрансьвіцкага аддзелу БАЗА:

Ад імя БАЗА у штаце Нью Джэрзі жадаю, каб гэтая сустрэча прайшла памысна і 
прынесла карысьць у беларускай вызвольнай справе. Каб ніхто не пашкадаваў свайго 
высілку прыбыць і прыняць удзел у гэтай сустрэчы. Сябры БАЗА у Нью Джэрзі вельмі 
ганарацца, што сустрэча адбываецца у нас. Мы прыклалі ўсе намаганьні, каб яна 
пасьпяхова прайшла. Гэта будзе 4 сустрэча ў штацеНью Джэрзі. У 1979 г. тут адбылася 
УІ сустрэча, у 1976 г.—XII, у 1982—ХУ сустрэча. Усе сустрэчы мелі заданьне яднаць 
суродзічаў у Амэрыцы, што удалося дасягнуць, і як мага больш узварушыць дзейнасьць 
беларускіх арганізацыяў Паўночнай Амэрыкі. Сёньня мы бачым, што ідэя сустрэч была 
добрая, ітаму яна не замерла, а наадварот узмацьняецца з кожным годам. 1 спадзяюся, 
што на наступнай сустрэчы мы зноў сустрэнемся, можа нават, на незалежнай Беларусі.

Уладзімір Навіцкі, намесьнік старшыні таварыства «Радзіма*:

Шаноўныя ўдзельнікі XX Сустрэчы! Праўленьне таварыства «Радзіма» і рэдакцыя 
газэты «Голас Радзімы» шчыра вітаюць Вас з нагоды юбілейнай XX Сустрэчы і зычаць 
Вам плённай працы на карысьць Бацькаўшчыны. Нам, прадстаўнікам незалежнай Бела 
русі, прыемна адчуваць, што нягледзячы на цяжкі час і выпрабаваньні, якія дасталіся 
вам, Вы змаглі захаваць традыцыі і звычаі продкаў, багатую і самабытную культуру 
свайго народу, выхаваць у сваіх дзяцей і ўнукаў адданасьць роднай зямлі. Карэнныя 
зьмены, якія адбываюцца ў Беларусі, і менавіта здабыты ёю сувэрэнітэт, сьведчаць аб 
зьдзяйсьненьні мараў нашых продкаў, нашых надзеяў і памкненьняў.

У апошнія гады таварыства «Радзіма» робіць пэўныя захады для наладжаньня 
сувязьзяўзь беларускімі грамадзкімі і культурнымі суполкаміза межамі Бацькаўшчыны. 
Сьведчаньнем гэтага зьяўляюцца нашыя кантакты з прадстаўнікамі беларускай дыя- 
спары ў ЗША, Канадзе, Вялікабрытаніі, Аргентыне, Польшчы, іншых краінах сьвету; 
прыезд ў Беларусь упершыню па нашаму запрашэньню многіх нашых суайчыньнікаў, у 
тым ліку маладзёжнага калектыву «Васілёк» з Амэрыкі, а таксама ўдзел дэлегацыі 
таварыства ў гістарычнай XIX Сустрэчы Беларусаў у Кліўлендзе. Адпаведна часу пачала 
працаваць і рэдакцыя газэты «Голас Радзімы», аб чым Вы самі можаце меркаваць па яе 
публікацыях. Мы лічым, што толькі супольнымі намаганьнямі ўсіх беларусаў сьвету і 
грамадзкіх арганізацыяў Беларусі, а таксама далёкага і бліжняга Замежжа можна 
дасягнуць прыкметных зрухаў у справе беларускага Адраджэньня.

Казань
на XX Сустрэчы Беларусаў Паўночнай Амэрыкі 

5-7 верасьня 1992 г. у Гайленд Парку, Нью Джэрзі

«I пасьвяці пяцьдзесяты год, і агаласіце свабоду 
на зямлі ўсім жыхарам яе; хай будуць гэта ў вас 
угодкі, і вернецца кожны да ўладаньня свайго і 

кожны да радзімы свае вернецца» (Лявіт 25 10)

Дарагія Браты й Сёстры!

У Сьвятым Пісьме сказана, тто Госпад 
наш Ісус Хрыстос аднаго разу зьвярнуся 
да Габрэяў і сказаў ім. «Пазпайце праўду, 
і праўда вызваліць вас» (Ян 8 32). дле 
Габрэі адказалі Госпаду: «Мы насеііьне 
Абрагамава і нічыімі няволыіікамі ня былі 
ніколі; як жа Ты кажапі: ’Вы сганеце 
волькымГ?» (Яп 8 32). Але ж, у той час, 
Габрэі фізычна былі пад панаваньнем 
Рымлянаў. Але тут ідзе мова пра духовую 
свабоду, якую Габрэі насілі ў сваім сэрцы 
Падобна Габрэям і наш беларускі народ, 
хоць фізычна паняволены. але вынасіў 
свабоду й незалежнасьць у сэрцу сваім

Дарагія мае, мы сабраліся сёньня на 
чарговую 20-ю Сустрэчу Беларусаў 
Паўночнай Амэрыкі, што паводле нашай 
традыцыі адбываецца што два гады. 1 
вельмі ўдалы й правільны, на сучасны час, 
выбралі кліЧ: «Беларусь на шляху да 
незалежнасьцІ>, як галоўную тэму 
сустрэчы.

Мы выхадцы, а лепш сказаць выпіанцы, 
з бацькаўшчыны, увесь час сачылі за 
падзеямі ў Беларусі. Пачынаючы з 1989 
году, падзеі ішлі так шпарка. шго мы не 
ўсьпявалі заўважаць усяго, што дзеілася 
на бацькаўігчыне. Найболыл жорсткі,

бязьлітасны, насілыіы Сталінскі тэрор,’ 
якога. людзі ад стварэньня сьвету не 
памяталі, і вось ёп на нашых вачох 
валіўся і разваліўся I ў выніку гэтага ў 
мінулым годзе 25 жнівеня, Беларусь ізноў 
была агалошана незалежным гаспадар 
ствам. У сьвятым пісьме сказана: «I 
аг аласіце свабоду на зямлі ўсім жыхарам 
яе; хай будуць гэта ў вас ўгодкі; і 
вернецца кожны да ўладаньня свайго I 
кожлы да радзімы свае вернецца». 
Незалежнасьць агалошана. але шлях да 
незалежнасьці, яшчэ не закончаны Бо 
засталіся папярэднія урадаўцы камуністы, 
на ўсіх узраўнях адміністрацыі Беларусі, 
ад найніжэйшага да самага Вярхоўнага 
Савеіа, якія робяць усё й ставяць усякія 
перашкоды, каб не дапусьціць да зьмены 
сыстэмы на дэмакратычны лад, дзе будзе 
ім канец Вось гэты, яшчэ незакончаны ход 
да незалежнасьці й мы адзначаем сёныія

Доказаў ня трэба на тое, цгто царква ў 
народзе — ёсьць душою народу. Таму. 
хто уладзее царквою, тоў уладзее наро- 
дам, тае' царквы. Нажаль, адраджэньня 
царквы ў Беларусі яшчэ няма. бо яна 
апанаваная чужынцамі. У іншых народаў, 
дзе царква ёсьць пад кіраўніцтвам свайго

народу, служыць свайму народу, ейныя 
сьвятары бяруць удзел і дзейна уклю- 
чаюцца ў справы авайго народу, бяруць 
поўны ўдзел у яго адраджэньні. I ў 
Беларусі праваднікі цэркваў бяруць чынны 
ўдзел у справах нашага народу. Рыма- 
Каталіцкія ксяндзы ў Беларусі (Палякі- 
ксяндзы), вывешваюць польскія сьцягі й 
партрэты польскага прэзыдэнта Валенсы і 
пры гэтым застаўляюць рыма-каталікоў 
беларусаў «Муріць ПЗНскім (гюльскім) 
доыкем». Ува ўсіх рыма-каталіцкіх цэр- 
квах для вернікаў рыма-каіалікоў белару- 
саў, бо палякаў няма, багаслужбы I 
казань праводзяцца папольску. Права- 
слаўныя сьвяшчэньнікі ўсімі сіламі 
супрацьдзеяць адраджэньню Беларусі і 
ўсе багаслужбы праводзяць парасейску, 
ды «Ізьвешчаюць» пра добрую расейскую 
апеку над беларусамі. Калі адзін сьвятар 
(Міхал Мядзелка, са Сліўгараду), беларус, 
адважыўся ўзяць удзел у адраджэнскім 
руху, дык ягоны ўдзел у адраджэньні 
падалі на разляд Сабору Яліскапаў. А тое, 
uno ў Расеі расейскія сьвяшчэпьнікі маюць 
права браць чынны ўдзел у ратаваньні 
Расеі, дык гэта зусім упарадку. Маскоў- 
ская Паірыярхія мае адныя царкоўныя 
правы для Расеі. а іншыя для Беларусі.

Некаторыя з нашых патрыётаў, каб 
ратаваць мову ў царкве, хапіліся аднаў- 
ляць рыма-каталіцкую царкву ўсходняга 
абраду, — Вунійную Царкву. Пачалі 
будаваць новую надбудоўку. Кажуць, яна 
маўляў — нашая, беларуская царква. з 
роднай мовай. Як нашая народная пры- 
казка кажа: «3 полымя, проста ў вагонь». 
Задумайцеся' У чым лепш падлягаць Рыму, 
ды яшчэ праз Варшаву, чымсьці Маскве? 
Яны абое рабое. Няўжо мы беларусы.

маючы панад тысячагадовую слаўную 
гісторыю няздольныя быць самастойныя? I 
мусім быць пад чужацкім панаваньнем? 
Дзе наш беларускі гонар? Заўсёды памя 
тайма. што наш народ. — Сьвяты Бела- 
рускі Народ Яны абое цкуюць нас аднаго 
на другога Яны абое вынарадаў-ліваць 
беларусаў, на што беларускі ўрад мусіў 
бы зьвярнуць ўвагу. Гэта ня ёсьць умеш- 
ваньнем у царкоўныя справы Гэта ёсьць 
сьвятым абавязкам Беларускага Ураду 
ратавасць і спыніць вынарадоўліваньне 
нашага беларускага народу Гэта ж яны. 
нас дзеляць, калі беларус рыма-каталік, 
значыцца ён паляк, а калі праваслаўны — 
дык расеец Псторыя выразна паказала, да 
чаго прывяла вунійная місія ў Беларусі. 
Ніякія войскі — Маскоўшчыны, ані іншыя, 
ня здолелі зруйнавацьі, але толькі 
вунійная місія зьнішчыла нашую магутную 
дзяржаву — Вялікае Княства Літоўскае 
Пра вунію канцлер ВКЛ Леў Сапега ў сваім 
лісьце з дня 12 красавіка 1622г. зусім 
трапна пісаў Язапату Кунцэвічу: «Вунія на 
прынесла радасьці, адно толькі нязгоду, 
сваркі і пезлагадзь Было б лепей. калі б 
яна ііікалі ня мела месца сярод нас. Мы 
не забараняем Габрэям, ані магамэтанам 
мець свае дамы для багаслужбаў, а вы 
запіраеце хрыеьціянскія сьвятыііі. Сьце 
ражэмся, каб гэтая вунія пе спрычыніла 
твайго і нашага зыіішчэныія». Але 
чамусьці нашыя гісторыкі прамоўчваюць 
місійную вуніяцкую дзейнасьць 16 і 17 
сталецьця ў Вялікім Княстве Літоўскім. 
Мо’ гэтая місія настолькі была жорсткая. 
безаглядная, бязьлітасная, што баяцца 
кранаць яе. Зруйнаваўшы Вялікае Княства 
Літоўскае ня вытрымала I Польшча. Словы 
Льва Сапегі споўніліся

Для нас адзін выхад Няхай кожны 
трымаецца сваёй веры, не пакідае свае 
цэрквы. He тварыць вунійных ці іншых 
рэлігійных надбудовак, але шчыра ўзяцца 
за працу, каб адбудаваць і адрадзіць 
нашае, беларускае, рэлігійнае жыцьцё ў 
сваім родным краю. Чужынцхаў замяніць 
сваімі. Чужых ксяндзоў, сьвяшчэньнікаў і 
прапаведнікаў, замяніць беларускімі сьвя- 
тарамі, якія ня будуць вывешваць 
польскія сьцягі ў Менску і ня будуць 
«ізьвешчаць» пра харошую маскоўскую 
«Ісьйіную апеку». але яны будуць тры 
мацца сваіх беларускіх народных трады- 
цыяў, служыць і дабравесьціць слова

Божае для свайго беларускага народу. на 
яго сьвятой роднай мове. I тады споўняц- 
ца словы: «1 верііецца кожны да ўладаньня 
свайго і кожны да радзімы свае вернецца» 
(Лявіт. 2540). Тады сьвятар беларус 
праваслаўны, сьвятар беларус рыма-ката- 
лік ці сьвятар беларус прапаведнік ня 
будуць цкаваць нас аднаго на аднаго I 
тады беларусы, ці праваслаўны, ці рыма- 
каталік, ці іншай веры, будуць жыць між 
йбрю мірна j згодна. бо як сьв ап. Павал 
кажа: «А дэе Дух Госладавы, там 
свабода» Амін

мітрпаліт МІКАЛАЙ

Мігр. Мікаіай на беларускім магільніку
V Нью Браьсьвіку, 5 верасьня 1992 г.

Некаторыя думкі ўдзельнікаў банкету
Антон Шукелойц, старшыня БАЗА:

Сёлета мінае 75 год ад I Усебеларускага Кангрэсу, вялічэзнай падзеі ў жыцьці 
беларускага Адраджэньня, і 40-год традыцыі перахоўваньня ідэі вольнай дэмакратычнай 
беларускай дзяржавы, 40-год палітычна-грамадзкай працы ў імя Беларускай Народнай 
Рэспублікі.

Дыяспара і Бацькаўшчына злучаюцца, нарэшце, ў адно цэлае праз свабоду падарожжаў, 
наладжваньня сумесных мерапрыемстваў і прадпрыемстваў. У Беларусі ідзе сёньня на- 
цыянальнае і дэмакратычнае Адраджэньне, якое з самага пачатку перабудовы выпісаў 
на сваім сьцягу БНФ. I мы гэтае Адраджэньне поўнасьцю падтрымоўваем.

Але працэс дэмакратызацыі Беларусі, стварэньне незалежнай дзяржавы не адбываецца 
бязь цяжкасьцей і перашкодаў. Сёньня, калі камуністычныя сілы намагаюцца ізноў ад- 
ваяваць пазыцыі, рызыка павялічваецца. А гэта значыць, што да ўсякай новай іні- 
цыятывы, трэба ставіцца з разуменьнем сытуацыі. 3 другога боку трэба энергічна 
ўключацца ў справу адбудовы беларускай дзяржаўнасьці і нацыянальнай культуры, аб 
чым выказаўся Васіль Быкаў. Сёньняшняя сытуацыя можа быць апошнім шансам бела- 
русаў, каб яны выжылі, як нацыя...

Пётр Краўчанка. міністр замежных справаў Рэспублікі Беларусь:
Я хацеў -бы падняць адну ідэю, якая ўжо даўно насьпела.
Каб праз год, ў Беларусі сабраўся I Сусьветны Беларускі Кангрэс Беларусаў, першы 

за многія дзесяцігодзьдзі. Бацькаўшчына павінна прыняць сваіх сыноў і дачок. Баць 
каўшчына павінна павініцца перад многімі з Вас, хто быў пакрыўджаны. Думаю, у Баць- 
каўшчыны хопіць мужнасьці прызнаць памылкі сваіх структур і тых уладаў, якія некалі 
зьневажалі Вас і паставілі ва ўмовы, якія зрабілі Вас палітычнай і працоўнай эміграцыяй. 
Я хацеў давесьці да Вас, што ідэя сустрэчы ў нас канструктыўна прынята. Але яе трэба 
рыхтаваць і над ёй трэба працаваць. I я запрашаю ўсіх вас да такой сумеснай працы.

Расьціслаў Завістовіч, старшыня Беларускага Кангрэсавага Камітэту 
Амэрыкі:

Сёньня, у дзень нашае сустрэчы, мы адзначаем надыходзячую 75 гадавіну Першага 
Ўсебеларускага Кангрэсу. Першы Ўсебеларускі Кангрэс стаўся паваротным пунктам у 
гістарычнай барацьбе нашага народу за справядлівасьць і волю. Ён завяршыўся беларускаю 
нацыянальнай дэклярацыяй — абвешчаньнем незалежнае беларускае дзяржавы.

Ад імя братняе арганізацыі, Беларускага Кангрэсавага Камітэту Амэрыкі, вітаю Вас. 
Наш народ скінуў ярмо няволі! Ён, хоць і паволі, але крочыць да поўнае свабоды! Ён 
перамог! Мы перамглі. А цяпер, як на Бацькаўшчыне, гэтак і на эміграцыі, мы павінны 
яднаць свае сілы для дабра нашае любае Беларусі й нашага народу, заўсёды, аднак, 
памятаючы, што канфармізм адбірае творчыя сілы, выконваючы дэструктыўную ролю ў 
грамадзтве. Разнастайнасьць палітычных поглядаў і рэлігійных перакананьняў ня ёсьць 
нечым заганым, а наадварот, яна робіць жыватворчы ўплыў на людзкія каштоўнасьці, 
аздараўляе грамадзтва, як фізычна, так і духова.

Генадзь Бураўкін, шэф беларускай місіі пры ААН
Неяк так атрымалася, што гісторыя не надта цешыла нашых прашчураў, не надта 

спрыяла нашай роднай зямельцы. To па ёй праносіліся капыты розных захопнікаў, то 
пераціралі яе танкавыя тракі розных акупантаў. I мы несьлі сьвету часта, перш за ўсё, 
свае раны, свае пакуты, сваю боль.

Успомнім старонкі толькі нядаўняй нашай гісторыі: Курапаты, Хатынь, Чарнобыль. 
Вось тыя знакі, па якіх Беларусь ведаюць больш-меньш у шырокім сьвеце, знакі нашай 
пакуты, знакі нашай бяды. Можа таму ў нашай душы некаторыя нашы блізкія і далёкія 
ворагі нават добрыя нашы пачуцьці, добрыя нашы рысы здолелі перавярнуць у дрэнныя. 
I дабрыня беларуская стала нейкай пакорлівасьцю, і наша беларускае разуменьне іншых 
стала раўнадушшам для разуменьня свайго. I розныя дзяржаўныя арлы двухгаловыя 
выдзёўбвалі нашу душу, калі мы ўсе на гэта глядзелі чамусьці даволі спакойна. Яны 
выдзёўбвалі нашу мову, памяць. I даволі многае ўдалося ім у гэтым дасягнуць. I вось 
цяпер, калі прыйшоў шчасьлівы час, наш шанс, мы кажам пра новы рух пра Адраджэньне. 
А я думаю, што для вельмі многіх у Беларусі, на жаль, не адраджэньне, а абуджэньне— 
вось што найбольш патрэбна і найважна.

Тыя палітычная акты, якія для нашай радасьці, на наша шчасьце ужо прыняты, пра 
якія ведае сьвет, яны яшчэ павінны быць падмацаваныя вельмі сурьёзнымі справамі. На 
ша незалежнасьць беларуская будзе сапраўднай толькі тады, калі яна будзе складвацца 
зь незалежнасьці душ беларусаў. Вось калі ў гэтых душах будзе незалежнасьць, калі ў 
гэтых душах будзе годнасьць, тады наша дзяржаўная беларуская незалежнасьць будзе 
сапраўднай. У сувязі з гэтым я хацеўбы папрасіць Вас, дарагія землякі, каб Вы разумелі 
адну асаблівасьць.Тое, што Вы з далёкага сьвету пранесяцё да матчынай роднай хаты, 
да нашых рачулак, сьцяжынак, нашых бароў, сваю любоў да Беларусі—гэтае будзе мець 
для той, неабуджанай яшчэ Беларусі, вялізарнае значэньне.

Нясіце, паказвайце, што Вы, пабыўшы ў шырокім вольным сьвеце, яшчэ больш у душы 
сваю радзіму зьбераглі. I яшчэ адно. Нам не хапае вопыту сьвету. Вы гэты вопыт маеце 
тут. Перадайце яго таксама туды, нам да хаты. Бо ён нам вельмі патрэбны.

Язэп Сажыч, Прэзыдэнт Рады БНР:
Асаблівасьць гэтай сутрэчы ў тым, што мы маем прадстаўнікоў дэмакратычнай апа 

зыцыі незалежнай Беларусі. Па-другое, што ад I Усебеларускага Кангрэсу спаўняецца 
75 год. Сустрэча напаўняе аптымізмам і надзеяй, што дачакаемся і паедзем ў Беларусь 
на Сусьветную Сустрэчу.

Яўген Цумараў, дэпутат Вярхоўнага Савета Рэспублікі:
Незалежнасьць — дасягальная, калі у нас будзе незалежная палітыка, калі будзе ад- 

роджана самасьвядомасьць і культура. Менавіта апошнім і займаецца Таварыства бе- 
ларускай мовы ўжо больш за 3 гады. У свой час ТБМ вымушана было заняцца палітыкай 
і прыняць удзел у выбарах. Яно вылучыла для балатаваньня Ніла Гілевіча, Зянона Пазь 
няка і інш. Мы рады, што беларусы Паўночнай Амэрыкі захавалі той правапіс, які 
дастойны нашай мілагутнай роднай мовы. У гэтай сувязі з хацеў-бы сказаць, што год 
назад ТБМ з Беларускай Акадэміяй Навук стваралі аргкамітэт па удасканаленьню і

правядзеньню рэформы беларускай мовы. Вырашана правесьці канфэрэнцыю, каб увесьці 
ў норму беларускай мовы новы правапіс. Гэтая канфэрэнцыя плянуецца на канец гэтага 
году і буду рады запрасіць Вас на гэтую канфэрэнцыю. Таксама я мушу перадаць прьі' 
вітальнае слова ад Цэнтральнай Рады Сацыял- Дэмакратычнай Грамады. а таксама ад яго 
старшыні др. Міхася Ткачова.

Вітаўт Кіпель, старшыня БініМ:
Мы незвычайная эміграцыя. Мы працаўнікі Беларусі па за межамі Бацькаўшчны. Мы 

аналізуем і бачым, што робіцца на Бацькаўшчыне. Мы стаім на прынцыпах I Усебеларускага 
Кангрэсу і параўноўваем, чым сёняшні парлямэнт рэспублікі адрозьніваецца ад таго, 
што быў на I Кангрэсе. Ён адрозьніваецца народнасьцю. Сёньня Вярхоўны Савет ня мае 
мандату народу. I калі гаварыць аб тым, што мы будзем супрацоўнічаць з Бацькаўшчынай, 
то гэта так. Але будзем памятаць і аб тым, што тая апазыцыя, якая сёньня падымае голас, 
янападтрымоўваепрынцыпы, выказаныяна I УсебеларускімКангрэсе. Яна гаворыцыдайце 
нам выбары, дайце нам рэфэрэндум. Давайце выберам беларускі парлямэнт. I мы, прад- 
стаўнікі таго пакаленьня, якое не разглядалася ніколі эмігрантамі, а працаўнікамі 
беларускай нівы на Захадзе, цалком і без ніякіх засьцярогаў далучаемся да гэтага 
пагляду і будзем гэты пагляд прапагандаваць, як 70 гадоў прапагандавалася ідэя БНР. 
Урад і парлямэнт мусяць быць выбраны народам. I датуль, пакуль урад сапраўды ня 
будзе выбраны народам, і дакуль, пакуль Беларусь сапраўды ня стане весьці незалежную 
палітыку, мы будзем працягваць сваю працу тут, на эміграцыі.

Валянтына Трыгубовіч, прадстаўнік БНФ «Адраджэньне»:

Вы чулі тут прызыў выпрацоўваць беларускую ідэю, але гэтая беларуская ідэя 
ёсьць. Вы несьлі яе ўсе гады, цяпер мы яе бярэм для выкананьня. БНФ ня мае патрэбы 
нешта новае выпрацоўнваць, бо гэтая беларуская ідэя, якая была абвешчана 25 сакавіка 
1919 г., павінна была рэалізавацца ў нацыянальнай дзяржаве, якой мусіла стаць Бела- 
русь. I нічога штучнага выпрацоўваць ня трэба. Мы з вамі ведаем, што трэба будаваць.

Тое, што Вы весь гэты час трымалі бслчырвонабелы сьцяг, тое, што Вы трымалі 
Беларусь на карце сьвету, мела вялікае значэньне для нас там. Кожны з тых, хто зьяў 
ляецца актывістам БНФ, меў нейкі штуршок, які абудзіў яго. Я выказваю Вам вялікую 
падзяку, за тую вялікую працу, што вы тут праводзілі.

Што хацелася-б адрадзіць хутчэй? Мову, рэлігію, узгадаваць сваіх дзяцей дэма- 
кратамі і будаўнікамі. Якая-б справа не пачыналася, аказваецца ужо нічога ў рамках 
гэтай дзяржавы зрабіць нельга, пакуль ня будзе зьменены палітычны лад. Таму БНФ у 
лучнасьці з дэмакратычнымі партыямі выйшаў на рэфэрэндум. Сабрана амаль0,5 мільё- 
на подпісаў. I толькі пасьля яго правядзеньня мажлівы нейкія зрухі ў бок дэмакра 
тызацыі.

Рэзалюцыя
XX Сустрэчы Беларусаў Паўночнай Амэрыкі ў 

Нью Брансьвіку, Нью Джэрзі 
5-7 верасьня 1992 г.

XX Сустрэча Беларусаў Паўночнай 
Амэрыкі сцьвярджае:

1. Дэмакратычны працэс ў Беларусі ідзе 
штучна запавольненымітэмпамі, спаваль 
няючы рэформы і спрычыняючы эканамічны 
спад. Галоўная прычына гэтага замаруд- 
жваньня ў тым, што структура і склад Вяр 
хоўнага Савету Рэспублікі Беларусь, які 
выбіраўся не як парлямэнт сувэрэннай 
дзяржавы, а як мясцовы орган часткі былой 
савецкай імпэрыі, не адпавядаюць насьпе- 
лым патрэбам мамэнту—інтэнсыўна рас- 
працоўваць заканадаўства незалежнай 
дзяржавы і сачыць за яго выкананьнем.

Наяўнасьць сярод дэпутатаў Вярхоў- 
нага Савету недэмакратычна абраных зака- 
надаўцаў і такіх,якія займаюцьадначасна 
адміністрацыйна выканаўчыя пасады, ня 
толькі не дае аптымальных вынікаў, але 
пярэчыць самому прынцыпу дэмакратыі. 
Беларусь безадкладна патрабуе дэмакра 
тычна абранага вышэйшага заканадаўчага 
органу, які працаваў-бы толькі як пар- 
лямэнт, прафэсыйна.

2. Вярхоўны Савет і ўрадБеларусі мусілі- 
б больш актыўна праводзіць палітыку не- 
залежнай дзяржавы ў адпаведнасьці з Дэк 
лярацыяй аб дзяржаўным сувэрэнітэце Рэс 
публікі і больш энэргічна спрыяць дэма- 
кратызацыі ейнага палітычна грамадзкага 
ладу; больш клапаціцца пра інтарэсы бе- 
ларусаў замежжа, спрыяць вяртаньню на 
Бацькаўшчыну тых, хто апынуўся вонках 
Беларусі на абшарах былога СССР, што ў

першую чаргу датычыць беларусаў-вай- 
скоўцаў, якія знаходзяцца на чужыне і 
жадаюць служыць Беларусі.

Асаблівая ўвага павінна надавацца адра- 
джэньню нацыянальнай культуры, адукацыі, 
беларускай мовы. Толькі на глебе нацыя 
нальнай сьведамасьці, у спалучэньні са 
справядліва аплочванай працай, можа адра- 
дзіцца пачуцьцё грамадзянскай годнасьці, 
а разам зь ім пачуцьцё адказнасьці за 
якасьць арганізацыйнай і эканамічнай дзей- 
насьці, за якасьць прадукцыі працы.

3. Беларуская эміграцыя й ейныя на- 
шчадкі ў Злучаных Штатах і ў Канадзе 
горача і падтрымліваюць ідэю адраджэньня 
сувэрэннай і дэмакратычнай беларускай 
дзяржавы, перабудову эканомікі Беларусі 
на прынцыпах вольнага рынку ды справу 
забясьпечаньня дэмакратычных свабодаў 
усім ейным грамадзянам бяз розьніцы на 
этнічнае паходжаньне ці сьветагляд. У 
сувязі з гэтым амэрыканскія і канадзкія 
грамадзяне беларускага паходжаньня вы 
карыстоўваюць свае кантакты і ўплывы, каб 
спрыяць адраджэньню вольнай Беларусі.

4. Апошнім часам аднак сілы старога 
ладу ў Беларусі аднавілі кампанію ачар- 
неньня маральных аўтарытэтаў беларус- 
кага нацыянальнага руху, у першую чаргу 
лідэраў беларускай вайсковасьці. За гэтай 
прапагандавай кампаніяй хаваецца нама 
ганьне паслабіць фронт нацыянальна 
дэмакратычных сілаў у Беларусі і падкасіць 
салідарнасьць зь імі беларускай эміграцыі.

5,Афіцыйныя колы Беларусі, у тым ліку 
Міністэрства замежных справаў, згурта- 
ваньне беларусаў сьвету «Бацькаўшчына» 
й іншыя структуры, выступілі з прапановай 
правесьці ў 1993 г. ў чэрвені-ліпені сусь- 
ветны зьезд («кангрэс») беларусаў. Бела- 
руска-Амэрыканскае Задзіночаньне і Згур 
таваньне Беларусаў Канады падтрымваюць 
у прынцыпе гэтую насьпелую ідэю і ўдзел 
свой у ажыцьцяўленьнігэтага праекту 
абумоўліваюць далейшым ходам працэсу 
дэмакратызацыі ў Беларусі і нацыянальна- 
дзяржаўнага будаўніцтва.

6. Беларуская эміграцыябудзе інадалей 
сачыць ход падзеяў у Беларусі:

а) . ці ня будзе замаруджвацца працэс 
нацыянальна-дзяржаўнага адраджэньня;

б) . ці будзе выкананая воля вялікае 
колькасьці выбаршчыкаў, выказаная ў ад- 
паведнасьці з законам аб рэфэрэндуме,

в) . ці будзе дадзены парлямэнцкай апа- 
зыцыі,дэмакратычным партыям і рухам час 
на пэрыядычныя выступленьні на рэспуб- 
ліканскім радыё і на тэлебачаньні? (як гэта 
робіцца ў дэмакратычным заходнім сьвеце);

D. ці будуць спыненыя перашкоды нар- 
мальнай дзейнасьці канструктыўнай апазы 
цыі БНФ ў Вярхоўным Савеце.

д) . ці будзе спыненыя недакумэнтаваныя 
абвінавачаньні беларускіх нацыянальных 
лідэраў.

7. Урад Беларусі мусіць зьмяніць сваю 
палітыку ў дачыненьні дазабруджанае ча- 
рнобыльскай радыяцыяй тэрыторыі, уз- 
мацьняючы праграму перасяленьня людзей, 
а не фінансаваньня іхняга там перабывань 
ня, бо такое фінансаваньне прыцягвае жыха - 
роў з чысьцейшых раёнаў Беларусі, вядучы 
да росту сьмяротнасьці і захворваньняў. 
Мы прапануем, каб урад Беларусі рабіў 
большыя намаганьні запрасіць замежныя 
фірмы для наладжаньня вытворчасьці

мэдыкамэнтаў у Рэспубліцы, якіх вельмі 
патрабуе беларускае жыхарства.

8. XX сустрэча беларусаў Паўночнай 
Амэрыкі выказвае спадзяваньне, штосправа 
рассьледваньня камуністычнага генацыду 
ў Беларусі (Курапаты й усе іншыя злачын- 
ствы) ня будзе спыненая, ды што памяць 
ахвяраў бальшавізму будзе ўшанаваная 
пабудовай адпаведнага мэмарыяльнага 
комплексу.

9. Адраджэньнерэлігіі ўБеларусі павін- 
на спрыяць адраджэньню беларускіх рэлі- 
гійных традыцыяў, беларускай мовы, куль- 
туры, духовасьці, а ня быць прыладаю па- 
лянізацыі, русыфікацыі ці іншай формы 
дэнацыяналізацыі беларусаў.

10. Для прысьпешваньня адраджэнскага 
і дэмакратычнага працэсу ў Беларусі, для 
ўздыму эканомікі і матар’яльнага дабрабы- 
ту патрэбны як мага шырэйшыя культурныя 
і дзелавыя сувязі паміж грамадзянамі Бе- 
ларусі і грамадзянамі заходніх краін. Бела- 
руская эміграцыя гатовая прыкласьці ўсе 
сілы, каб гэткія сувязі пашыраліся ізама- 
цоўваліся на агульнае дабро беларускага 
народу.

Жыве Беларусь!

Я. Ціхановіч

Сустрэчы з міністрам замежных справаў
Сьвятлана Анатольева

Такой сустрэчы полацкая зямля яшчэ 
нябачыла. Прыязджалі ўкліўлендзкі «Пола- 
цак» амэрыканскія палітыкі й урадаўцы, 
прадстаўнікі беларускай амбасады пры ААН. 
Выступала багата артыстаў і гасьцей з 
Бацькаўшчыны, адбываліся сустрэчы зь 
лідэрамі БНФ, дэпутатамі Вярхоўнага Са- 
вету Рэспублікі Беларусь. Але каб у Пола- 
цак прыехалі адразу міністр замежных 
справаў Пётр Краўчанка, беларускі пасол 
у Амэрыцы Сяргей Мартынаў, намесьнік 
шэфа беларускай амбасады пры ААН Ула 
дзімірГерасімовіч —такога яшчэ небыло.

Прыехаўшы позьнім вечарам 18 верасьня 
ў Кліўленд, Пётр Краўчанка, Уладзімір Ге- 
расімовіч, Сяргей Мартынаў наступным 
днём наведалі рэдакцыю часопіса «Пола- 
цак». У хаце Міхася Белямука адбылося 
прыняцьцё і знаёмства гасьцей з калекцыяй 
медалёў і бібліятэкай. Пабывалі госьці і на 
вячэры, якую арганізавала Вольга Лука- 
шэвіч у сваёй хаце. Вечарам на Полацку 
адбылася зборка, у якой прынялі ўдзел 
шаноўныя госьці, кліўлендцы і беларусы з 
Дэтройту— др. Язэп Сажыч, Каця Мазура, 
Людміла Бакуновіч, з Чыкага—Міхась Ка 
ленік, Юрка Каленік, сп ва Махнач, сп-ва 
Рамукоў, спва Шышкі, сп ва Яканюк, зь 
Мілвокаў—Уладзімір Варатаеў. Яны спэ- 
цыяльна прыехалі на гэтую сустрэчу.

—Колькі-б мы не займаліся палітыкай 
і эканомікай, але мы ніколі ня зможам 
стаць сапраўды нацыянальнай дзяржавай, 
без выхаваньня маладога пакаленьня, без 
уздыму нацыянальнай самасьвядомасьці, 
— пачаў сваю прамову Пётр Краўчанка. — 
Таму я хацеў бы прыпыніцца больш падра - 
бязна на пытаньнях нацыянальна-дзяр- 
жаўнага будаўніцтва.

Працэс нацыянальна-дзяржаўнага бу- 
даўніцтва немажлівы без Канстытуцыі. I 
трэба сказаць, што лепшыя нямецкія юрыс- 
ты высока ацанілі праэкт будучай Кансты- 
туцыі Беларусі, назвалі яго аднымз самых 
дэмакратычных. Але праэкт ёсьць толькі 
праэкт. 20 кастрычніка пачнецца новая сэ- 
сія Вярхоўнага Савету, і асноўным яе пы- 
таньнем будзе пытаньне прыняцьця Кан- 
стытуцыі, якая павінна замацаваць непава- 
ротнасьць падзеяў, што прывялі Беларусь 
да незалежнасьці. Новая Канстытуцыя 
дасьць мажлівасьць пачаць інтэграцыю ў 
Эўропу. Вяртаньне ў Эўропу—гэта гісга 
рычны шлях. Пачынаць-жа трэба з палі- 
тычнага напрамку. I тут вялікае значэньне 
для нас мае ўступленьне ў Савет Эўропы. 
У 1993 г. у нас ёсьць такі шанс. Пазыцыя 
Беларусі ацэньваецца зараз даволі высока.

Сярод важнейшых кампанентаў'нацыя- 
нальна-дзяржаўнага будаўніцтва хацеў- 
бы выдзял/ць сыстэму нацыянальных каш- 
тоўнасьцей. Мы ня можам выхоўваць ма- 
ладое пакаленьне, калі нам няма чым га- 
нарыцца. I тутмымусімзаймацца пошукамі 
грошаў. Мы дабіліся таго, каб у ЮНЕСКА 
разглядзелі пытаньне аб уключэньні Мір- 
скага замку і Белавежскай пушчы ў склад 
сусьветнай архітэктурнай спадчыны. На 
першым этапе мы не атрымалі перамогі, 
таму зараз пільна рыхтуем новыя даку- 
мэнты, каб вырашыць гэтае вельмі важнае 
для на с пытаньне. Для рэстаўрацыі Мірскага 
замку нам трэба 500 тыс. даляраў. За гэтыя 
грошы мы павінны запрасіць славутых 
майстраў з Польшчы або Чэхіі, пераняць ад 
іх лепшае і стварыць нацыянальную школу 
рэстаўратараў, якой у нас няма, кабу 1996 
годзе ўрачыста адзначыць 500~годзьдзе

Мірскага замку, славутага помніка Эў~ 
ропы.

Нам беларусам,—падкрэсьліў Пётр 
Краўчанка,—патрэбна свая Мэка, каштоў- 
насьцямі якой можа ганарыцца кожны бе- 
ларус. Мы павінны ўзьняць людзей, пака- 
заць, якая багатая ў нас спадчына. На ро 
лю такой Мэкі прэтэндуюць Вільня і Прага, 
а таксама Падуя, зь якой у беларусаў 
столькі зьвязана.

Працэс нацыянальна-дзяржаўнага бу- 
даўніцтва не мажлівы без нацыянальнага 
школьніцтва. Першыя зьмены ёсьць. 31 ве- 
расьня 70% усіх вучняў школаў вывучаюць 
усе прадметы па-беларуску. А яшчэ 10год 
назад толькі адна Надзейка Лісіцына ў 
Менску вывучала агульнадукацыйныя 
прадметы на роднай мове. Вельмі многае 
залежыць ад нашай творчай інтэлігенцыі. 
Праз талент—да нацыянальнага. Я-б так 
назваў гэты працэс. Зараз у нас выйшлі зь 
«няведаньня» многія таленавітыя людзі. Я 
хацеў быназваць сьпявака Марата Грыгор- 
чыка, я думаю гэта наш новы Забэйда, 
мастакоў братоў Басалыгаў, Аляксея Ма- 
рачкіна, скульптараў А.Дранца, В.Януш- 
кевіча і многіх іншых.

Да нацыянальна-дзяржаўнага будаў 
ніцтва мусіць далучыцца ўсё тое, што было 
зроблена на эміграцыі. Мы хочам, каб ўся 
спадчына вярнулася беларускаму народу. 
Зараз у Беларусі друкуюцца кнігі Натальлі 
Арсеньневай, Масея Сяднёва, рыхтуюцца 
да выданьня творы інйіых беларусаў Замеж- 
жа. Беларуская нацыянальная літаратура 
ня можа быць поўнай безь літаратуры эмі- 
грацыі.

Адносна Беласточчыны. Беласточчына 
ў стратэгічным пляне вельмі важны для 
нас рэгіён. Гэта для нас прыклад, як ста- 
годзьдзямі пад шалёным польскім уціскам 
захоўвалася беларускасьць. Мы разглядаем

Бела сточчыну як стра тэгічны ба стыён. Калі 
мы страцім яе ў нацыянальна-этнічным 
сэнсе, наша дзяржава будзе пастаўлена на 
хвалю зьнічтажэньня. Зьліквідаваўшыгэты 
бастыён, польская хваля пракоціцца па 
Заходняй Беларусі і будзе накіравана 
зьнічтажаць усё нацыянальнае.

Мы мусім падтрымоўваць школьніцтва 
на Беласточчыне, разьвіцьцё культуры. Мы 
не павінны забывацца і аб беларусах, якія 
жывуць уМаскве, Якутыі, Казахсіане, вон- 
ках Беларусі. Толькі калі беларусы ўсяго 
сьвету аб’яднаюць свае намаганьні, мы змо- 
жам пабудаваць сапрауды нацыянальную 
Беларусь.

Пасьля прамовы,якая працягвалася 
больш за паўтары гадзіны, Пётр Краўчан 
ка адказаў на шматлікія пытаньні, якія 
датычыліся праблемаў культуры, беларус 
кіх візаў, захаваньня гістарычнай памяці.

Назаўтра, 20 верасьня, пасьля сьв. лі 
тургіі ў царвке Жыровіцкай Божай Маці, на 
«Полацку» адбылася ўрачыстая сустрэча, 
зудзелам ПятраКраўчанкі, Сяргея Марты 
нава, Уладзіміра Герасімовіча.

Прывітаць шаноўных гасьцей прыйшлі 
AugustBPust, Special Assistan for Multicultural 
Affairs Office of Governor George V.Voinovich; 
RichardKoniesiewicz,упаўнаважаны адмэра 
г.Кліўленд; Ralth Perk, былы мэр Кліўленда, 
прэзыдэнт руху нацыянальнасьцей у Кліў- 
леньдзе, разам зсынам Rai h Perk Jr, які ёсьць 
судзьдзёй; V Brown, G Pitro, прадстаўнікіад 
уладаў Кліўлендскай акругі; М Hoke, кан- 
дыдат у дэпутаты ў Кангрэс ад рэспублі 
канскай партыі, таксама сябры беларусаў— 
украінцы, расейцы,палякі. Праграму сус 
трэчы вялі Пол Васілеўскі й Янка Ханенка. 
Старшыня культурна-асьветніцкага цэнтру 
прывітаў удзельнікаў сустрэчы і перадаў 
Пятру Краўчанку сувэнірны ключ—сымбаль 
гасьціннасьці і павагі беларусаўКліўленду

да шаноўных гасцьей. Міністр замежных 
справаў па добрай беларускай традыцыі 
перавязаў Янку Ханенку слуцкім пасам і 
перадаў культурна-асьветніцкаму цэнтру 
«Полацак» беларускія кнігі.

Пасьля прывітаньня гасьцей сустрэчы 
R Konisiewicz, прадстаўніком адмэрагорада 
Кліўленд і уручэньня міністру замежных 
справаў спэцыяльнай дэклярацыі, слова 
ўзяў Пётр Краўчанка.

—Міжнароднае становішча Беларусі,— 
адзначыў ён у сваёй прамове,—палепшаец- 
ца. Мырэальна рухаемсяда незалежнасьці. 
Мы ўвайшлі ў міжнародны валютны фонд, 
дзе нашая агульная доля склала 0,5%. Без 
гэтага ўваходу нельга-б было стварыць 
нацыянальнай валюты, якую мы ўжо дру- 
куем у адной з заходніх дзяржаваў. Справа 
толькі за тымяк, дзе, калі уводзіць яе, каб 
не паставіць Беларусь у крытычную сы- 
туацыю. Мы ўвялі свае грашовыя знакі, 
але гэта толькі пераход да валюты. Каб 
поўнасьцю перайсьці да нацыянальнай 
валюты, нам трэба мець у актыве 5 млрд. 
даляраў. Ніхтонам такіх грошаў недасьць, 
і таму несваячасовае ўвядзеньне валюты 
можа прывесьці да таго,штомы скампрамя 
туем нашую сьвятую справу, зьвязаную зь 
пераходам да незалежнасьці. Тамумымусім 
дзейнічаць памяркоўна. He забягаць напе- 
рад, але не адставаць ад нашых суседзяў.

3 другога боку, нам трэба стварыць на- 
цыянальнае войска. Беларусь адзіная з 
краінаў СНД, якая пайшла на тое, каб фі- 
нансаваць войска, а гэта 246 тыс. вайскоў- 
цаў, 140 тыс. зь якіх мы ўзялі пад свой 
кантроль. Гэта нашая будучая беларуская 
армія. Па сутнасьці яна яшчэ не чацыяналь 
ная, бо 80% вайскоўцаў, якія служаць у ёй, 
не беларусы. У бліжэйшы час у Беларусі 
будзе адбывацца скарачэньне войска, якое 
мы давядзем да 50-80 тыс., як у іншых

эўрапейскіх краінах. Гэта будзе невялікае, 
але вельмі апэратыўнае войска, каб мы не 
залежалі ад тых працэсаў, што могуць 
адбывацца ў Заходняй Эўропе. Ход разь- 
віцьця падзеяў у Эўропе паказвае, што 
зараз няможа быць абсалютна нейтральнай 
дзяржавы. Сёньйя назіраецца працэс ады- 
ходу ад клясычнага нейтралітэту, аб’яд- 
наньне Эўропы і стварэньне агульнага 
эўрапейскага дому. Я думаю, што і Бела- 
русь паступова будзе ўцягвацца ў гэты 
працэс, будзе рухацца на Захад, уступаць 
у агульную эўрапейскую супольнасьць. 
Але гэта адбудзецца не адразу, і ўсе мы 
мусіммнога яшчэпапрацаваць, каб зрабіць 
нашую Беларусь вольнай, незалежнай дзяр- 
жавай.

— Я вельмі ўзрушаны, — сказаў Сяргей 
Мартынаў, ~бо пасьля некалькіх гадзінаў 
падарожжа з Вашынгтону ў Кліўленд, я 
апынуўся ў беларускім навакольлі. Я на 
свае вочы пабачыў беларусаў, што здолелі 
пабудаваць цэнтр «Полацак», што самаах- 
вярна і зь вялікімі намаганьнямі выдаюць 
цудоўныі патрэбнынам часопіс «Полацак», 
якія сумелі захаваць нашую мову і тра- 
дыцыі.

Пакуль нас, у беларускім пасольстве ў 
Вашынгтоне, працуеняшматасобаў, алемы 
плённа працуем. Над пасольствам лунае 
бел-чырвона-белы сьцяг. Мы пачалі выда- 
ваць сваебеларускіявізы. Каліласка, зьвяр- 
тайцеся да нас, калі вы зьбіраецеся ў Бе- 
ларусь і па ўсіх іншых пытаньнях.

3 нагоды першага наведваньня цэнтру 
«Полацак» Сяргей Мартынаў перадаў кл і ў 
лендцам беларускі абрус і кнігу пра нашую 
Бацькаўшчыну.

Др. Сажыч, старшыня Рады БНР, сказаў:
—Я прамаўляю ня толькі як старшыня 

Рады БНР, але як і бліжэйшы сусед кліў- 
лендцаў. Я вельмі рады бачыць, што Кліў-

ленд жыве, што ў Вас расьце зьмена. Я 
вельмі ўзрушаны ўчарашнім і сёньняшнім 
днём. Я бачу, штогэтае спатканьне ёсьць 
працяг XX Сустрэчы, якая адбывалася ў 
Нью Брансьвіку.

Зь цёплым прывітаньнем да кліўлендцаў 
і шаноўных гасьцей зьвярнуўся прадстаўнік 
ад губэрнатара штата Агаё August Rust.

—Беларуская калёнія ў Кліўлендзе ня 
ёсьць вельмі вялікая, але затоеяна вельмі 
якасная. Мы часта з маімі сябрамі бела- 
русамі гаварылі, як наладзіць партнёрства 
паміж Агаё і Беларусьсю. I гэты час прый- 
шоў. Мы будзем гэтае эканамічнае парт- 
нёрства разьвіваць. Гэты год выбараў, і я 
магу сказаць, за што-бя аддаў свой голас: 
«Сталічная—не, Белавежская—так». Мы 
глядзім з аптымізам у будучае. Жыве 
Беларусь!

A Rust перадаў П.Краўчанку грамату ад 
губэрнатара штату Агаё Джорджа Вайно- 
віча.

3 адаказным словам выступіў Пётра 
Краўчанка.

—Я хацеў, бы ў вашай асобые шаноўны 
сп.Пуст, падзякаваць губэрнатара штату 
Агаё за падтрымку. Я спадзяюся, што гу- 
бэрнатар і Вы наведаеце Беларусь. I мы 
будзем ня толькі сябрамі, але пачнем вя- 
лікі бізнес паміж штатам Агаё і Рэспублі-
кай Беларусь.

Таксама я хацеў сказаць аб адной 
важнай справе.

У Кліўлендзе выдаецца часопіс «Пола- 
цак».Гэта вельмі патрэбы часопіс для нас, 
беларусаў Бацькаўшчыны. Гэты гіста- 
рычна-мастацкі альманах дае мажлівасьць 
лепш разумець Вас, ведаць Вас. Гісторыя 
Вашага жыцьця, апісаньне падзеяў, якія 
адбываюцца ў Вас, находзіць сваё ад- 
люстраваньне ў часопісе. Дык давайце ўсё 
зробім, каб гэты часопіс і далей распаў- 
сюджваўся ў Беларусі.

3 прывітальным словам выступілі так- 
сама R.Perk, М нoke, а. Міхась Страпко. Усе 
яны выказалі надзею што працэсы дэмакра 
тызацыі, якія адбываюцца ў Беларусі пры- 
вядуць да яе сапраўднай свабоды і неза- 
лежнасьці.

Пасьля перапынку, у час якога міністр 
замежных справаў даў інтэрв'ю кліўлен 
дзкай газэце « The Plain Dealer», адбыўся 
канцэрт, у якім прынялі ўдзел Тацьцяна 
Мархель, Мікола Скорыкаў, I на Афанасьева, 
Зьмітрок Яўтуховіч, Лявон Пранчак. Але на 
гэтым сустрэча з гасьцямі не закончылася. 
Да позьняга вечару гарэла на Полацку 
сьвятло, працягваліся размовы і абмен ду- 
мак зь Пятрам Краўчанкам, Сяргеем Map 
тынавым, Уладзімерам Герасімовічам. Пра 
цяг гэтай сустрэчы — наперадзе.



Беларускае сььята ў ААН
Сьвятлана Менская

...1 стаяла над Беларусьсю ноч, жудас- 
ная, глухая. Толькі балотныя агні асьвя 
шчалі старажытныя пушчы ды ціхі жалосны 
стогн стаяў над імі. He было ратаваньня ад 
таго мраку. He было мажлівасьці вырвацца 
з дрыгвы ягоцяжкага сну. Таму Гасподзь 
паслаў на тую зямлю сваіх прарокаў, сваіх 
волатаў Янку і Якуба, каб ішлі яны й абу 
джалі яе народ, глухі, сьляпы, людзьмі 
звацца. I тыя сыйшлі на зямлю і сваімі песь- 
нямі звалі беларусаў к свабодзе, незалеж- 
насьці, праўдзе. I народ той абудзіўся, 
панёс на плячах усяму сьвету сваю крыўду, 
сваі пакуты, надзею. Наперадзе яго ішлі 
Янка Купала і Якуб Колас. I хоць загінулі 
яны ў той барацьбе, але зерне, кінутае імі 
ў людзкія душы, дало добры ўраджай, і ру- 
нее збожжа на зямле беларускай. Памяць- 
жа аб нацыянальных героях прадаўжае 
жыць. I сёньня мы сьвяткуем іх юбілей, іх 
110-гадавіну з часу нараджэньня.

Пасьля сьвяткаваньняў у Мікалаеўшчы 
не, Менску, Вязанцы, Акімчыцах, Купала- 
коласаўскае сьвята прыйшло і на амэры- 
канскі кантынэнт. У Нью Ёрку, у ААН, 22 
верасьня сабраліся дыпляматы, консулы, 
супрацоўнікі амбасадаў, каб ўрачыста ад- 
сьвяткаваць 110-годзьдзе з часу нара- 
джэньня беларускіх песьняроў. 3 Кліў- 
ленду, Саўт Рывэру, Нью Брансьвіку, Нью 
Ёрку зьехаліся беларусы, каб пакланіцца 
памяці сваіх нацыянальных герояў, Янкі 
Купалы й Якуба Коласа.

—Кожнаму з нас лёс адводзіць свой 
зямны куток, дзе дае бясцэнны дар жыцьця, 
і непаўторпую матчыну ласку, роднуюмову 
і сьвятое адчуваньне ўласнай годнасьці. 
— сказаў у сваёй прамове шэф беларускай 
місіі ў ААН, паэт Генадзь Бураўкі —А вось

неба над намі даецца на ўсіх адно: неабды 
мнае і загадкавае, глыбокае і неспазнанае, 
адкуль зоркі сьвецяць, не зважаючы на 
дзяржаўныя межы, розьніцу ў людзкіх ха- 
рактарах, ня слухаючысярозных валадароў 
і хуткаплынных зьмен. Нібы адчуваючы 
нейкую віну за шматвяковую цяжкую мар- 
котлівую долю беларуса, 110 гадоў назад 
Бог шчодра кінуў сваю зыркую іскруадразу 
ў дзьве душы мужычых сыноў. I ў сьвет 
прыйшлі два нацыянальныя геніі, а на не- 
басхілекультуры ілюдзтва ўспыхнулі дзьве 
ярчэйшыя зоркі беларускай літаратуры.

Колькі ў іх былородаснага і аднолькава- 
га: і ў трывогах, і ў парываньнях, і ўгоркіх 
развагах. Горача і самаахвярна любілі яны 
і пяшчаную сваю зямельку, і цягавітага ды 
маўклівага свайго братку беларуса, і поў- 
ную хараства і замілаваньня матчыну 
песьню.

Дзеля гэтай любові спазналі і ператры- 
валі яны 1 крывавыя песягі царскай цэн- 
зуры, і абразьлівыя зьдзекі сталінскіх Ka­
ra ў, і палынёвую гаркоту расчараваньня 
й адчаю.

Богдаўімрэдкі талент, алеі дастаткова 
выпрабаваў на трывушчасьць і адданасьць 
Бацькаўшчыне. Можа таму часам і здаюцца 
іх чыстя зоркі дзьвюмя яснымі сьлязінамі...

Геніі могуць быць незразуметымі або 
недаацэненымі пры жыцьці. Але шчасьце 
народнага прызнаньня і пакланеньне ні- 
колі не абмінае іх, бо ёсьць-жа і ў сьвеце, 
якім мы жывём, найвышэйшая справяд- 
лівасьць.

Яна можа запазьніцца, але яна ёсьць. I 
тады шчасьце паэтаў становіцца шчасьцем 
радзімы, якой яны аддалі ўсё, што мелі, і 
нават болей таго.

Янка Купала й Якуб Колас пры жыцьці 
пасьпелі адчуць народную любовь і ўдзяч- 
насьць. Ім пашанцавала, іх асабістаешчась- 
цеўжо тады станавілася шчасьцемРадзімы. 
Алетолькі з гадамі пачынаем мы разумець 
глыбіню іх азарэньня і вышынюіх узьлёту.

I калі Вам пакарціць паўзірацца ў пра- 
сторнае неба духоўнасьці, якое й атуляе 
ўсіх нас, і кліча да вышыні, успомніце, 
што ў сузор’і Пушкіна, Шаўчэнкі, Міцке- 
віча ёсьць і зоркі з про'тымі беларускімі 
імёнамі Янка й Якуб Пакланійеся ім. Яны 
вартыя.

Цёплае слова аб нашых нацыянальных 
волатах сказаў міністр замежных справаў 
Рэспублікі Беларусь Пётра Краўчанка. Ён 
нагадаўасноўныявехіжыцьця і творчасьці 
паэта Янкі Купалы, адзначыў, што ніводны 
паэт ня быў акружаны такой пашанай . Але 
ў той-жа час ніводнага паэта так не 
зьвішчалі, яка\іара неўміручых «Паўлінкі», 
«Тутэйшых», «Раскіданага гнязда». На 
Бацькаўшчыне расьце перакананьне, што 
Купала загінуў невыпадкова. Бэрыя проста 
ня мог дапусьціць сьвяткаваньня шасьці- 
дзесяцігадовага юбілея паэта. Ён нехацеў, 
каб быў яшчэ адзін форум, бо гэтыя людзі 
не хацелі праслаўляць Беларусь.

— У маім сёньпяшнім разуменьні, га- 
лоўнаеўКупалы—гэта ягоная дзяржаўная 
філязофія, дзяржаўная мудрасьць і дума 
пра нас з Вамі. I пра ўсё гэтае сьведчыць 
ягоная творчасьць.

Працягам размовы пра Купалу і Коласа 
стаў цудоўны канцэрт, у якім прынялі 
ўдзел народная артыстка Беларусі Тацьця 
на Мархель, паэты Сяржук Сокалаў-Воюш, 
Лявон Пранчак, кампазітары Зьмітрук Яўту- 
ховіч і Аўген Магаліф, сьпевакі Іна Афа- 
насьева і Мікалай Скорыкаў. У канцэрце 
прагучалі песьні на вершы славутых 
юбіляраў, а так-сама на словы Максіма

Багдановіча, Гена-дзя Бураўкіна, Лявона 
Пранчака.1 слухаю-чы, кранаючыя душу 
беларускія песьні, уз-гадваліся словы 
Янкі Купалы, напісаныя з нагоды 15 
годзьдзя творчай дзейнасьці паэта. Словы, 
напісаныя больш за 60 гадоў назад, але 
зьвернутыя і да нас, нашчадкаў.

He адно на сьвеце Адраджэньне народу, 
не адна вялікая ідэя не пачыналася так 
шпарка, як ідэя Адраджэньня беларускага 
народу. I сапраўды, што было 15 гадоў 
назад, што мы бачым цяпер? 15 год таму 
назад некалькі шалёных галоў захацелі 
галовамі мурпрабіваць, адбудоўваць сваю 
закаваную у многавекавыя кайданы Баць- 
каўшчыну. А сёньня без малага увесьна- 
род усімі сіламі дамагаецца свайго вы- 
зваленьня.

15год назад аб незалежнасьці 1 паду- 
маць было небясьпечна. Сягоньняшнія на- 
шыя бліжэйшыя суседзі самі аб гэтым па- 
дзяржаўнаму гавораць з намі, як з народам, 
каторы заслужыў па-людзкаму і божаму 
праву гэтую незалежнасьць. Адзіным 
узмахам агняцьветнай думкі, аб нашай 
волі мы скінулі і патапталі даўгавечную 
брахню, што Беларусі не было і няма. Сваім 
векапомным і магутным духам народным, 
што адважна сягае да сонца, мы паказалі 
сьвету, што Беларусь ёсьць, была і будзе!

Словы прарока Янкі Купалы актуальны 
і сёньня. 
жыць!

Беларусь жыла, жыве і



jb жыцьця эыігрлцыі
Верасьнёўскі пікнік

Як -жа дакладна мудрасьць народная кажа: «Добра ў гасьцях, а дома яшчэ лепш». 
Пасьля насычанай XX Сустрэчы ў Нью Брансьвіку, пасьля шумных магістраляў Нью 
Джэрзі, ціхі і спакойны куточак Полацку паказаўся ўсім маленькім раем. I пікнік, які 
адбыўся тут 13 верасьня, можна лічыць адным з найбольш удалых за гэты летні сэзон. 
Колькі было расказаў, усьмешак, жартаў у гэты нядзельны дзень! Колькі ўспамінаў і 
песьняў!

Узрушанасьць павялічвалася яшчэ і тым, што на Полацак прыехла кіназьёмачная 
група, якая здымала шматсэрыйны дакумэнтальны фільм аб пісьменьніках, паэтах, 
мастаках, бізнесмэнах, працаўніках беларускага Замежжа, з рабочай назвай «Беларусы, 
што жывуць у Амэрыцы» (аўтарка сцэнарыя Вацлава Вярбоўская, рэжысёр Натальля 
Вярбоўская, дырэктар карціны Ірына Дварнічэнка, кінаапэратар Валянтын Леановіч).

У гэты-ж дзень гасьцямі «Полацку» былі прачытаны рэфэраты аб падзеях на 
Бацькаўшчыне.

Яўген Цумараў, дэпутат Вярхоўнага Савету Беларусі, намесьнік старшыні ТБМ, 
праінфармаваў кліўлендцаў аб дзейнасьці ТБМ, якое ўзьнікла больш за 3 гады назад аб 
выдавецкай дзейнасьці Таварыства (ТБМ выдае газэту «Роднае слова», перавыдала пару 
кніг эмігрантаў). Падзяліўся ўражаньнямі аб апошніх падзеях на Бацькаўшчыне, пад- 
крэсьліў, якое вялікае значэньне для беларусаў Бацькаўшчыны аказвае той факт, што 
ў далёкай Амэрыцы беларусы захавалі сваю мову, традыцыі. Таксама ён запрасіў 
прыязджаць кліўлендцаў у Беларусь па запрошаньням ТБМ.

—Мы маем цудоўную базу для адпачынку. Дом творчасьці Саюза пісьменьнікаў, які 
знаходзіцца ў жывапісных мясьцінах у Каралішчывіцах, цяпер перададзены ТБМ. Мы 
можам арганізаваць цікавую культурную і гістарычную праграму, курс лекцыяў і 
выступленьняў.

Яўген Цумараў таксама прапанаваў кліўлендцам сумеснымі намаганьнямі паставіць 
у Беларусь друкарню, каб выпускаць беларускія кнігі для беларусаў Бацькаўшчыны і 
Замежжа. I як напамін аб гэтай сустрэчы перадаў Янку Ханенку бел-чырнова-белы сьцяг, 
які удзельнічаў ва многіх гістарычных мітынгах, а усім прысутным на гэтай сустрэчы 
зборнік вершаў Ніла Гілевіча «Незалежнасьць», выдадзены ТБМ, а таксама памятныя 
календары і значкі.

Яўген Лецка, старшыня згуртаваньня «Бацькаўшчына» расказаў аб дзейнасьці 
згуртаваньня і пэрспэктывах правядзеньня Сусьветнага Кангрэсу Беларусаў, які

плянуецца адбыцца ў чэрвені—ліпені наступнага году ў Менску. Ён запрасіў усіх пры- 
сутных прыязджаць на гэты ўрачысты форум. Ад імя згуртаваньня «Бацькаўшчына» сп. 
Лецка перадаў на «Полацак» праэкт скульптуры сьв. Еўфрасіньні Полацкай, якая зь 
цягам часу будзе ўпрыгожваць полацкую зямлю ў Кліўленьдзе.

3 прамовай аб сёньняшняй сытуацыі ў Беларусі, аб выніках збору подпісаў для 
рэфэрэндуму, аб растаноўцы палітычных сілаў на Бацькаўшчыне выступіў Анатоль Белы, 
старшыня клюбу «Спадчына». Таксама ён падзякаваў усіх, хто фінансава і маральна 
дапомагаў клюбу ў стварэньні помніка Максіма Багдановіча, і праінфармаваў, што 
бронзавая скульптура ўжо канчаткова зроблена і пасьля ўсіх пагадненьняў яраслаўскіх 
уладаў зь беларускімі і яраслаўскімі архітэктарамі будзе ўстаноўлена ля будынку 
былой мужчынскай гімназіі, дзе ў 1909-1911 гадах вучыўся клясык беларускай 
літаратуры.

Навіны культурнага жыцьця
13 верасьня, пасьля сьв. Літургіі, якую служылі а. Міхась Страпко й а. Якуб, у 

падцаркоўнай залі адбыўся канцэрт народнай артысткі Беларусі Тацьцяны Мархель.
Тацьцяна Мархель паказала сцэнічны абразок на біблейскія матывы. У гэтым 

філязоўскім творы, дзе жыцьцё Хрыста, ад нараджэньня і да сьмерці, праходзіць праз 
прызму традыцыяў, вераваньняў беларуса, было многа нацыянальных песьняў. У ма- 
ленькім абразку адбілася ўсё гаротнае жыцьцё беларуса, ягоныя радасьці і пакуты: 
нараджэньня дзіцяці, турботы бацькоў, шчасьце маладых на вясельлі, цяжкасьці жыць- 
ця, хваробы, горыч сьмерці. Сцэнічны абразак выклікаў вялікую цікавасьць у гледачоў 
і не пакінуў нікога раўнадушным.

20 верасьня пасьля сьв. Літургіі ў падцаркоўнай залі адбыўся прагляд аматарскага 
відэафільма Міхася Калядкі аб сустрэчы кліўлендцаў з міністрам замежных справаў 
Пятром Краўчанкам, беларускім паслом у Амэрыцы Сяргеем Мартынавым, намесьнікам 
шэфа беларускай місіі пры ААН Уладзімірам Герасімовічам. Прысутныя зь цікавасьцю 
аднавілі ў памяці некаторыя моманты спатканьня з шаноўнымі гасьцямі, а таксама 
праглядзелі канцэрт, у якім прымалі ўдзел Тацьцяна Мархель, Іна Афанасьева, Мікалай 
Скорыкаў, Лявон Пранчак, Зьмітрок Яўтуховіч,

Перавыбарчы сход
адбыўся на Полацку 27 верасьня. Пасьля справаздачы старшыні цэнтру Янкі Ханенкі і 
дэбатаў, была выбрана новая ўправа «Полацку», у якую ўвайшлі: Я. Ханенка — старшыня, 
В. Лукашэвіч—заступнік старшыні, К. Каваленка — сакратар, Я. Каваленка — скарбнік, 
В.Дубаневіч, П.Васілеўскі, Д.Яраховіч —сябры.

Сустрэча ў Белым Доме 
прадстаўнікоў беларускіх арганізацыяў з амэрыканскімі палітыкамі адбылася 10 
кастрычніка

Беларуская дэлегацыя была ў складзе: Пол Васілеўскі, Янка Раковіч, Янка Ханенка, 
Астап Яраховіч—Кліўленд, Вера Бартуль, Янка Запруднік, Зора і Вітаў Кіпель, Томас 
Бэрд—НьюЁрк, Вера і ВітаўтРамукі—Чыкага, БогуслаўСтанкевіч— Вашынгтон, Мікола 
Прускі—Грэнд Рапідс.

Амэрыканскі бок прадстаўлялі: Jim Schaefer, Associate Director Office of Public Liaison; 
Cathy Nivelli, Di rector for Eastern Europe andNewIndependentStatesOfficeofthellnitedStatesTrade 
Representative; Nicholas Burns, Director of Russian and Eurasia Affairs National Security Council; 
Paul Timmer, Belarus Desk Officer, Departmen of State

У часе палутарагадзіннай гутаркі былі паднятыя пытаньні: беларускай мовы ў 
праграме «Голас Амэрыкі»; абмену студэнтаў паміж Рэспублікай Беларусь і ЗША, выдачы 
беларускіх візаў у Беларусі, а не ў Маскве; квоты на эміграцыю зь Беларусі ў ЗША, 
дапамогі ў Чарнобыльскай бядзе; правільнага правапісу назоваў Беларусь, беларускі ў 
амэрыканскіх дакумэнтах, прэсе (правільна Belarus, Belarusian).

Прадстаўнікі амэрыканскага ўраду выказалі зацікаўленасьць у разьвіцьці ўзае 
маадносінаў зь Беларусьсю. Амэрыканцы падкрэсьлілі, што яны сочаць за тымі працэ 
самі, якія адбываюцца зараз ў Беларусі. Яны разумеюць, што цяперашні парлямэнт 
больш чым 80% складаюць былыя камуністы, і таму Амэрыка з надзеяй глядзіць на 
правядзеньне рэфэрэндуму, бо яна хоча мець справу з дэмакратычным урадам. Таксама 
было выказана разуменьне па праблеме Чарнобыля. Амэрыканскі ўрад плянуевыдзяліць 
Беларусі вялікі крэдыт пад мінімальныя працэнты, для ажыцьцяўленьня дзяржаўнай 
праграмы па ліквідацыі вынікаў чарнобыльскай трагедыі. Адносна квоты для эміграцыі 
зь Беларусі ў ЗША было сказана, што Беларусі будзе прадастаўлена квота на ўезд 20 
тысячы чалавек.

На завяршэньні гутаркі амэрыканскія палітыкі выказалі гатоўнасьць у навязаньні 
больш цесных кантактаў зьбеларусамі і беларускімі арганізацыямі ў ЗША і прапанавалі 
сустракацца разам часьцей, для абмеркаваньня агульных пытаньняў і супрацоўніцтва.

Сьв.памяці Сяргея Хмары
У канцы ліпеня выйшаў чарговы нумар 

газэты «Беларускі Голас», a 5 верасьня 
прыйшла вестка, што яе рэдактар і выдаўца 
Сяргей Хмара памёр на 87 годзе жыцьця 
пасьля працяглай хваробы. Лекары яшчэ ў 
1987 годзесказалі яму, штохвароба ягоная 
незьлячымая, што трэба праводзіць ашчадны 
рэжым жыцьця. Толькі Сяргей Хмара гра 
мадзкай працы не прыпыніў і рэгулярна 
працягваў выдаваць газэту, укладаючы ў 
выдавецкую справу ня толькі столь для 
патрэбныя сілы і рэшткі здароўя, але і 
нямалыя фінансавыя сродкі.

Ягоная газэта не была палулярнай ся 
род беларускае эміграцыі, бо завостра рэа- 
гавала на нашае эм іграцыйнае жыцьцё. Затое 
на Бацькаўшчыне ў яго было нямала пры- 
хільнікаў — сьведчаньнем таго лісты, якія 
ён атрымоўваў кожны дзень.

Мы часта былі вельмі абураныя за яго 
ныя артыкулы і мелі розныя падазрэньні. 
Але варта прыгадаць, што Сяргей Хмара, 
маючы ўсяго 17 год (ён нарадзіўся 25 тра 
веня 1905 г. ў Пінску) пабываў у польскай 
турме за беларускую нацыянальную справу. 
Ён адведаў польскія турмы ў Каранове, 
Гурдзяндзу, Лукішкі, Вронкі, Бярозу Кар- 
тузку. Каля 10 год свайго жыцьця правёў 
за кратамі ў Польшчы. Савецкая ўлада па- 
садзіла яго ў баранавіцкую турму. Гады 
зьняволеньня ўплылі на ягоны характар. 
Але з гадамі ягоная ранейшая зласьлівасьць 
перарадзілася ў спачувальнасьць. Мы 
таксама мусім яго прабачыць, хай будзе 
яму вечная памяць.

Узнагарода
Бел-чырвона-белая «Тройка» Янкі Сала- 

вянюка заняла 2 места ў выстаўцы «Great Lake 
Wood Carving Exhibit», якая адбывалася 19- 
20верасьня ўКліленьдзе. Угэтай выстаўцы, 
якая штогод зьбірае мастакоў, што пра 
цуюць па дрэву, прынялі ўдзел 90 творцаў 
з 6 штатаў Амэрыкі.

Янка Салавянюк нарадзіўся 10.2.1945 
г. у в.Насады, на Беласточчыне. Пасьля за- 
канчэньня беларускага ліцэю працаваў у 
1962 1964 гг. настаўнікам пачатковых кля 
саў у в.Курашаве, в.Соцы. У 1964 г. паступіў 
на мастацкае аддзяленьне Торунскага ўні- 
вэрсытэту, які закончыў у 1969 г. У гэтым- 
жа годзе прыняты ў Саюз мастакоў Польшчы. 
Удзельнічаў у шматлікіх мастацкіх выстаў- 
ках і 6 плэнэрах. Меў пэрсанальную выстаў- 
ку жывапісу і графікі ў Беластоку. У 1988 
г. удзельнічаў у выстаўцы мастакоў усход- 
няй Эўропы. Многія ягоныя творы, знахо- 
дзяцца у прыватных калекцыях у Швэйцарыі, 
Фінляндыі, Францыі, Нямеччыне, Польшчы.

У1971г.пераехаў у Гайнаўку. Працаваў 
настаўніком у школе. Актыўна ўдзельнічаў 
у пабудове беларускага музэю ў Гайнаўцы. 
Цікавасьць да старажытнай беларускай куль 
туры адбіваецца на ягоным мастацкім сты- 
лі. Спалучаючы разьбу па дрэву і жывапіс, 
зрабіў іканастасы для Гайнаўскай царквы 
Сьв. Тройцы й іншых цэркваў Беласточчыны.

3 1990 г. жыве ў Кліўлендзе. Працуе ў 
галіне царкоўнага жывапісу, разьбе па дрэ- 
ву. 11 верасьня ў царкве сьв. Сьцяпана ад- 
былося высьвячэньне мітр. Канстантынам 
УАПЦ іканастасу, які спраэктаваў і выканаў 
мастак Янка Салавянюк

